
NIRE TXANDA

Sarako Urtxintxak elkarteak 20 urte
2013an 20 urte bete zituen eskubaloia sustatzen Sarako Urtxin-
txak nesken eskubaloi elkarteak. Eskubaloia erabat errotua zen 
duela hamar urte Saran, baina, hori hala izateko lan anitz egin 
behar izan zuten, batez ere elkartearen sorreran. «Hastapenak 
zailak izan ziren, neskek ez zuten kirol honen inguruan gauza 
haundirik ezagutzen, baina motibazioa bazuten eta Ahetzeko 
ekipoaren sostengua eta bi gizonen laguntza ere izan zuten», 
azaldu zuten Joana Guerendain eta Elodie Garat taldeko entre-
natzaileek eta jokalariek. Denboraldi berriari ere begira paratuak 
ziren taldeak: «Talde bakoitzaren helburua txapelketan ahal 
bezain urrutien joatea izanen da eta zergatik ez, final bat ira-
baztea ere bai». 

2013-09-05 · TTIPI-TTAPA · 597 zk.

ESTI
GASTEARENA
KIROLARIA

Berriz ere sasoi ederrean 
dagoela erakutsi du Luciano 
Mitxelenak. Munduko 
Txirrindularitza Txapelketan 
hirugarren izan zen 87 
kilometroko proban 70 eta 
74 urte artekoen mailan.

LUCIANO 
MITXELENA
TXIRRINDULARIA

NABARMENTZEKOAK

GIBELERA BEGIRA

Erreleboa? Nola?

MIEL M. ELOSEGI IRURTIA LUZE

Harrotasunez esaten zuen artzaina zela. Etxeko tradizioari 
jarraiki lurrari lotuta bizitzea aukeratu zuen, etxaldea goberna-
tzen eta bere artaldeaz harro. Bere ametsa seme-alabaren batek 
lanbidearekin jarraitzea zen eta berak pozik lagunduko omen 
zion ahal zuen arte. Atzo, ordea, begi eroriekin aitortu zidan 
ardiekin jarraitu nahi zuen seme bakarrari burutik ideia hori 
kendu nahian zebilela. Ezin nuen ulertu. Nola? Ez al zen bada 
zure betiko ametsa? Bai, baina pentsua, argia, gasolioa igo dira, 
eta ardikia ez da neurri horretan 
igo eta gero eta oztopo gehiago 
dauzkagu. Paperez itota gauzka-
te. Ez dut federik gure agintarie- 
tan, Europan, dirulaguntzetan 
eta nekazalgoari bizkar emanda 
bizi den gizarte zuri honen deu- 
setan. Turistek argazkiak egiteko 
nahi gaituztela dirudi. Prest gaude lan lotuari heltzeko, baina ez 
dirua galtzeko. Era duinean bizi ahal izatea da behar duguna. 
Eta jakina, ez dut nire seme-alabarik ikusi nahi orain ni nagoen 
atakan. Lehendik gutxi genituen eta erreleborik ez dator ia. Herri 
honentzat, ordea, ezinbestekoak dira. Hortaz da ezinbestekoa 
lurra zainduz gurean janaria ekoizten dutenei laguntzea.

«HERRI 
HONENTZAT 
EZINBESTEKOAK 
DIRA NEKAZARIAK»

Herri kirolari abila da Esti 
Gastearena sunbildarra. 
Abuztuaren 26an ingude 
altxatzean Nafarroako 
errekor berria ezarri zuen 25 
kiloko ingudeari minutu 
batean 63 altxaldi emanda.

Azala beltz, ilea urdin, burua zuri

Oporren ondoko sindromea izan daiteke edo letrak bata 
bertzearen ondotik hala moduz pilatzen aritzen garenok 
maiz xamar izaten dugun orri txuriaren aitzineko sindromea 
beharbada… Baina oporraldiaren ondotik, azala zertxobait 
beltzatu eta gero burua zurian dugu, ikasturte/denboraldi 
berria parean dugula. Ilea urdindu ahala, gero eta gehiago.

EZPALA

AITOR AROTZENA ALBIZU

KOLABORAZIOAK

Topa egin dezagun 
adiskidetasunaren alde 

Aurtengo neguan leitu ditudan liburuetatik interesgarria egin 
zaidan gai bat gelditu zait neure baitan bueltaka, pentsarazi 
dit, eta orain, idatzi honen bitartez, zuekin konpartitu nahi 
dut. Adiskidetasunari buruz ariko naiz gaurkoan. Historian 
zehar, ia filosofo eta pentsalari orok idatzi dute gai honi 
buruz, Aristotelesek erran omen zuen Etika bere liburuan: 
«Adiskidetasuna zerbait noblea da, eta beharrezkoa ere bai, 
bizitzarako beharrezkoena: adiskiderik gabe inork ez luke 
bizi nahi izanen, gainerako guztia edukita ere».

Egiazko lagunen artean gaudenean lasai eta babestuak 
sentitzen gara. Pentsatzen duguna errateko edo sentitzen 
duguna egiteko ez dugu beldurrik. Adiskide artean 
ahalduntzen gara eta indartsuago sentitzen gara…  Akaso 
lagun arteko otordu batek ez ahal digu eskaintzen gorputz 
eta arimaren plazer guztiak asetzeko aukerarik? Alde batetik, 
jana, edana, irria, lasaitasuna eta bertzetik, zoriona, 
elkarrizketa goxoa, kontsolamendua, esperantza edo 
oroitzapenetarako momentuak. 

Gure kulturan, adiskidetasuna bigarren mailako balioa 
bezala saldu nahi izan digute maitasunaren aldean. 
Abestietan, pelikuletan, nobeletan maitasun tradizionala edo 

bikotekideen arteko amodioa 
goraipatu da laguntasunaren 
gainetik eta zoriontasunaren 
ezinbertzeko iturritzat 
kontsideratu izan da. Ez 
digute azaltzen maitasuna 
idealista dela, 
errealitatearekin topatzean 

eta espektatibak betetzen ez direnean, beldurra, zeloak, 
gorrotoa edota mendekotasuna agertzen dela. 
Adiskidetasuna, berriz, askeagoa da, arrazionalagoa, 
harreman parekideak eskaintzen dizkigu eta miresmena eta 
konfiantzarako baratze ederra  bilakatzen da. Ez naiz ari 
erraten maitasunari uko egin behar diogula, ez, 
adiskidetasuna erdigunean jarri nahirik nabil, biak, 
maitasuna eta adiskidetasuna, erabat bateragarriak direla.

Laguntasunaren alderdi terapeutikoa ere aipatu nahi dut. 
Lagun bati ez diogu beldurrik eta gainera, lagun baten 
ondoan beldurra desagertzen da. Adiskide artean, seguru 
sentitzen garelako, garen bezalakoak izateko baimena izanen 
dugu eta eman dezakegun hoberena aterako da guregandik: 
bakardadean dagoenari konpainia, gaixoari kontsolamendua, 
beharrean dagoenari laguntza... Horrela, bai banaka bai 
taldean, gizarteari eskaini ahal izanen diogu barrenean 
dugun hoberena. 

Erein dezagun ba adiskidetasunaren hazia gure inguruan, 
landu dezagun egunero-egunero, eta praktika honetan gero 
eta zoriontsuago izan gaitezen.

GABI GOIA IPARRAGIRRE

«EREIN DEZAGUN 
ADISKIDETASUNAREN 
HAZIA GURE 
INGURUAN»

Bertze arbolak

Iruñeko lorezainak bertze arbola klase batzuk landatzen hasi 
dira. Hala aditu nuen irratiko elkarrizketa batean. Bertan, 
elkarrizketatuak erran zuen hogeita hamar urteren buruan 
izanen ditugula Nafarroako hiriburuan egungo 
Extremadurako tenperaturak eta giroa, eta horri hobeki aurre 
egiteko gai diren arbola klaseak landatzea erabaki dutela. 
Pagoak ez, hosto lodixkokoak hobeki. Eraginkorragoak omen.

Ezin izan dut loturarik ez egin, honako bertze datu hau 
irakurri dudanean egunkarian: abuztuko azken bero 
boladan, 18 lagun hil ziren bero saparen ondorioz edo horren 
zeharkako eraginez; ezohiko datua. Eta hara bertze hau: 
2022an, Carlos III. Institutuaren arabera, beroak bereziki 
kolpatu zuen Nafarroa Hego Euskal Herriko gainontzeko 
lurraldeekin konparatuz gero, udan 100.000 biztanletik 17,8 
hil baitziren beroaren ondorioz (Bizkaian 8,8; Araban 7,8; 
Gipuzkoan 1,8). Gu pagoak ote?

Jakin badakit lotura hori ez dela egokiena, ez dela berez 
zuzena. Baina klima larrialdia jada ari zaigu eragiten, gu 
aldatzen, pagoak eta paisaia nola, gu aldatzeko gai ez 
garelako. Eta termometroaren datuaz gain, aski adibide 
sinple eta argigarria iruditu zait lorezainena, heriotzena, 
lotzeko adinakoak.

Uda honetan mendian 
ibiltzeko zortea izan 
dugunok ikusi baitugu 
aldaketa parez pare: 
glaziarrek pena ematen 
zuten, urtuta ia ezerezean; 
hainbat errekatan eta ibaitan 
amuarrainak eta bertzelako 

animaliak ehunka hilda agertu dira; eta segi eta segi… 
Irakurle, segur naiz zuk ere baten bat ikusi duzula. Eta 
etorriko zena hemen dugula jabetu, jada jabetua ez bazina.

Lorezainak bezalaxe, hasi beharko dugu geure burua 
diferente zaintzen, inausten. Bertzela, paisaia honetan ez 
dugu kabidarik. Pagoak ez dira gai erantzuteko. Ea gu zein 
klasetakoak ote garen, gu geu lurra idortzen ari garen lur 
honetan.

MIREN RUBIO ITURRIA

«HASI BEHARKO 
DUGU GEURE 
BURUA DIFERENTE 
ZAINTZEN...»

Nola definituko zenuke zeure 
burua?
Oso sentibera, pazientzia haun-
dikoa eta alaia.
Zein dira zure zaletasunak?
Musikarekin zerikusia duen 
guztia gustatzen zait; abestea, 
entzutea, dantzatzea… horrez 
gain, lagunekin eta jendeare-
kin egotea oso gustuko dut.
Goizuetan sortutako aranztarra 
edo Arantzan bizi den goizueta-
rra?
Arantzan bizi den goizuetarra. 
Nahiz eta broma gisa Goizue-
tan aranztar naizela esaten 
didaten, oso barnean daramat 
nire herria.
Zer ekarriko zenuke Goizuetatik 
Arantzara? Eta alderantziz?
Asko xamar eskatzea izango 
da etxekoak eta Goizuetako 
lagunak nire ondora ekartzea 

baina eskatzeagatik… erraza-
go izango da nire bikotea 
Arantzatik Goizuetara erama-
tea!
Besta egiteko egun edo toki bat?
Goizuetako edozein parranda: 
karnabalak, fiestak, kintoen 
eguna… hurrengo bat esate-
kotan, Lesakako sanferminak 
bereziak izan dira beti nire 
kuadrillan.
Asteburuko plan ideala?
Goizuetara joateko plana da 
niretzako idealena, ahal dudan 
guztietan joaten saiatzen naiz. 
Asteburu bat joan gabe geldi-
tu ezkero, bigarren astean 
umorea aldatzen hasi naiz! 
Egia esan, gehienetan, leku 
batean edo bestean astebu-
ruko planik ez zaizkigu falta.
Musikazalea zara. Instrumentu-
rik jotzen duzu?

Bai, odolean daramat musi-
karako zaletasuna; gure fami-
lian ez da otordurik izaten 
kantu eta zalapartarik gabe. 
Hasiera batean trikitixa ikas-
ten hasi nintzen eta urte batzuk 
beranduago gitarra ikastera 
pasa nintzen. Panderetarekin 
ere soinu pixka bat egiteko gai 
banaiz.
Nora bidaiatuko zenuke gustura?
Argentinara joango nintzate-
ke gustura. Betidanik izan dute 
osaba Jabier eta aitak bertara 
joateko nahia eta beharbada, 

hori da gehien deseatzen du-
dan lekua. Beraiekin batera 
Argentinan barrena gustura 
ibiliko nintzateke.
Amets bat?
Nire inguruan osasuna eta 
maitasuna dagoen bitartean 
konforme.
Zure asmoak epe motzera?
Orain bezala jarraitzea ez le-
goke batere gaizki, baina etxe 
propioa izateko nahia badugu.
Eta epe luzera?
Egunen batean ama izatea 
gustatuko litzaidake.

OIHANE ZUGARRAMURDI ZUBIETA GOIZUETAKO GAZTEA

«Oso barnean 
daramat nire 
herria»

11 GALDERA LABUR

Ukrainako guda gelditu

JOAN MARI BELOKI KORTEXARENA 

Ukrainako guda gelditu. Hauxe jende 
gehienak nahi duena. Ehunka mila 
baitira Ukrainan hiltzen ari diren 
gizakiak. Baina nola gelditu? 
Herritarrok ahotsa altxa nahi dugu, 
baina zer aldarrikatzeko? Hemengo 
komunikabide nagusien arabera, 
Errusiak Ukrainatik atera behar du eta 
urte luze honetan inbaditu dituen 
lurrak utzi. Kito. Ondoren kalteak 
ordaintzea exijituko zaio, azpiegiturak 
berreraikitzeko gastuak bere gain har 
ditzala, Putini epaiketa sumarisimoa 
egitea, e.a.

Baina, hau al da herritarrok 
aldarrikatu nahi duguna? 
Planteamendu honek bi akats larri 
dituela esanen nuke. Lehena, Errusiak 
ez duela inola ere onartuko; beraz, 
proposamenak ez du guda amaitzeko 
balio. Bigarrenik, proposamenak ez 
ditu aintzat hartzen guda pizteko izan 
diren arrazoiak; hortaz, ez du arazoa 
konpontzeko balio. Beraz, izan 
gaitezen praktikoak eta sakon dezagun 
gertaeren azken urteetako bilakaeran, 
ondoren proposamen baliagarri bat 
aurkitu ahal izateko.. 

Oso urrutira joan gabe goazen 1990. 
urteraino. Urte horretan Gorbachov 
(SESB) eta G.Bush Jr. (AEB) 
presidenteek hitzartu zuten Varsoviako 
Ituna deuseztatuko zuela lehenak eta 
NATO ez zela ekialderantz zabalduko 
bigarrenak. Sobiet Batasuna 1991n 
deuseztatu zen. Baina AEBek ez zuten 
beren hitza bete eta NATO ekialdera 
zabaltzeko plana eratu zuten. 2008an 
Bushek Ukraina NATOn sartzea 
bultzatu zuen erakundearen 
Bukaresteko goi bileran. Errusiako 
agintariek NATOren armada ez zutela 
Ukrainako mugetan inolaz ere nahi 
berretsi zuten.

2014an Yanukovich Ukrainako 
presidente hautatuari kargua kendu 
zioten estatu kolpe baten bitartez. 
Hauteskundeetan bere puntu nagusia 
Ukrainaren neutraltasuna izan zen. 

Victoria Nuland, gaur AEBetako Estatu 
Idazkariorde eta garai hartan 
Idazkaritza horretako kide, Maidan 
plazan izan zen kolpista armatuei 
babesa ematen. Donbassen herritarrak 
armak hartuta jazarri zitzaizkion 
Gobernu kolpistari.

2015ean, Minsken bake hitzarmena 
sinatu zen. Bertan marko autonomo 
bat ziurtatzen zitzaien Donbasseko bi 
errepublikei. Baina Nazio Batuen 
Erakundearen babesa izan arren, 
Gobernuak ez zuen bere konpromisoa 
bete.

2021ean Biden presidenteak NATO 
ekialderantz zabaltzeko asmoa berretsi  
zuen. Konfrontazio militarra ekiditeko 
asmoz, 2021eko abenduan Vladimir 
Putinek AEBen eta Errusiaren arteko 
segurtasun akordioa proposatu zuen. 
Hurrengo hilean Joe Bidenek ez 
zegoela negoziatzeko prest erantzun 
zion. 2022ko otsailean Errusiak 
«operazio militar berezia» abiarazi 
zuen. Lau aste beranduago Zelenskik 
neutraltasuna onartu zuen publikoki 
eta, Erdogan presidentearen eraginez, 
martxoan, Turkian, Errusiak eta 
Ukrainak bake akordiorako lehen 
zirriborroa sinatu zuten. Bidenek 
aukera hori zapuztuz Ukrainari guda 
indartzeko esan zion, Ukrainak 
NATOren barruan behar zuelako.

Hortaz, Errusiaren «operazio militar 
berezia» eraso inperialista izan zen ala 
defentsa ekimena? Geopolitikako 
adituek aurreko paragrafoetan 
esandakoak estrategia bereko atalak 
direla diote. NATOren plangintza bati 
lotuak leudekeenak, Sobiet Batasunak 
inplosionatu zuen bezalaxe gaur 
Errusiar Federazioak inplosiona dezan 
asmoz eginak. Goi agintariek behin eta 
berriz errepikatu dute biziraupena 
arriskutan jarri diotelako sartu dela 
Errusia guda honetan.

Lehen paragrafoan genioenari 
helduz, zer aldarrikatu behar dugu 
Europako mendebaldeko herritarrok? 
Lehenik su etena, noski. Eta ondoren, 
diplomazia, 2022ko Turkiako 
dokumentuaren bidetik abiatuta, hori 

baita bi aldeek bakerako sinatu duten 
azken agiria. Eta agintari politikoak 
mugiarazteko herritarron mobilizazioa 
beharrezkoa denez, hemengo alderdi 
politikoei herritarron mobilizazioa 
antola dezatela. Bereziki EH BILDUri 
eta EAJri, haiek baitute mobilizatzeko 
ahalmen handiena Euskal Herrian.

Besta laikoak

JON ABRIL OLAETXEA

Gure herriko bestak, inguruko gehien-
gehienak bezala, santu edo zaindariren 
baten omenez egiten dira. Eliza 
katolikoko santuez ari naiz, jakina. 
Gure tradizio katolikoaren eragina 
begi-bistakoa da. Oraindik orain, 
santuaren egunak markatzen du 
egutegia bera (aunitzetan, gainera, 
batere logikarik gabe utziz bestetako 
egitaraua), baina baita solemnitate 
handieneko ekitaldiak ere. Udalbatzak, 
korporazioan, elkarrekin eta modu 
ofizialean ekitaldi erlijiosoetan baino 
ez du parte hartzen gure herrian, 
Beran, eta erranen nuke, hala dela 
eskualdeko gainerako herri gehienetan 
ere. Zentralitate osoa ematen diogu 
elizkizunari, elizari eta honen 
sinbologia guztiari.

Paradoxikoa da hau, gure herrietan 
gero eta katoliko gutiago baikara, 
mendeetako kopururik ttikiena 
izateraino (are ttikiagoa praktikatzen 
dutenen kopurua). Gainera, inoiz 
baino erlijio gehiagotako kideak bizi 
gara elkarrekin (musulmanak, 
ortodoxoak, ebanjelikoak…). Gure 
bestek ez dituzte euren erlijioak 
kontuan hartzen (eta ez lituzkete 
kontuan izan beharko), baina gure 
bestak erlijio baten bueltan antolatzen 
ditugun bitartean, gainerako 
erlijioetako kideak, zuzenean, 
baztertzen ditugu.

Ezinbertzekoa da gure herrietako 
bestak laikoak bilakatzea. Katolikoek 
euren santuari errezatu nahi badiote, 
egin dezatela. Askatasun erlijiosoaren 
izenean, eskubide osoa dute, eta hori 

IRAKURLEAK MINTZO

IRAKURLEAK MINTZO
Orrialde honetan ahalik eta gutun gehien kabitze aldera, ez da komeni 1.900 karaktere edo 24 lerro baino gehiagoko gutunak 
bidaltzea. TTIPI-TTAPAk eskubidea du gutuna laburtzeko. Gutunarekin batera bidali beharko dira datu hauek: egilearen izen-
deiturak, herria eta harremanetarako telefonoa. Egilearen izen eta abizenarekin argitaratuko dira gutunak.

Koskontako bidea, 7 - 1, 31770 LESAKA

info@ttipi.eus

948 63 54 58

IRITZIA

defendituko dut. Eta ospatu dezatela 
nahi duten bezala. Baina eremuak ez 
du eremu publikoa izan behar. Eremu 
pribatuan (tenpluetan edota etxeetan) 
izan behar du ospakizun horrek. Eta 
laikotasun-printzipio hori bete dadin, 
ezinbertzekoa da udalbatzak, alkatea 
buru duela, ekitaldi horietan ez parte 
hartzea. Desberdina da elkarte edo 
talde jakin baten parte hartzea. Talde 
horretako kideek erabaki behar dute 
hori, elkarte edo talde pribatuak diren 
heinean. Baina botere publikoek ez 
dute ordezkari gisa parte hartu behar. 
Nahi duen zinegotziak, libreki parte 
har dezala, baina ez udalbatzaren 
izenean, ez herriko ordezkari politiko 
gisa, norbanako gisa baizik. Badakit 
tradizioak pisu handia duela honetan 
guztian (nahieran erabiltzen dugun 
tradizioa, bide batez). Herritar 
zenbaitek ez dutela ulertuko 
(udalbatzak hartzen dituen erabaki 
guzti-guztiekin gertatzen den bezala). 
Gizarte justuago, demokratikoago eta 
berdinzaleago baterako erabakia den 
neurrian, ezinbertzekoa da.

Gizarte laikoa kontzientzia 
askatasunean, herritar guzien tratu 
berdintasunean (norberaren arraza, 
sexua, aukera espirituala eta kultura 
edozein dela ere), eta ongizate komuna 
bilatzean oinarritzen da. Gizarte 
laikoan botere publikoek edozein 
sinesmen eta erakunde 
erlijiosorengandik bereiz egon behar 
dute. 

Eta udalbatzak besten baitan leku 
nabarmendu bat beharko balu (hau 
eztabaidarako), herriaren aitzinean 
elkarrekin agertzeko, herriari agur 
egitea beharrezkoa dela uste badu 
udalbatzak berak, eguneratu egin 
behar ditu orain arteko errituak, edo 
berriak sortu. Beran, erraterako, 
abuztuaren 3an, mezaren ondotik 
egiten den ekitaldiak berak balio 
dezake horretarako (mezatik erabat 
aldenduz, ordutegia aldatuz, meza bera 
programatik kentzearekin batera): 

herriko banderarekin agurra dantzatu 
dezatela, eta Berako bordon-dantza eta 
makil-dantzetan hartu dezala leku 
berezi bat plazan, beharrezkoa bada. 
Edo txupinazoaren unea balia dezatela 
horretarako. Edo, Euskal Herriko bertze 
leku batzuetan egin den gisara, asma 
dezagun zerbait berria, udalbatzako 
kideak, herriko dantzariekin edota 
herritarrekin batera soka-dantza 
(aurreskua gurean) dantzatuz, hori 
baita aurreskuaren edo soka-dantzaren 
jatorria. Edo sormenetik bururatzen 
ahal zaigun bertze edozein ekitaldi. 
Gizartearen hobe beharrez. Gizarte 
laiko eta anitza helburu.

Etxalarko bestetan ere ez!

AINARA ARANGIBEL  
ETXALARKO UDALEKO BERDINTASUN ZINEGOTZIA 
ETXALARKO TALDE FEMINISTA

Etxalarko bestak askatasunean eta 
beldurrik gabe bizitzeko eskubidea 
aldarrikatzeko asmoz, Etxalarko 
Feminista Taldeak Bestetan ere eraso 
sexistarik ez lelopean pankarta bat 
zintzilikatu zuen frontoiko zutabeen 
artean. Pankarta hau bi gauez kendua 
izan da, mezu feminista eta zilegi hau 
besta eremutik kentzeko asmoz. 

Etxalarko Udaleko Berdintasun 
zinegotziak eta Etxalarko Feminista 
Taldeak aho batez gaitzetsi nahi dugu 
gertaera hau. Argi dugu emakumeon 
askatasun eta eskubideen aurkako 
erasoa dela eta ez gertaera isolatu bat, 
besta eremuan drogen kontsumoaren 
aitzakiarekin egindakoa. Horren 
erakusle da frontoian bertan beste bi 
pankarta ere zintzilikatuak egon eta 
talde feministarena bakarrik izatea 
kendu den bakarra. 

Hagitz larria iruditzen zaigu 
berdintasuna eta indarkeriarik eza 
helburu duten mezu feministak 
ezabatzeko ahalegin hau. Are gehiago, 
indarkeria sexistaren gorakada bizitzen 
ari garen momentu hauetan: Nafarroa 

mailan, 2023.urteko lehen sei 
hilabeteetan indarkeria sexistagatik 165 
salaketa paratu dira (iaz 244 izan ziren 
urte osoan). Datu hauen larritasuna 
areagotu egiten da, salaketa horietatik 
72 adin ttikiko emakumeen eskutik 
jarriak izan direla jakinda. Ikus daiteke, 
beraz, arazo larri baten aitzinean 
gaudela. 

Indarkeria sexistaren gorakada 
honetan, inoiz baino ozenago zabaldu 
beharra dugu Eraso sexistarik ez 
mezua, jakinda eraso hauek ez direla 
hiri handietan eta ezezagunen eskutik 
bakarrik gertatzen, baizik eta gure 
ingurunean ere gertatzen den arazo 
larri bat dela. 

Horregatik guztiagatik, Etxalarko 
Udaleko Berdintasun Zinegotziak eta 
Etxalarko Feminista Taldeak gure 
herrian gertatu den berdintasunaren 
aurkako eraso hau gaitzetsi nahi dugu. 

Etxalarko bestetan ere ez, eraso 
sexistarik ez!

A. LARRETXEA
Geuretik Sortuak bekaren bi-
garren edizioa antolatu du 
aurten Udalbiltzak. Euskara 
hutsean egindako artea eta 
kulturaren sormena, ekoizpe-
na eta hedapena sustatu nahi 
dituen zirkuitu nazionala da 
Geuretik Sortuak. Abiapuntua 
erraza du proiektuak: bekara 
aurkeztu eta saritutako sor-
tzaile bakoitzari herri bakarra 
edo herri multzoa egokitzen 
zaizkio, eta sortzaileak bertan 
bi astetako egonaldia egin on-
dotik sormen lan bat egin 
beharko du bertako errealita-
tean oinarrituta.

Lau izan dira aurten bekak 
garatzeko aukeratutako mo-
dalitateak: literatura, antzerkia, 
zinemagintza eta komikigintza. 
Denera 39 herrik hartu dute 
parte eta 22 artista saritu di-
tuzte.

Eskualdeko lau herritan
TTIPI-TTAPA hartzen duen 
eremuak ere badu presentzia 
bekan. Lehen edizioan Leitzak 
alde batetik, eta bertzetik Berak 
eta Lesakak hartu zuten parte. 
Aurten bertze herri bat batu 
zaie hiru herri horiei: Sara. 
Gauzak horrela, Leitza Beras-
tegirekin batera aurkeztu da, 
eta Bera eta Lesaka Sararekin 
eta Urruñarekin.

Bi herrietan komikigileak dira 
beren proiektua garatzen ari 
direnak, Unai Gaztelumendi 
lehen bietan eta Aritz Ibarra 
bertze lauretan. Sortzaileak 
egonak dira eskualdean jada, 
eta idazketa eta marrazketa 
fasean murgilduta daude orain. 
Ibarra Lehen Mundu Gerrari 
buruzko lana osatzen ari da, 
Gaztelumendik, aldiz, muga 
hartu du gaitzat eta Leitzak eta 
Berastegik duten harremanaz 

eta harreman faltaz ari da idaz-
ten.

Eskualdeko herriez gain, es-
kualdeko bi sortzaile ere izan 
dira aukeratuak: Jon Abril Olae-
txea beratarra eta Gaizka Sa-
rasola Iarzabal lesakarra. Biak 
literatura modalitatean saritu 
dituzte eta ipuin bana idaztea 
egokitu zaie. Ondotik, idatzi-
tako ipuin denak liburu baka-
rrean bilduko dituzte.

Sarasolak Bizkaiko Larrabe-
tzu herrian egin du egonaldia 
misterio-ipuin bat sortu du 
bertan.  Abril, aldiz,  Atharra-
tzen, Zuberoan, izan da eta 

herri ttikien hustean oinarri-
tuko du bere fikzio-ipuina.

Sormen egonaldiak bukatu-
ta, idazteka fasean daude orain 
eta iraila erdialderako entre-
gatu beharko dituzte beren 
lanak. Lehen edizioan Iban 
Garro lesakarra saritu zuten, 
eta iaz argitaratu zuten Garrok 
Urepeleko egonaldian eginda-
ko sormen lana.

Egindakoa erakustea
Bi zati ditu bekak, sormenare-
na eta eta erakustearena. Lehen 
fasea irailean bukatuko dute 
sortzaileek eta ondotik etorri-
ko da bigarrena, egindako lana 
plaza publikoan zabaltzearena. 
Horretarako, Udabiltzak aur-
kezpen zirkuitu propioa pres-
tatu du. Heldu den urtetik ai-
tzinera bekara aurkeztutako 
sortzaileek beren proiektuak 
aurkeztu beharko dituzte jen-
daurrean, bai egonaldia egin-
dako herrian, baina baita ber-
tatik kanpoko bertze herri 
batzuetan ere. Horrela, sor-
tzaileek bermatuta izanen dute 
beren lana erakusteko aukera, 
eta bekan parte hartzen duten 
herrietako biztanleek hainbat 
sorkuntza ikusteko aukera iza-
nen dute beren herrian.

 Aurten uzta landatu, eta 
heldu den urtean bilduko dute, 
beraz.

Geuretik Sortuak bekaren irabazleetako batzuk eta herrietako ordezkariak martxoan Beran egindako aurkezpenean. TTIPI-TTAPA

Kultura geuretik eta 
euskaraz sortzeko
Geuretik Sortuak beka deialdiaren bigarren edizioa eginen dute aurten eta heldu den urtean.  
Eskualdeko lau herritan egin dituzte egonaldiak artistek: Beran, Lesakan, Leitzan eta Saran. Jon 
Abril beratarra eta Gaizka Sarasola lesakarra bi lan sortzeko aukeratuak izan dira

AURTEN SORTUKO 
DITUZTE LANAK 
ETA  2024AN 
ERAKUTSIKO

Literatura lana garatzeko eman 
diote beka Jon Abril Olaetxea 
beratarrari eta Atharratzen egin 
du egonaldia. Aitzinetik ere 
publikatu izan ditu ipuinak, eta 
beraz, ez da formatu arrotza 
beretzako. «Bekaren formatua 
bera hagitz erakargarria egin 
zitzaidan, aitzinetik eskatzen 
dizulako gaia pentsatzea eta 
egokitzen zaizun herriarekin 
lotura duen fikzio bat sortzea. 
Gainera, ariketa bezala polita 
iruditzen zait aukera eman 
dutelako aitzinetik zerbait pen-
tsatzeko, baina dena pentsa-
tua ez izateko». Gainera, bere 
kasuan, egunerokotasunetik 
eta lanetik eskapo egiteko eta 

sormen prozesuan murgiltze-
ko aukera eman dio bekak, eta 
«luxutzat» du hori Abrilek. 

Hasieratik  definitu zuen  gaia: 
herri ttikien hustea. «Bada gai 
bat atentzioa ematen didana, 
bereziki Huescan egindako 
egonaldi baten ondotik. Gure 
inguruan ere gertatu da eta 
gertatzen ari da». Gaia argi 
izanda, egonaldia Nafarroan 
edo Ipar Euskal Herrian egiteak 
zuen «zentzu gehien» Abrilen 
hitzetan bertan gertatzen bai-
ta fenomeno hori, eta pozik da 
Atharratze egokitu zaiolako. 

Apirilean egin zuen lehen 
egonaldia, eta batez ere jen-
dearekin egoteko aprobetxatu 

zuen: «Jendea ezagutu, ikusi 
bertakoak nola bizitzen duten 
herrian hustearena,  bakoitzak 
hartzen dituen bideak, zerga-
tik erabakitzen duen bertan 
gelditzea... Horrelako gauzak 
landu nituen eta ikusi nuen 
gatazkaren bat edo bertze 
sortzen dela euren artean». 
Bigarren egonaldia, abuztuan 
egin zuen, idazteko. 

Atharratzen egondako den-
boraren oroitzapen «aski goxoa» 

du: «Luxua izan da. Gauzak 
aunitz erraztu dizkidate, eta 
horrek aukera eman dit berta-
ko jendearekin patxadan ego-
teko, beraien proiektuak eza-
gutzeko... Jendeak hagitz 
gustura hartu nau». 

Aurkezpenak egiteko tartea 
izanen du heldu den urtean 
eta hori bizitzeko ere gogotsu 
da. «Sekulakoa da 6-7 aur-
kezpen bermatzea, are gehia-
go ipuin baten kasuan. Uste 
dut hagitz interesgarria dela 
sortze prozesua nolakoa izan 
den azaltzeko aukera ematen 
duelako, eta zirkulua borobil-
tzen duelako».

Luxutzat du Udalbiltzak 
emandako aukera: «Parte 
hartzaile batek erran zidan ez 
nuela esperientzia hain erraz 
ahaztuko eta egia da. Ez da 
idaztea bakarrik,  komunitate 
batean murgiltzen zara, eta 
sormenaren aitzakian harrera 
egiten dizute. Horretarako 
hagitz aukera gutti daude». 

TTIPI-TTAPA

«Luxua izan da; jendeak 
hagitz gustura hartu nau 
Atharratzen»
JON ABRIL OLAETXEA IDAZLEA

Orain arte antzerkian eginda-
ko lanagatik da ezaguna Gaiz-
ka Sarasola Iarzabal lesakarra. 
Antzerki obra bat baino gehia-
go idatziak ditu, eta antzezle 
ere aritzen da. Geuretik Sortuak 
ekimenean, ordea, narrazioa 
izanen da landuko duen moda-
litatea. Berak espresuki hala 
erabaki du: «Lana aurkezteko 
orduan ez nuen zalantzarik 
izan, garbi nuen narrazioa pro-
batu nahi nuela eta horretara-
ko baliatu nahi nuela esperien-
tzia». 

Bekaren ezaugarriek bul-
tzatu dute bere proiektua 
aurkeztera:  «Normalean ingu-
ruko errealitateak eta historiak 

transmititzen ditugunetik sor-
tzen ditut antzerkiak eta Geu-
retik Sortuak ekimenak ere 
antzeko planteamendua du 
eta horregatik erabaki nuen 
aurkeztea». 

Larrabetzun, Bizkaian egin 
du egonaldia Sarasolak. Bi 
txandatan egin du, uztailean, 
sanferminen ondotik lehenen-
goa, eta abuztu erdialdean 
bigarrena. «Lehenengo txandan 
informazioa bildu, hango jen-
dearekin egon, jendea ezagu-
tu... Batez ere informazio bil-
ketan eta lekua ezagutzen 
aritu nintzen. Abuztuko ego-
naldian, aldiz, idaztea zen 
helburua». 

Fikziozko lan bat da Sara-
solak Larrabetzun girotu due-
na: «herrian desagertze bat 
izaten da eta hori ikertuko duen 
pertsonaia bat izanen da»,  
azaldu du. 

Gustura dago Larrabetzun 
egindako egonaldiarekin, eta 
herritarrek «harrera ona» egin 
diotela iruditzen zaio. «Harre-
ra ona egin didate, bertako 
jendearekin hagitz ongi mol-
datu naiz». Gainera, Larrabetzu  

lanerako herri interesgarria 
iruditu zaio: «Herria bizia da, 
kanpoan aunitz egoten dira 
eta herritarrek, haurrek zein 
helduek beraien artean harre-
man haundia dute». 

Interesgarria iruditzen zaio  
horrelako bekak izatea, batez 
ere amu gisa funtziona deza-
keelako: «Nik uste dut sorkun-
tzarako amuak eskaintzea beti 
ongi dagoela. Gainera, bada 
jendea kultur sorkuntzara gehie-
gi hurbiltzen ez dena, eta bal-
din badakite bekari esker 
sortzaile bat bere inguruko 
kontuak lantzen ibili dela, 
horientzako ere amu bat da 
eta interesa sortzen ahal du 
kultur adierazpide desberdi-
netara hurbiltzeko». Bertze 
kontu bat ere nabarmendu du: 
«gure herrietako errealitate 
desberdinak bertze modu batez 
azaleratzeko aukera ere maten, 
du Geuretik Sortuak proiektuak, 
bertze ikuspegi batzuk izate-
koa».  

TTIPI-TTAPA

«Argi nuen beka 
narrazioa idazteko 
aprobetxatu nahi nuela» 
GAIZKA SARASOLA IARZABAL IDAZLEA

Lan luze bat egiteko gogoz 
zen Unai Gaztelumendi komi-
kigile donostiarra. Parean 
tokatu zen Geuretik Sortuak 
beka, eta hala erabaki zuen 
aurkeztea. Proiektu zehatz bat 
baino, lanerako metodologia 
bat aurkeztu zuen bekara: 
«herrira joatean nola lan egin 
nahi nuen azaldu nuen, his-
toria zehaztu gabe, nahiko 
proposamen irekia zen». Sor-
presa izan zen hautatua izatea 
beretzat: «Nire proiektua lau-
soagoa zen, baina nik banekien 
zer egin nahi nuen eta nahia-
go nuen gero gustura egingo 
ez nuen zerbait aurkeztu bai-
no, gero egiatan prozesuan 

murgildu eta harro egongo 
nintzen zerbait sortzea». 

Berastegin eta Leitzan egin 
zuen egonaldia Gaztelumen-
dik, aste santu ondoren. «Oso-
oso gustura ibili nintzen, oso 
ondo hartua izan nintzen bi 
herrietan», azaldu du. Bi herrie-
tako egonaldia, lanerako bai-
no, inspiraziorako erabili zue-
la dio:  «Garai lausoa izaten 
da, lan konkreturik egin gabe, 
herrian paseatu, herritarrekin 
egon,  mendi buelta pare bat 
egin bi herrien arteko mugan 
izan nintzen pare bat aldiz...».

Egokitutako herriak Leitza 
eta Berastegi zirela jakin zue-
netik argi izan zuen zeri buruz-

ko komikia sortuko zuen: «bi 
herriek mugakideak dira,  bat 
Gipuzkoa, bestea Nafarroa, 
bi administrazio diferente. Bi 
herrien artean  daukaten harre-
manari buruz eta ez daukate-
nari buruz hitz egin nahiko 
nuke komikian».  

Horren ondotik tokatuko 
zaio bigarren fasea, herriz herri 
komikiaren aurkezpenak egi-
tearena.  Bertsolaria ere izaki, 
ohitua dago plaza aitzineko 

jardunera, baina komikigile 
bezala esperientzia diferentea 
dela dio: «Bertsolaritzan 
berehala jasotzen dugu publi-
koaren erantzuna. Marraztea, 
aldiz, itzalpeko lana da, sortu 
eta publikatu egiten duzu bai-
na ez dakizu jendeak nola 
hartuko duen eta polita da 
jendearekin egotea, beren 
iritzia jasotzea eta elkarrizke-
tak partekatzea». Egoaldia 
Leitzan egin duenez gero, 
aurkezpena ere bertan egin 
beharko du. 

Orain artekoarekin «oso 
pozik dago Gaztelumendi»:«Ez 
dut beste bekarik ezagutzen 
horrelako baldintzetan lan 
egiteko aukera ematen duenik. 
Ni oso ondo hartu naute Lei-
tzan eta Berastegin.  Lan egi-
teko baliabide perfektuak jarri 
dizkidate bi herrietan, zora-
garria izan da. Orain nire etxe-
ko lana da egin behar dudana, 
eta horretan ari naiz. Oso pozik 
nago proiektuarekin».  

WIKIPEDIA

«Ez dut horrelako lan 
baldintzak dituen beste 
bekarik ezagutzen»
UNAI GAZTELUMENDI ARANDIA KOMIKIGILEA

Lapurdin eta Nafarroan, Saran,  
Urruñan, Beran eta Lesakan 
egin du Geuretik Sortuak beka-
ren egonaldia Aritz Ibarra 
Gasteizko komikigileak. Lehen 
Mundu Gerrak Euskal Herrian 
izandako ondorioak hartu ditu 
gaitzat, eta horren inguruko 
komikia osatzen hasi da. Azal-
du duenez, bekaren aitzinetik 
ere hasia zen gaiaren inguru-
ko komikia prestatzeko lane-
tan: «Epe luzerako proiektu 
bat zen, baina aukera hau 
ikusi nuenean ez nuen duda-
rik izan. Hasierako asmoa 
Gasteiztik idaztea zen, baina 
bekak aukera eman dit gaia 
bertatik bertara lantzeko». 

Lehen mundu gerra eta 
horren ondorioak hartu ditu 
gaitzat Ibarrak: «Gizakia mutu-
rrera eraman zuen gertakaria» 
izan zen eta harrigarria da 
hegoaldean zer gutxi ezagutzen 
dugun. Iparraldeko herritarrak  
borrokara joan ziren behartu-
ta, baina guk ez dugu horren 
berri. Proiektuak balio izan dit 
ikusteko noraino ditugun sar-
tuak bai Frantziaren eta bai 
Espainiaren imajinarioak gure 
barruan». 

Pozik da Udalbiltzak eman-
dako aukerarekin: «Ni etxean, 
nire logelan lan egitera ohitu-
ta nago, bertatik atera gabe, 
eta sekulako aukera izan da 

kanpoan lan egiteko». Saran, 
hasi zuen egonaldia, handik 
Urruñara jo zuen eta Beran 
eta Lesakan eman zituen azken 
egunak. Eskualdean eman-
dako egunak, batez ere herri-
tarrekin egoteko aprobetxatu 
zituen eta gauza batek harri-
tu du gehien: «Hegoaldeko 
herritarrentzat ezezaguna da 
gertakaria. Kilometro gutxitan 
pertzepzioa erabat aldatzen 
da». 

Lau herrietako egonaldia 
bukatuta, komikia egiteko 
lanean buru-belarri murgildu-
ta dago orain Ibarrra. Irailaren 
20an entregatuko du lana, eta 
asmoa «irailaren 19ra arte 
lanean aritzea da», ahalik eta 
lanik osoena egiteko. Komikia 
entregatzearekin, ordea, ez 
da hor bukatuko bere egin-
beharra, ondotik aurkezpenak 
egitea egokituko baitzaio bai. 
Horrekin ere pozik da Ibarra: 
«Nik beti esaten dut komikia 
entregatzea prozesuaren %50 
bakarrik dela, eta gogotsu 
nago bigarren zati horretara-
ko ere, gaia gizarteratzeko».

Bekak eskaintzen duen 
esperientzia «erdia» bizita,  
oso pozik dago Ibarra, auke-
ra « polita» izan baita beretzat. 
Gehiago ere erran du: «Sor-
tzaile denak animatuko nituz-
ke bekan parte hartzera auke-
ra ematen dizulako nahi duzun 
hori egiteko, eta zuk nahi duzun 
gaiari buruz».

UTZITAKOA

«Sortzaile guztiak 
animatuko nituzke 
bekara aurkeztera»
ARITZ IBARRA AGIRREZABAL KOMIKIGILEA

G. PIKABEA ELIZONDO
«Ardi latxaren sektorea krisian 
dago eta egoera larria da». Argi 
eta garbi mintzatu da Elizon-
doko Ernauteneko bordako 
Lorenzo Sarratea Azkarraga 
(Elizondo, 1969). «Gastuak ira-
baziak baino aise handiagoak» 
direla dio, eta «luzera begira» 
gaur egungo baldintzetan irau-
tea «ezinezkoa» ikusten du. 
Historikoki Erronkari eta Idia-
zabal jatorri izendapenek izan 

duten balioa azken urteotan 
galtzen ari dela gaineratu du, 
eta supermerkatu handiek egi-
ten duten «kalteaz eta minaz» 
ere aritu da. Baserritarrak, «ika-
ratuak», eskaintzen dietena 
onartzen ari direla argitu du eta 
bere hitzetan, «hori ez da bidea». 
Horregatik egin du «elkarrekin 
borrokatzeko» deia, konben-
tzitua baitago «lana eginez, 
lehenbiziko sektoreak etorkizun 
ona izaten ahal duela». Ardiekin 

eta zerriekin aritzen da lanean 
eta Erronkari Jatorri Izendape-
neko presidentea da Sarratea. 
Berriki EHNE sindikatuak ardi la-
txaren sektorea krisian dagoela 
ohartarazi du. Nola ikusten duzu? 
Momentu honetan, egoera la-
tza da. Lehenagotik ez genuen 
espantu gogorrik, baina hon-
darreko bizpahiru urteotan 
nahasmen handia izan da: Co-
vid-19a dela, Ukrainako gerra 
dela, espekulazioa esajeratu 

dela, joan den urteko idortea 
dela... Horien guztien ondorioak 
orain sumatzen ari gara. 
Ardi gaztaren ekoizpenaren kasuan, 
nola dago sektorea? 
Oraindik ez dugu aurtengo da-
turik, baina produkzioa pitta 
bat beheitituko dela ikusten da. 
Urte hasmentan, kontratuak 
sinatzen ditugularik, esnearen 
prezioak gorakada handia izan 
zuen, baina gastuak oraino aise 
handiagoak dira, eta ez gara 
ailegatzen gastuak estaltzera.
Erronkari eta Idiazabal jatorri izen-
dapenak hagitz preziatuak dira. 
Errentagarri izateko nahikoa da? 
Aunitz urtez sor-marka horiek 
lagundu digute; jatorri izenda-
penik ez dutenen aldean, gure 
esnea, gure gasna eta gure lana 
gehiago baloratu izan dira. Bai-
na hondarreko urteotan balio 
hori galtzen ari da. Lehen gerra 
artzainen eta industriaren artean 
izaten genuen, baina orain su-
permerkatu haundi horiek 
sartu dira tartean eta min han-
dia egiten ari dira. Gure markak 
saltzen dituzte, bertako 

Lorenzo Sarrateak ardiekin eta zerriekin egiten du lan Elizondoko Ernauteneko borda baserrian. REYNO GOURMET

«Luzera begira gaur 
egungo baldintzetan 
irautea ezinezkoa da» 
LORENZO SARRATEA AZKARRAGA ELIZONDOKO BASERRITARRA

Ardi latxaren sektorea «egoera larrian» ikusten du Elizondoko baserritarrak. Sektoreak dituen trabez, 
mugez eta erronkez aritu da, eta elkartu eta borrokarako deia egitearen beharra nabarmendu du

produktuak, baina kapaz 
dira bertze tokietan baino mer-
keago saltzeko. Mezu hori ema-
ten dute eta gure produktuaren 
balioa gutitzen ari da. Gure 
bizkar ari dira.    
Supermerkatu handiak aipatu di-
tuzu. Batetik bertzera gasna ki-
loaren prezioan dauden aldeak ere 
agerian utzi ditu EHNEk... 
Bai, lehenago batetik bertzera 
zegoen aldea ez zen hainber-
tzekoa izaten, baina orain bai. 
EHNEk prezioak konparatu 
zituenean, Mercadonan gasna 
kiloa 17,68 eurotan zegoen; 
Eroskin kiloa 23,49 eurotan, 
Alcampon 23,81 eurotan eta 
Corte Inglesen 33 eurotan. Gaur 
egun 23 euroko prezioa izanen 
litzateke errealena, 33koa ere 
ez baita hala. Horrek esnea 
gehiago ordaintzerakoan era-
ginen balu... Baina ez da hala. 
Garbi dagoena da egungo gas-
tuekin 17 euroko prezioa izatea 
ezinezkoa dela. Mercadonak 
prezio horretan saltzen badu, 
marjinarekin jokatzen ari da, 
baita industria ere. Beti irabaziak 
egiteko marjinarik gabe geldi-
tzen garenak baserritarrak gara. 
Beheititik goiti hasi beharko 
genuke, prezioak guk emanez. 
Baina aldrebes egiten da, goitik 
beheiti. Gaur egun, baserritarrok 
dugu botererik ttikiena, dena 
guk ordaintzen dugu.   

Ardi esnearen ekoizpenaren kasuan, 
zein da egoera? 
Supermerkatu handien politi-
ka horiek denoi egiten digu 
kalte, baina ardi esnearekin ari 
garenon egoera okerragoa dela 
erranen nuke.
Hortaz, egoera larrian zaudete? 
Bai, denetarik izanen da, baina 
momentu honetan egoera larria 
da. Handik eta hemendik kol-
peak hartzen ari gara. Admi-
nistrazioak gero eta exijentzia 
gehiago paratzen dizkigu, eta 
gure artean aunitz zabaltzen 
ditugun mezuek ere kalte egiten 
digute: «Bildotsa ez da jaten eta 
ez da salduko», «Gasna ez da 
saltzen»... Horrekin batera, ba-
serritarrok betitik izan dugun 
lanerako manera edo mendiak 
zaintzeko manera zalantzan 
paratu dituzte. Urteetan egin 
ditugun gauza aunitz gaizki 
egiten ari garela aditzen ari gara; 
animalien kontrako tratu txarra 
dela, ote bati ezin surik eman... 
Halakoek kalte handia egiten 
digute. Gehiago ere erranen 
dut. Halako mezuek elkartu eta 

elkarrekin indarra egiteko balio 
behar ligukete, baina aldrebes 
gertatzen ari da. Gero eta gehia-
go ari gara bakoitza bere alde-
ra, bakoitza bere etxean, bakoi-
tza bere arazoekin. 
Gastuen garestitzea eta esnearen 
prezio baxua. Ez da nobedadea... 
Ez, eta esneari buruz ari gara, 
baina bildotsaz ez dugu atzen-
du behar. Azken 40 urteotan 
arras guti goratu da bildotsaren 
prezioa. Esnea, berriz, goratu 
da, baina gastuen portzentajea 
aise altuagoa da eta hori da ara- 
zoa. Hiru urteotan % 18 igo da 
esnearen prezioa, eta lau urtez 
ardiaren pentsua ia-ia bikoiztu 
egin da, eta bazka bertze hain-
bertze. Gutako aunitzek belarra 
etxean biltzen dugu, baina joan 
den urteko idortearen ondorioz, 
erosi behar izan genuen. Mer-
katura joan ginenean ohartu 
ginen aunitz kasuetan ez ze-
goela erosteko belarrik eta ze-
goena izugarri garesti zegoela. 
Pentsuaren eta belarraren gas-
tuei, argindarrarena, erregaia-
rena... gehitu behar zaizkio.     
Ekoizpen gastuak estaltzeko eta 
soldata duina izateko zenbatean 
egon beharko luke esne litroak? 
Badira azterketak eginak, Na-
farroan INTIAk eta Araba, Biz-
kai eta Gipuzkoan Behatokiak 
egin ditu eta kalkuluen arabera, 
esne litroak 1,60 eurotan behar 

luke. Aurten % 15eko igoera 
izan dugu, baina hala ere, ba-
tezbestekoa ez dut uste 1,25 
eurora ailegatu denik. Eta hori 
batezbestekoa da, alegia, badi-
ra merkeago saltzen ari direnak.  
Supermerkatuetan esnea bezeroak 
erakartzeko amu gisa erabiltzen 
dutela maiz aditu dugu eta horre-
tarako marka zuriko markak mer-
katuratzen dituztela. Zer diozu? 
Marka zuria ateratzen badute, 
eta bertako arrazekin eta ber-
tako baserrietatik ateratakoa 
dela erraten badute, ondorioa 
bistakoa da. Esnea amu gisa 
erabiltzen dute, bai. Supermer-
katuetan elikagaiekin halako 
eskaintzak egitea debekatu 
behar lukete.
Zein da aterabidea zure ustez? 
Beti pentsatu izan dut, eta orai-
no ere hala pentsatzen segitzen 
dut, soluzioaren zati bat gure 
esku dagoela. Behar-beharrez-
koa da denak elkartzea eta el-
karrekin borrokatzea. Honda-
rreko urte hauetan bakoitzak 
nahiko lan dugu gure etxean, 
gero eta lan gehiago eta asti 
gutiago dugu etxetik ateratzeko, 
eta borroka bertzeengan uzten 
dugu. Hori ez da bidea. Bada-
kigu zer nahi dugun eta hori 
lortzeko borroka egin behar 
dugu. Kalitatezko produktuak 
ekoizten ditugu eta horrek ba-
lio erreala izan behar luke. Az-
ken urteotan NPB dirulagun-
tzarekin petatxuz betetzen ari 
dira, baina zirrika horrek badi-
tu nahiko petatxu dagoeneko. 
Gure produktuari balioa ema-
teko guk borrokatu behar dugu. 
Ekoizleen borrokaz gain, kontsu-
mitzaileak eta administrazioak ere 
zeregina izanen du, ez? 
Bai, dena soka bat da. Herri 
batek izaten ahal duen gauza-
rik hoberena elikadura subira-
notasuna da, bertan jan behar 
duguna bertan ekoiztua izatea. 
Aunitzetan hemengo baserri-
tarrok jatekoa ekoizten dugula 
atzentzen zaigu. Jatekorik ez 
dagoen tokietan miseria ederra 
ikusten da, eta ez dakit ohartzen 
garen zer gertatzen ahal den 
hemen ez badugu ekoizten eta 
dena kanpotik ekarri behar 
baldin badugu.  

2021ean Karlos III.a Noblearen Gurutzea eman zioten Lorenzo Sarrateari. Irudian Maria Txibite Nafarroako presidentearekin ageri da.

«GURE 
PRODUKTUAREN 
BALIOA GUTITZEN 
ARI DA»

Elikagai katea ekoizlearengandik 
bezeroarenganako hornidura ka-
tean gehiegikeriarik ez egiteko 
onartu zuten. Betetzen da? 
Lege hori kate hori betetzen ez 
zelako atera zuten, sindikatuek 
egindako presioaren ondorioz. 
Legea hor dago, baina zailtasun 
handiak ditu. Gehiegikeriaren 
bat baldin badago, salaketa zuk 
paratu behar duzu, zuk aurkez-
tu behar duzu salatzaile... Eta 
ez da erraza. Eta isunak onartzen 
dituzte, baina 3.000 euroko 
isuna niri paratzea izugarria da, 
baina supermerkatu handi ho-
rientzat deus guti da. Gainera, 
ofizioz, badakit ez direla kon-
plitzen. Eta gehiago ere bai; lege 
hori zorrotz betearazten hasiko 
balira, sistema hau kolokan 
geldituko litzateke. Ekoizleok 
Europatik heldu diren NPB di-
rulaguntzak ditugu, eta gehie-
netan gastuak horiekin estaltzen 
ditugu. Gauza guztiek kostatzen 
denaren balore erreala izanen 
balute, egoera bertzelakoa iza-
nen litzateke. Baina ez da ho-
rrela eta pittaka-pittaka jatekoa 
debaluatzen joan da. Gaur egun, 
balio duenaren eta balio behar-
ko lukeenaren arteko aldea 
izugarria da, eta zaila da bat-ba-
tean golpetik hori aldatzea. 
EHNEk salatu zuenez, gaur egun 
bertakoa baino garestiago ordain-
tzen omen da kanpoko arrazen 
esnea; adibidez, latxarena baino 
garestiago. Zer gertatu da? 
Bai. Historikoki jatorri izenda-
penetik kanpo zegoen esnea  
% 20 bat merkeagoa izan da, 
baina orain, eta kasu batzuetan, 
izendapenetik ez dutenen tru-
ke gehiago ordaintzen da.  Gaz-
tela da bidea markatzen duena. 
Idortearen eta eritasun baten 
ondorioz, esnearen produkzioa 
beheititu egin da, baina esnea 
behar da eta industria handiak, 
bai ala bai, ordaintzeko prest 
daude. Orain dela lau urte, gaur 
egun ordaintzen duten prezioa 
ordaintzea ezinezkoa zela erra-
ten zuten, baina orain prest 
daude, ez baitute esnerik. Lehen-
goan Mantxako Jatorri Izenda-
peneko esne litroa 2,40 euro 
ordaintzera ailegatu direla adi-
tu nuen. Eta zer gertatu da he-

men? Hemen ere ez dago esne 
aunitzik, baina balioa ikaraga-
rri galdu du. Gainera, beti mezu 
ezkorrekin ari gara, esnea go-
ratzen bada gasna ez dela sal-
duko eta... Denak ikaratuak. 
Bertze tokietan esnearen prezioa 
goititzeko marjina baldin bada 
hemen zertako ez?    
Baserritarrak ikaratuak daudela 
erran duzu. Dagoen eskaintza 
onartzen dutela erranen zenuke? 
Bai, bai. % 90ek eskaintzen die-
tena onartzen dute. Barnetik 
haserre egonen gara, baina 
kontratua sinatuko dugu. Hori 
penagarria da. Gure amek eta 
aitek, gure amatxiek eta aitatxiek 
gaitasun handia zuten beraiek 
ekoizten zuten produktuaren 
alde borrokatzeko, eta guk gai-
tasun hori galdu dugu.  
Bertako arraza babesteko apus-
turik egiten da? 
Bai, dirulaguntza batzuk hartzen 
ditugu. Baina ohartu behar dugu 
bertako arrazak, kasu honetan, 
ardi latxak, artzainak baldin 
bagara iraunen duela. Alegia, 
artzainak desagertzen bagara, 
bertako arraza bat galtzeko 
arriskuan egoten ahal da. Eta 
ez hori bakarrik. Baserri batek 
jarduera ekonomikoa sortzen 
du, eta ingurunea ere lantzen 
du. Gure mendiak ez daude 
beraien gisa horrela, baserriak 
bizirik daudelako ditugu hala-

ko mendiak. Beraz, ez dago 
arraza bakarrik arriskuan. 
Abeltzaintza estentsiboaren edo 
intentsiboaren aldekoa da joera? 
Administrazioak eta enpresek 
estentsiboaren aldeko mezua 
zabaltzen dute, baina egiatan 
eredu intentsiboa ikusten da. 
Ardiak mendian ageri diren 
irudia saltzen dute, baina zen-
bat eta gehiago ekoiztu prezio 
hobeak lortuko dituzte eta hori 
gertatzen ari da. Ardiak mendian 
ibilita, ezin da ukuilu intentsi-
bo batean adina produzitu. 
Lehen artzain bat borzpasei 
hilabetez aritzen zen lanean, 
eta gainerakoan ardiak mendian 
edukiko zituen. Urtetik urtera 
jarduera hori luzatzen ari da, 
urte osoan etxean lanean ari 
behar izateraino. 
Nola ikusten duzu etorkizuna? 
Bistan da artzainak behar ditu-
gula, eta industria ere behar 
dugula. Baina industria horrek 
bertako jendearena eta bertako 
kapitalarekin egindakoa behar 
luke, ttiki aunitzekin osatua. 
Kanpotik etortzen direlarik 

ematen du ikaragarria emanen 
digutela, eta ez da hala. Eraba-
kiak urrundik hartzen dituzte, 
hemengo errealitatea ikusi gabe.
Gaur egungo baldintzetan irautea 
posible izanen da? 
Luzera begira ez. Edozein lan 
hitzarmenetan soldata eta lan 
baldintza duinak eskatzen dira, 
eta gu biak galtzen ari gara. Eta 
pena da, oraindik afizio handia 
duen jende gaztea badelako.
Gazteen aldetik bada segidarik? 
Baztanen, adibidez, baditugu 
gazte batzuk; ez behar adina, 
baina badira. Hala ere, gaur 
egungo lan baldintzekin ezin 
ditugu utzi, ezin ditugu urte 
osoan ukuilu barnean lanean 
utzi, gainera, soldata doi-doi 
irabaziz. Aspertuta utziko dute. 
Lan honetan segitu nahi duten 
gazteak ikusita, lan baldintzak 
hobetzen lagundu behar diegu.
Azken datuen arabera, sektore 
honetan Nafarroan batez besteko 
adina 50 urte da... 
Lehenbiziko sektorean gehienak 
adin handikoak dira, eta hamar 
urteren buruan beherakada 
handia izanen dugu ez bada 
gazte gehiago sartzen. Orduan 
ikusiko dugu egiatan nola da-
goen sektorea.
Kontsumitzaileei zer eskatuko 
zenieke? 
Batzuetan iruditzen zaigu ber-
takoa garestiagoa dela, baina 
bertakoa kontsumitzen dugu-
larik, kontsumitzeaz gain, gure 
eskualdeak bizirik segitzeko 
inbertsio bat egiten ari gara. 
Nik zuri erosten badizut, zuk 
niri ere erosten ahal didazu. 
Erosketak egitera kanpora joa-
ten banaiz, zu ere kanpora joa-
nen zara. Zirkulu bat da.
Eta administrazioari? 
Beti arazoei petatxuak paratzen 
ari gara, baina arazoari behar 
bezala heldu behar zaio. Beti 
erraten dut aunitz lege ez dire-
la gu babesteko. Baina guk ere 
badugu zer egina. Elkartu eta 
mezu bakarrarekin aitzinera 
egitea falta zaigu. Lana, etxean 
eta kanpoan, eginez gero,  lehen-
biziko sektoreak etorkizun ona 
izaten ahal du. Elkartu eta bo-
rrokatzeko gaitasuna berresku-
ratu behar dugu. 

2019tik Erronkariko Jatorri Izendapeneko presidentea da Sarratea. ERRONKARIKO GAZTA

«GUREARI BALIOA 
EMATEKO GUK 
BORROKATU BEHAR 
DUGU»

A. LARRETXEA
Heldu den asteburuan besta 
giroa izanen dute Illekuetan. 
Larunbatean 12:00etan Kon-
paneko zubitik suziria botako 
dute eta kalejira eginen dute 
buruhaundiekin, erraldoiekin 
eta gaiteroekin. 13:00etan herri 
kirol saioa izanen da, eta buka-

tzean, 14:30ean auzotarren 
bazkaria izanen dute. Arratsal-
dean ere zer egina izanen da. 
16:30ean haurrentzako jokoak 
izanen dira: toka, apoaren jo-
koa... 18:00etan mus txapelke-
ta izanen da, 19:00etan Bera 
Kantarikoen saioa, 20:30ean 
zezensuzkoa eta 21:00etan ha-

sita dantzaldia DJ Elepuntore-
kin. 

Igandean, 12:00etan auzoko 
meza izanen dute eta 12:30ean 
Pontx pailazoaren emanaldia. 
16:00etan haurrentzako jokoak 
izanen dira, 19:00etan Gure 
Txokoa Dantza Taldearen 
ikuskizuna, eta 20:30ean, pin-
txo dastaketa. Pintxo dasta-
ketan parte hartu nahi dutenek 
20:00ak baino lehen utzi behar-
ko dituzte pintxoak txosnan.

Illekuetako bestak ospatuko dituzte 
irailaren 16an eta 17an

Erraldoiak kalejiran iaz. TTIPI-TTAPA

A. LARRETXEA
Oholtzan 200 artista baino 
gehiago bilduko ditu irailaren 
23an Beran eginen duten Bi-
daiak ikuskizunak. René Zu-
garramurdi artistak zuzendu 
du eta aitzinetik Hondarribian, 
Hendaian eta Baionan eman 
dute.

Lana 5 zatitan banatuta dago, 
eta horietan euskal lurraldea-
rekin lotutako aldi historiko 
garrantzitsuenak erakusten 
dira, historiaurretik gaur egu-
nera arteko gertaerak barne 
hartuz. Lana osatzen duten 
testuak latinez, gaztelaniaz, 

frantsesez eta euskaraz ida-
tzita daude.

Hendaiako orkestra da mu-
sikaren arduraduna eta horie-
kin batera sei abesbatzek 
hartuko dute parte, tartean 
eskualdeko abeslariek osatzen 
dute Giltzarrik. Berako Labia-
ga ikastolako ikasle batzuk ere 
hartuko dute parte emanaldian.  

Toki Ona kiroldegian izanen 
da ikuskizuna 20:00etan eta 
sarrerak aitzinetik erosi behar-
ko dira, herriko Agara Prentsan, 
Lesakako Telletxea estankoan 
edota www.entradium.com 
web orrian. 

'Bidaiak' ikuskizuna 
irailaren 23an 
herrian
Emanaldia 20:00etan izanen da Toki Ona kiroldegian eta 
sarrera aitzinetik erosi beharko da

Giro ederra izan 
dute Agerrako 
bestetan
Abuztuko azken asteburuan 
ospatu zituzten Agerrako bes-
tak. Urtero bezala ekitaldiz 
beteriko bestak izan dira: dan-
borrada, musika, erraldoiak, 
dantza, lasterketa, auzotarren 
otorduak... Giro ederrean os-
patu dituzte auzoko bestak.

UTZITAKOA

A. LARRETXEA 
Cultur-Izan tradiziozko arte 
adierazpenen programaren 
barrenean, Baztango mutil 
dantzak ikasteko tailerra izanen 
da irailaren 17an, igandea. Na-
farroako Dantzarien Biltzarre-
ko kide batek emanen du ikas-
taroa, eta egun guzikoa izanen 

da. Goizean, 09:30ean hasi eta 
14:00ak arte elkartuko dira, eta 
arratsaldean, 16:00etan hasi eta 
18:50ak arte. Ondotik, 19:00etan 
erakustaldia eginen dute. Bai 
ikastaroa eta bai erakustaldia 
Eztegara frontoian izanen dira. 
Ikastaroa doan izanen da baina 
aitzinetik izena eman behar da. 

Baztango mutil dantzak ikasteko 
ikastaroa irailaren 17an

Giro ederra, baina, euritsua bestetan
Goldatzek botatako txupinarekin hasi, eta txosnetako Gaixoak 
ni kantatuz bukatu dira aurtengo herriko bestak. Tartean, 
eguraldiak ohi baino presentzia handiago izan du, ekitaldi bat 
baino gehiago zapuztu dituelako euriak. Hala ere, giro ederra 
izan da nagusi. Heldu den urtean gehiago! 

TTIPI-TTAPA

TTIPI-TTAPA
Abuztu erdialdetik aitzinera 
erabilgarri dago Berako Uda-
lak zakurrendako sortutako 
parke berria. Kanttonttikiko 
garbitokiaren ondoko zelaian 
dago, Zia errekaren ondoan, 
Iturlandetan. Udalak azaldu 
duenez, «eremu publikoan 
dagoen zelai horretan, beti-
danik izan da zakurrekin 
ibiltzeko ohitura, eta toki 
bera aprobetxatu dugu par-
kea egiteko».

Eraikitze lanetan zela, maia-
tzeko uholdeetan kalte larriak 
izan ziren inguru horretan, 
eta Kattonttikiko garbitokia 

buxatua gelditu zen. Garbi-
tokiko ur huste sistema osoa 
berritu behar izan dute eta 
hodi berri bat justu zakur 
parketik pasa behar izan dute. 
Hala ere, lanak bukatu dituz-
te, garbitokia hutsik dago eta 
zakur parkea erabilgarri.

Parkea erabiltzeko ondoko 
arau hauek bete behar dira: 
kakarik gabeko espazio bat 
da, hau da, zakur kakak bildu 
behar dira; parketik kanpo 
zakurrek lotuta egon behar-
ko dute eta jarrera oldarkorra 
duen edozein zakur bereha-
la kontrolatu eta lotu behar-
ko du haren arduradunak.

Abuztu erdialdean ireki zuten txakurrentzako parkea. UTZITAKOA

Zakurrentzako 
parkea egin dute 
Iturlandetan
Txakurrak lotuta egon beharko dute eremuan eta nagusiek 
kakak bildu beharko dituzte

A. AROTZENA
Isabel eta Fernando erraldoiak 
herrira ekarri zituztela 75 urte 
bete direla eta, asteburu ho-
netarako ekitaldiz betetako 
ospakizun egitaraua prestatu 
du erraldoi konpartsak.

Irailaren 8an, ortziralean 
16:30etik 19:30era puzgarriak 
izanen dituzte Harriondoa 
kultur etxeko atarian eta me-
rienda ere emanen dute. Or-
dutegi berean, argazki erakus-
keta eta El peso justo jokoa 
izanen da helduentzat.

Egun handia irailaren 9a 
izanen da.  Larunbatean 

09:00etan meza izanen dute, 
«baina erraldoirik gabe, uda-
lak ez baitu baimenik eman», 
konpartsako kideek jakinara-
zi dutenez. 09:30ean gonbi-
datutako konpartsei harrera 
eginen zaie Harriondoan, 
11:00etan konpartsen kalejira 
hasiko da. 13:30ean Baztan-Bi-
dasoko erraldoien topaketa 
plazan: 19 erraldoi, 18 musi-
kari eta txarangarekin, 14:30ean 
herri bazkaria jubilatuen el-
k a r t e a n  e t a  1 8 : 0 0 e t a t i k 
21:00etara Endara DJ plazan 
eta, bukatzeko, 21:00etan ze-
zensuzkoa aterako da.

Erraldoien 75. urteurrenaren harira 
egitarau zabala prest dute astebururako

AITOR AROTZENA
Euskal Herriko Unibertsitateak, 
Uda Ikastaroen barne, Hiz-
kuntza-garapen ez-tipikoa 
haur elebidunengan: diagno-
sia eta esku-hartzea izeneko 
ikastaroa eskainiko du iraila-
ren 15ean eta 16an Harriondoa 
Kultur Etxean. Izena eman 
daiteke www.uik.eus webgu-
nean.

Osasunbideko Belen Com-
pains Beaumont eta EHUko 
Elebilabeko Letren Fakultate-
ko Mari Jose Ezeizabarrena 
Segurola dira Eusko Jaurlari-
tzako Hezkuntza sailak eta 
Nafarroako Gobernuko Hez-
kuntza departamentuak ho-
mologatutako ikastaroaren 
zuzendariak. Uda Ikastaroa eki-
taldi ireki eta zabala da, eta 
irakasleak, orientatzaileak, 
logopedak, psikologoak, me-
dikuak, terapeutak, ikasleak 
eta familiak izan daitezke ikas-
taroaren hartzaileak. Ikastaroa 
bilgunea da, gainera, haurren 
hizkuntza garapenarekin eta 
hizkuntza nahasmenduekin 
jakinmina dutenentzat, maila 
pertsonalean zein profesiona-
lean, nahasmenduak eragin-

dako arazoei erantzuten espe-
rientzia duten pertsonen artean. 
Ikastaroaren helburua hizkun-
tza-arazoen inguruko elkarriz-
keta eta hausnarketarako gunea 
sortzea da, ekimen eta ekintzak 
abiaraziko dituztenak hizkun-
tza-arazoak dituzten haurrei 
zailtasunei aurre egiten lagun-
duko dietenak.

Ikastaroa Lesakan eginen 
da, euskara erdara batekin 
(gaztelania edota frantsesa) 
ukipenean dagoen hiru lurral-
de euskaldun elebidunen er-
digunean. Testuinguru hone-
tan, hizlariei beren aurkezgaiak 
elebitasunera eta euskarara 
edo bertzelako hizkuntza gu-
txitu batekiko elebitasunera 
hurbiltzea eskatzen zaie, izan 
ere, horrelako gaiak aintzat 
hartzen dituen ikerketa ez 
baita ugariegia. Horrexek egi-
ten ditu uda ikastaro hau be-
zalako ekitaldiak garrantzizko, 
izan ere, eskarmentudun pro-
fesionalen esperientziak jaso-
tzea eta partekatzea bultzatzen 
baitituzte, hizkuntza arazoak 
dituzten haurren eta familien 
egoera eraman errazagoa egi-
ten lagunduko dutenak.

Haur elebidunen 
hizkuntza-garapena 
hizpide izanen dute
Euskal Herriko Unibertsitateak emanen du udako ikastaroa 
Harriondoan irailaren 15ean eta 16an

Beti Gazteko irakurle taldea Bertizen
Beti Gazteko irakurle taldea Bertizko natur parkean izan zen 
abuztuaren 24ko egun sargorian, Andoni Esparzak 
gidatutako bisitan. Beti Gazte kantari taldea, bere aldetik, 
Berako Agerra auzoko bestetan atera zen kantuan. Batzuk 
zein bertzeek egun ederrak pasa zituzten.

BETI GAZTE



LESAKA

2023-09-07 | 837. zk. | ttipi-ttapa 17

Munduko txapelketako podiumean
Munduko txirrindularitza txapelketan hirugarren izan zen 
Luciano Mitxelena, 70 eta 74 urte artekoen mailan, 
abuztuaren 5ean Eskoziako Perth hirian jokatu zen 87 km-ko 
lasterketan. Urrezkoa eta zilarrezko dominak Frantziako 
Liberto Correas eta Bernard Siguenzarentzat izan ziren.

UTZITAKOAAITOR AROTZENA
Irailean eta urrian Sustrails 
Open Enduro BTT txapelketa 
jokatuko da, hiru asteburuko 
bizikletentzako enduro txa-
pelketa. Lehenengo jardunal-
dia Lesakako Bizibide BTT 
zentroan eginen da irailaren 
23an eta 24an; bigarrena, urria-
ren 7an eta 8an Irrisarri Land-
en (Igantzi); eta hirugarrena 
eta azkena, urriaren 21ean eta 
22an Basaburua MTB zentroan.
Dagoeneko, Bizibide-Lesaka-
ko lehen lasterketarako izena 
emateko epea zabalik dago. 
Interesa duten pertsonek lehen 
jardunaldi honetarako bakarrik 
eman dezakete izena edo lehia-
ketako hiru asteburuak barne 
hartzen dituen Sustrails-en 
pack osoa eskuratu dezakete. 
Karrera bakoitzeko prezioak 
45 euro (federatuak) eta 55 
euro (ez federatuak) dira. Hiru 
lasterketetako pack-a erosiz 
gero, prezioa 120 euro (fede-
ratuak) eta 150 euro (federatu 
gabeak) izanen litzateke. 
Izen-emateak eta ordainketa 
dMillenial web orriaren bidez 
egin daitezke. Sustrailseko 
Bizibide Enduro lehen laster-

keta hau Lesakako udalak 
antolatu du eta Nafarroako 
Gobernuak diruz lagundu du.

Mendi bizikleta itzulia
Irailaren 17an, igandea, eginen 
dute Beti Gaztek antolatuko 
Lesakako BTT ibilaldia. Izen 
ematea irekia dago dagoene-
ko, eta aurten online bakarrik 
egin daiteke hilaren 15a arte. 
Txirrindulariek bi ibilbide iza-
nen dituzte aukeran. Ibilbide 
motzak 23,24 kilometroko 
luzera eta 770 metroko desni-
bela ditu, eta luzeak, berriz, 
37,1 kilometroko luzera eta 
1.414 metroko desnibela. Pro-
ba 09:00etan hasiko da Plaza 
Zaharrean. Prezioari dagokio-
nez, Beti Gazteko bazkide eta 
federatutako txirrindulariek 
12 euro ordaindu beharko 
dituzte, bazkideek eta federa-
tu gabeek 15 euro, bazkide ez 
direnek eta federatutakoek 17 
euro eta bazkide ez direnek 
eta federatuta ez daudenek, 
20 euro. Dortsalak egunean 
berean hartu beharko dira 
plazan 08:00etan. Bizikleta 
elektrikoekin parte hartzeko 
aukera ere izanen da.

Sustrails Open 
Enduro lehen proba 
herrian eginen dute
Irailaren 23 eta 24an eginen den Bizibide Enduro BTT probaren 
ondotik Igantzin eta Basaburuan jokatuko dira bertze biak

Agiñako rallysprintak hogei urte
Agiñako rallysprintak hogeigarren edizioa betetzekoa zuen 
larunbatean eta horren aitzakian, Karrera bat historian zehar 
erakusketa ikusgai izan da Harriondoan. Kartelak, argazkiak, 
bideoak, sailkapenak eta bertzelakoak ikusgai izan ziren 
abuztuaren 26tik irailaren 3ra.

UTZITAKOA



ETXALAR

18 ttipi-ttapa | 837. zk. | 2023-09-07

I. ELIZAGOIEN
Irailaren 9rako eskurtsioa an-
tolatu du Larraburua elkarteak. 
Larunbatean 08:00etan auto-
busa hartu eta goizean Bilbo 
historikoa eta alde zaharra 
ezagutzeko bisita gidatua iza-
nen da. Bazkaldu ondotik 
Artxandara igo edo Bakio al-

dera bisita eginen dute egu-
raldiaren arabera. 20:30 alde-
ra Etxalarrera itzultzea aurrei-
kusita dago. Izena emateko 
664 38 73 43 edo 623 15 34 38 
telefonoan egin behar da. Ir-
teera guztientzat idekia bada 
ere, lehentasuna bazkideek 
izanen dute. 

Larraburua elkarteak Bilbora eskurtsioa 
antolatu du irailaren 9rako

Giro onean pasa dira bestan
Eguraldia lagun, abuztuaren 14tik 18ra zer gozatua izan da 
herriko bestetan. Jende aunitz elkartu zen txupinazoan, Herri 
afarian, Andre Mari eguneko dantza saioan, Mariatxiak 
ikusten, pilota partiduetan, asauan, eta baita gainerako 
ekitaldietan ere. Horren adierazle goitiko argazkiak. 

JOSEBA OLAGARAI ETA IRUNE ELIZAGOIEN

XXII. Ola pilota txapelketan 
parte hartu dute herriko sei 
pilotarik abuztuan: Xiker Ola-
garai, Urko Aranburu, Gari 
Zelaieta, Juel Igoa, Romeo De 
Caceres eta Erik Igoa. Alebin 
mailan, Erik Igoak Arantzako 
Ander Etxegarairekin jokatu 
zuen eta txapeldun izan ziren. 

Erik Igoa Irungo 
XXII. Ola pilota 
txapelketan garaile

Igoa eta Etxegarai txapeldun. OLA

IRUNE ELIZAGOIEN
Datoren ortzegunean, irailak 
14, Santa Krutz egunean, txu-
pinazoarekin emanen zaie 
Urritzokieta auzoko bestei 
hasiera. 12:00etan meza izanen 
da Santa Krutz ermitan eta 
ondotik auzotarrek eskainita-
ko luntxa. 

Hurrengo egunean, irailaren 
15ean, ortziralean 17:00etan 
txokolatada izanen da Sain-
duneko zubian eta iluntzean 
zingar jatea. 

Irailaren 16a, larunbata, 
izanen da auzoko bestetako 
egun nagusia. 14:00etan Asaua 

izanen da, arratsaldean Eliza-
goien ahizpen erromeria eta 
jokoak, 20:00etatik 22:00etara 
ogitartekoak, 22:00etan Etxa-
larko gazteen kontzertua eta 
egunari akabera emateko au-
zoko DJ-a. 

Txukuntze lanak
Irailaren 17an, igandearekin 
bukatuko dira bestak; 12:00etan 
meza izanen dute Santa Krutz 
ermitan eta arratsaldean, au-
zoa beti bezala txukun-txukun 
eta dotore uzteko, desmunta-
tze eta txukuntze lanak eginen 
dituzte. 

Urritzokietako bestak 
irailaren 14tik 17ra 
ospatuko dituzte
Heldu den ortzegun eguerdiko txupinazotik igandeko txukuntze 
lanetara hainbat ekitaldi izanen dituzte

TTIPI-TTAPA
Igande honetarako, irailaren 
10erako, Azkura mendi ibilal-
dia antolatu dute. Ekimen 
honek bi helburu nagusi izanen 
ditu: batetik, Azkua mendi 
inguruan dagoen mota des-
berdinetako ondare baliotsua-
ri balioa ematea eta, bertze 
aldetik, Etxalar eta eskualde-
ko herritarren atxikimendua 
lortzea Azkua proiektuaren 
aurka egiteko.

Honetarako, Etxalarko Azkua 
Bizirik taldeak, Azkua proiek-
tuak eragiten dieten bertze 
herriekin (Igantzi, Arantza eta 
Sunbilla) batera, egitarau po-
lit bat prestatu du.

Igandean, 08:30ean abiatu-
ko dira Etxalarko plazatik. 
Ibilbidean geldialdiak eginen 
dituzte bertako ondarearen 
inguruan azalpenak jasotzeko 
herriko artzain eta natura adi-

tuen eskutik: gau-lanak, ar-
tzaintza, arbola lepatuak, 
mindegiak, iturriak… Kaxko-
ra ailegatutakoan norberak 
eramandakoarekin gosaldu 
eta bertan ikus daitezkeen 
hegaztiei buruzko azalpenak 
emanen dituzte, baita Azkua 
proiektuaren aurreikuspen 
posible batena ere.

11:30ean Azkua Bizirik. Gure 
inguru bizia zaindu! ekitaldia 
eginen dute Azkua mendian. 
Azkua proiektuak eragiten 
dien herrien arteko grabaketak 
eginen dituzte airetik makro-
proiektu eolikoen aurkako 
bideoa bat sortzeko.

14:00etan bazkaria eginen 
dute Nabarlan. Artzainek pres-
tatuko bazkaria izanen da, 
garai bateko moduan. Parte 
hartzeko izena eman beha zen 
irailaren 5a baino lehen (az-
kuabizirik@gmail.com) 

Makroproiektu 
eolikoen kontra 
Azkura irteera
Irailaren 10ean, igandean eginen dute eta gure mendietako 
ondarea ezagutuko dute artzainen eskutik

TTIPI-TTAPA
Haurtzaroari buruzko bi ikas-
taro antolatu ditu Bortzirie-
tako Gizarte Zerbitzuen Man-
komunitateak, Nafarroako 
Gobernuaren laguntzarekin. 
Zer egin dezakegu gure haurrek 
sexualitate aske eta osasuntsua 
izan dezaten? Galdera horri 
erantzuteko Sexualitatea haur-
tzaroan ikastaroa emanen dute 
Iratxe Arretxea eta Itsaso Ba-
quedano sexologoek irailaren 
20an, asteazkenean 17:00etan 
Lesakako Koskontako Bidea 
7ko udal aretoan. Izen ematea 
irekia dago irailaren 15a arte 

948 63 50 36 telefonoan, 634 
22 36 59 whatsapp zenbakian 
eta info@bortziriakgz.eus hel-
bide elektronikoan.

Irailaren 27an, berriz, 0-6 
urteko haurraren loari buruz-
ko ikastaroa emanen du Sa-
beletik Mundura elkarteak. 
Hilabeteko azken asteazke-
nean, 17:00etan izanen dute 
hitzordua Etxalarko Pello Ape-
zetxea kultur etxean. Izena 
emateko epea irailaren 21ean 
bukatuko da, hezitzailea@
bortziriakgz.eus helbide elek-
tronikora idatziz edo 948 535 
036 telefonora deituz.

Haurtzaroari buruzko bi ikastaro 
prestatu dituzte irailerako

Euskal Herriko III. Disc Golf txapelketa jokatuko dute Irrisarrin hilaren 23an.

TTIPI-TTAPA IGANTZI
Baxi Basajauna elkarteak an-
tolatutako bi disc golf txapel-
keta jokatuko dituzte irailean 
Igantziko Irrisarri Landen. 
Hasteko, asteburu honetan 
berean, irailaren 8tik 10era, 
European Pro Tour lehiake-
tarako baliagarria den EPT-X 
Irrisarriland Open txapelketa 
jokatuko dute. Irailaren 27tik 
29ra Mijasen (Malaga, Espai-
nia) jokatuko den European 
Pro Tpur All-Stars txapelketa-
ren finalerako txartelak bana-
tuko dituzte Igantzin. 

Irailaren 23an, berriz, Euskal 
Herriko III. Disc Golf txapel-
keta jokatuko da. Baxi Basa-
jauna taldeko bortz kirolarik 
parte hartuko dute, hiruk gi-
zonezkoen P50 kategorian eta 
bertze bi gizonezkoen junior 
kategorian, baina irekia denez, 
klubetik «jende gehiago ani-
matzea nahi genuke, emaku-

meak batez ere» adierazi dute. 
Segidan, irailaren 30etik urria-
ren 1era Oviedon (Asturias) 
jokatuko dute Baxi Basajau-
nako hiru kirolarik, tartean 
gaur egungo P50 kategorian 
Espainiako txapeldun den 
Iñaki Gonzalez Olaizolak.

Disc Golf eskola
Bertzetik, Baxi Basajauna el-
karteak gogorarazi du ikastur-
te honetan ere disc golf esko-
la izanen dela asteazkenero, 
19:00etan Doneztebeko Intza-
kardi parkean, «kirol berezi 
hau probatu nahi duen guz-
tiarendako irekia». Izan ere, 
Igantziko Irrisarrikoa izan zen 
18 saskiko Euskal Herriko lehen 
disc golf zelai ofiziala. Ondo-
tik, Baxi Basajauna disc golf 
kluba sortu zuten 2020an, 
Nafarroako lehena. Bere eki-
menez, Donezteben hiru sas-
kiko disc golf zelaia ireki zuten.

Bi disc golf txapelketa garrantzitsu 
jokatuko dituzte irailean Irrisarri Landen

ANA ETA ITZIAR
Igantziko Udalak iturburuko 
bide zaharraren lehen 60 me-
tro hormigoiztatzeko lanak 
egin ditu, baita Pionbordara 
daraman bidearen 560 metro 
linealak ere.

Sasoi eraikuntzak enpresak 
egin du obra, eta proiektuaren 

erredakzioa eta obren zuzen-
daritza Mendikoa enpresak 
egin du.

Igantziko Udalak 37.182,43 
euroko dirulaguntza jasoko 
du Nafarroako Gobernutik, 
45.840,38 euro bere gain har-
tuta. Beraz, bi lanen kostua 
83.022,81 eurokoa izanen da.

Iturburuko eta Pionbordako bideak 
moldatu dituzte Igantzin

Udako geldialdiaren ondotik 
buruilaren 6an berriz ere mar-
txan hasi dira jubilatuak ludo-
tekarekin. Asteroko hitzordua-
rekin segituko dute eta indarrak 
berritzeko buruilaren 2an opil 
jatea ere antolatu zuten. Jubi-
latua den edonor animatu nahi 
dute parte hartzera.

Jubiloteka berriz 
ere martxan hasi da 
buruilaren 6an

Bide Berdea 
egonkortzeko sei 
harri-lubeta

Bidasoko Bide berdea 
egonkortzeko sei harri-lubeta 
eraiki dira. Ubiria eraikuntza 
enpresak egin du 138.944,37 
eurotan. Espainiako 
gobernuak 45.609,54 euro 
emanen du eta Nafarroako 
gobernuak ere lagunduko du.

ANA ETA ITZIAR

Puzgarriak igerilekuan
Urtero bezala aurtengoan ere igerilekuetan puzgarriak izan 
ziren ttikienen eta ez hain ttikienen gozamenerako. 
Abuztuaren 16an izan zen egun berezi hau eta arratsalde 
osoa saltoka ibili ondotik, tenis pistan apar bestarekin eman 
zioten bukaera egunari.

ANA ETA ITZIARIgantzi Bizirik-ek, Arantza, 
Etxalar eta Sunbillako herrie-
tako plataformekin batera 
buruilaren 10erako Azkuko 
kaxkoan bideo bat grabatu 
behar du. Honetarako deialdia 
luzatu du herritarrei zuzen-
duta bertara hurbildu eta par-
te hartzeko. 

Igantzi Bizirik 
taldearen deiadia 
iganderako Azkuan

Bigarren proba konbinatuan txapeldun
Herriz herri txapelketan parte hartu duten herriko kirolariak 
bigarren proba konbinatuan, hau da, txingekin eta 
ingudearekin, finalerako sailkatu eta garaile suertatu ziren. 
Lehenbiziko urtea dutela kontutan hartuta, Iñaki Portu 
entrenatzaile izanik, maila ederra erakutsi dute

ANA ETA ITZIARANA ETA ITZIAR
Azken urteetan berreskuratu-
tako Berrizaungo bestak mar-
txan dira aurtengoan ere. 
Buruilaren 16an izanen dira 
e t a  e g i t a r a u  z a b a l e k i n : 
12:00etan txupinazoa eta dan-
tzak 14:00etan auzo bazkaria 
16:00etan Chuchin Ibañez eta 
Jesús Tapiz mariatxiak eta mus 
txapelketa. 18:00etan Jokoak. 
Bingo berezia 20:00etan DJ 
Infernu. Gauerdian Txosnan 
besta.
Berrizaungo egun berezi honen 
ondotik datoz San Migel bes-
tak. Hurrengoan emanen dugu 

egitarauren berri. Beraz, has 
gaitezen motorrak berotzen!

Mendi duatloia
Buruilaren 3an egitekoa zen 
IV. Mendi duatloia. Udalak 
Atatxikiko azken zatiko eskai-
lerak zaharberritu eta zabaldu 
ditu San Juan Xar bidean, eta 
baranda bat gehitu dio, bizi-
kletak bertatik errazago jais-
teko. Egun horretarako pausua 
idekia izan dute, baina gero 
oinezkoentzat geldituko da. 
Lur eremuaren jabeak eman-
dako laguntza eta erraztasunak 
eskertu nahi ditu Udalak.

Berrizaungo bestak 
buruilaren 16an 
ospatuko dituzte
Auzo bazkariaren ondotik Chuchin Ibañez eta Jesús Tapiz 
mariatxiak ariko dira eta mus txapelketa eta bingoa izanen dute

NEREA ALZURI
Guztira 71 ikaslek hasiko dute 
ortzirale honetan, irailaren 8an, 
2023/2024 ikasturtea. Bortz 
ikasle izanen dira lehenbiziko 
aldiz eskolara joanen direnak: 
3 urteko gelan hiru: Lizar Esku-
dero Almandoz, Xuban Ordoki 
Hualde eta Haritz Ugarte Al-
mandoz; 5 urtekoen gelan eta 
Lehen Hezkuntzako 2. mailan 
ikasle bana hasiko dira.

Haur Hezkuntzako guztiak 
elkarrekin izanen dira, baita 
1go eta 2. mailako ikasleak, 5.
eta 6. mailakoak eta DBHkoak 
ere. 3. eta 4. mailakoak bakoitza 

bere gelan izanen dira. Jantokia 
ere martxan izanen da

Bertzalde, institutura lau ikas-
le joan dira: Ekiñe Goñi Oskoz, 
Xabi Leiza Maeztu, Helene Al-
zuri Lujanbio eta Asier Mutu-
berria Pagola. 

Pelle Ttikin sei haur 
Astelehenean Pelle Ttiki haur 
txokokoak hasi ziren; Adei Itu-
rria Guruchet, Aiur Urkia Schee-
per, Zihara Aguilera Astibia, 
Intza Sorli Lizardi, Eki Amaru 
Etxeberria Etxabe eta Gozain 
Eskudero Almandoz. Ane Te-
lletxea Igoa da hezitzailea.

71 ikaslek 
ortziralean hasiko 
dute ikasturtea
Pelle Ttikin, berriz, sei haurrek aste honetan hasi dute 
ikasturtea

Herritar aunitz joan ziren abuztuaren 26an Antsoainera. AINHOA LARRETXEA

N. ALZURI
Bigarren edizioa eta bigarren 
aldiz garaile. Herri kiroletan, 
Nafarroako Herriz Herri Txa-
pelketan, lehenbiziko proba 
konbinatuan, irabazle izan 
ziren aranztarrak abuztuaren 
26an Antsoainen jokatutako 
finalean. 

Arantzako taldearekin bate-
ra, Arraioz, Sunbilla eta Be-
rriozar aritu ziren. Kanpora-
ketetan bezala, txokor biltzea, 
zakua, aizkora, lasterkaldia 
eta arpana uztartu zituzten 
taldeek eta ederki moldatu 
ziren. 20 minutu eta 20 segun-
dotan bukatu zituzten lanak 

eta herritarren animo faltarik 
ere ez zuten izan. 

Parte hartzaileak
Herriz Herri Txapelketan kiro-
lari hauek parte hartu dute: 
Dani Iparragirre Iturria, Julen 
Oskoz Elizondo, Alberto Fa-
goaga Leiza, Naiara Manzano 
Altuna, Mikel Oteiza Almandoz, 
Ainhoa Etxegarai Elgorriaga, 
Jon Alzuri Otxoteko, Oier La-
rretxea Agirre, Iosu Larretxea 
Larralde, Alaitz Aranibar Ipa-
rragirre, Julio Lukanbio Gon-
zalez eta Imanol Lukanbio 
Larretxea. Iñaki Mikelarena 
Iraizoz ordezkoa izan da. 

Txapeldun Nafarroako Herriz Herri 
Txapelketako lehen proba konbinatuan

Heldu den urtera arte aio bestei
Zaila da herriko besten laburpena irudi eta lerro guttirekin 
biltzea, ederrak izan baitziren lau eguneko bestak eta Arantza 
Rock jaialdia. Hamaika urtez herriko medikua izan den Maribel 
Latasak eta 23 urtez erizaina izan den Bittori Aierbek bota zuten 
txupinazoa eta hortik aitzinera besta giroa lehertu zen.

MIKEL LARRETXEA ETA IGOR UGALDE

N. ALZURI
Madrilgo Zelena Renovable S.L. 
enpresa pribatuak herriko lu-
rretan zentral eolikoa egin nahi 
duela eta, Arantza Bizirik taldeak 
lanean segitzen du herria eta 
mendiak bizirik mantentzeko 
eta Bulatxiki betiko ez galtzeko 
indarrak bilduz. Igandean, irai-

laren 10ean, makroproiektu 
eolikoen kontra, Etxalarko Az-
kua mendira mendi martxa 
antolatu dute eta Arantza Bizi-
rik taldeak hara joateko deia 
egin die herritarrei. Arantzako, 
Igantziko, Malerrekako eta Etxa-
larko taldeak elkartuta ekitaldia 
eginen dute kaskoan 11:30ean. 

Makroproiektu eolikoen kontra igandean 
eginen duten mendi martxarako deia

MAIDER PETRIRENA
Abuztuaren 10ean indarrez 
hasi ziren bestak, baserritarren 
eta herritarren arteko herri 
kirol desafioarekin. Baserrita-
rrek irabazi zuten. Altxaferoa 
bota baino lehen, Amets Inda 
alkateak kartel lehiaketan ira-
bazleak izan direnei sariak 
banatu zizkien. 14 urtez azpi-

koen irabazlea Oihan Iriarte 
izan zen eta 14 urtetik goiti-
koetan, berriz, Iraide Iriarte. 
Aurten Jubilotekan parte har-
tzen duten kideek bota zuten 
altxaferoa. Herriko adinduena, 
Frantxiska Iriarte, izan zen 
suziria piztu zuena.

Santiburtzio egunean dan-
tzari, gaitero eta txistulariek, 

udaleko kide eta abadeak eli-
zaraino lagundu zituzten. Meza 
nagusian herriko abesbatzak 
kantatu zuen eta akitutakoan 
dantza emanaldi polita eskai-
ni zuten.

Arratsaldean, zartagin eta 
aitzur jaurtiketa izan zen. Mu-
xikoak dantzatu eta patata 
tortilla eta postre lehiaketa 
egin ziren. Patata tortilla lehia-
ketaren irabazlea Anita izan 
zen eta postre lehiaketarena 
Ane Etxalar.

Larunbatean herriko bost 
neska gaztetxok trikitixa joz 
goizari alaitasunez hasiera 
eman zioten. Goiz erdian erral-
doi eta buruhandiek ere saio 
ederra eskaini zuten. Eguer-
dian, guraso elkarteak anto-
laturik, bazkaria egin zuten 

eliza atarian eta ondotik apar 
besta izan zuten Harbiztin. 
Arratsaldean pilotaz gozatze-
ko aukera izan zen.

Igandeko X. Goitibehera 
jaitsieran Andoni Espelosin 
eta Beñat Iriarte izan ziren 
txapeldun. Peñen bazkaria ere 
izan zen, baita ura ura ere, 
txarangak alaiturik.

Astelehenean frontenis txa-
pelketako finala jokatu zen. 
Txapeldunak Andoni Espelo-
sin eta Haritz Bereau izan 
ziren, eta txapeldunordeak 
Iker Marizkurrena eta Haritz 
Arriola. Ondotik, Chuchin 
Ibañezek bere emanaldia egin 
zuen plazan, eta herri afaria 
egin zen Ulibeltzak elkartean. 
Hauspolariek taldearekin agur-
tu zituzten bestak.

Jubilotekako kideak eta udal ordezkariak txupinazoan. MAIDER PETRIRENA Dantzariak San Tiburtzio eguneko emanaldiaren ondotik. MAIDER PETRIRENA

Jubilatuek abiatu 
eta denek gozatu 
dituzte bestak
Frantxiska Iriarte herriko adintuenak piztu zuen suziria, 
jubilotekako kideek izenean eta giro ederrean joan dira

Larretxea omendua Latasa Sarian
Hainbat aizkora proba jokatu zituzten XX. Ramon Latasa 
sarian, 630 ikusleren aitzinean. Gizonezkoetan, Iker Vicentek 
eta Ibai Soroak osatutako bikoteak irabazi zuen txapela. 
Emakumezkoetan, berriz, Maika Ariztegi eta Nerea Arruti 
izan ziren garaile. Donato Larretxea omendu zuten.

MAIDER PETRIRENA

Herriz herri txapelketan bikain
Herriz herriko txapelketako finalera sailkatzea lortu zuen 
herriko taldeak. Lehen konbinatuan hirugarren postua lortu 
zuten. Bigarren konbinatuan, ingude eta txingetan, lau 
herriek bortz puntu lortu zituzten, baina Federazioaren 
sailkatze sistemaren arabera Sunbilla laugarren izan zen.

UNAI BERTIZ

TTIPI-TTAPA
Herriko denda eta zerbitzue-
tan kontsumoa sustatu nahi 
du Doneztebeko Merkatari 
eta Zerbitzuen elkarteak. Eros-
keta bonuak sortu dituzte 
horretarako, eta abuztuaren 
28an hasi eta irailaren 30era 
bitarte egonen dira eskura-
garri. 

Erabiltzaileek ere epe hori 
izanen dute bonua ibiltzeko. 
Pertsona bakoitzeko gehienez 
bi bonu erosi ahal izanen dira, 
eta erosketa tiket bakoitzeko 
gehienez 2 bonu trukatu ahal 
izanen dira. Gainera, bonua 
erosketa bakar batean truka-
tu beharko da osorik eta ez 
da dirurik itzuliko.

Bonuak Laboral Kutxaren 
egoitzan eta Kukuka haurren-
tzako arropa dendan paratu-
ko dituzte salgai. 20 euroko 
balioa du bonu bakoitzak, 

baina erosleak 14 euro or-
daindu beharko ditu. Denera, 
400 bonu paratuko dituzte 
salgai.

Ondorengo denda eta zer-
bitzu hauek hartuko dute 
parte promozioan, eta beraz 
horietan erabiltzen ahalko da 
bonua:

Angie English Academy, A.P 
Amaya Picabea, Arrate este-
tika zentroa, Artlepo- Onddo 
ta punto, Beni arrandegia, 
Saldias harategia, Casa Lacar 
etxea, Centro tecnico veteri-
nario, Cosas de casa, Mendia 
farmazia, Apeztegia Berria 
ferreteria, Garmendi TX, Ka-
lash bitxigileak, Kukuka haur 
arropa denda, Kimetz belar-
denda, Maite moda, Mendi-
txuri, Miguelena, Olatz zapa-
ta denda, Sare akademia, 
Talleres Santesteban eta Ze 
goxo fruta denda.

Merkatariek bonuak 
paratu dituzte 
eskuragarri
Abuztuaren 28an hasi eta irailaren 30era bitartean erosten eta 
erabiltzen ahalko dira bonuak

Ainara eta Joxe bihotzean

OIER ZULAIKA
Abuztuan eguzkiak latz jo du Donezteben... Beroaz gain 
bihotzak ere erre zaizkigu. Heriotza ez dugu maite, inoiz 
da ongi etorria, beti uzten digu hutsune bat, joan den 
pertsona beti izanen dugu faltan, baina 30 eta 50 
urterekin are gehiago. Ainara eta Joxe falta zaizkigu.

Ainara, gazte alaia eta saltseroa, txistularia, optikaria 
lanbidez eta mendizalea senez. Eta horrelaxe joan zaigu 
mendian zoriontsu, familian eta herrian oroitzapen 
ederrak eta samina utzirik. 

Joxeren heriotzak ere herritarrak hankaz gora utzi 
ditu... Hainbertze tokitan faltan botako dugu, eskoletan, 
erraldoietan, trapatan eta dantzetan, txistua jotzen, 
lagunartean eta batez ere familian.

Malerrekan arrunt maitatuak dira biak, eta Ainara eta 
Joxe gogoan aurrera eginen dugu, non-nahi laguntzen 
eta umore eta giro ona hedatzen. 

Ama lurrak goxo har ditzala.

Bigarren urtez, xake txapel-
keta eginen dute herrian. 
Irailaren 16an izanen da Ca-
sino elkartean eta Iñigo Ostiz 
eta Gazte Burrunba ari dira 
antolatzen. 10:00etan hasiko 
da txapelketa eta eguerdirako 
bukatzea aurreikusi dute. 
Txapelketan parte hartzeko 
aitzinetik izena eman behar 
da 662  44 98 78 zenbakira 
mezu bat idatzita eta egunean 
berean 5 euro ordaindu behar-
ko dira parte hartzeko. Hamar 
minutuko partidak izanen 
dira, sistema suitzarra erabi-
liko baitute.

Xake txapelketa 
eginen dute 
irailaren 16an 

Azkeneko urteetan bezala, 
liga hasi aitzinetik Kopa Txa-
pelketako jardunaldiak joka-
tuko dituzte Erreka eskubaloi 
taldeko neska eta mutil se-
niorrek. 

Neskak irailaren 17an, 24an 
eta urrian 1ean ariko dira ko-
pan eta liga urriaren 8an ha-
siko dute. Mutilen kasuan, 
irailaren 10ean, 17an eta 24an 
ariko dira kopan eta liga urria-
ren 1ean hasiko dute. 

Gainerako taldeen entrena-
menduak irail bukaeran ha-
siko dira eta ordutegiak wha-
tsappez jakinaraziko dituzte. 

Kopa jokatuko dute 
Errekako senior 
neskek eta mutilek

Irailaren 15etik 17ra VIII. moto 
kontzentrazioa eginen dute 
Santa Luzia plazan Basurde 
elkarteak antolatuta. Ortzira-
lean elkartuko dira, eta otor-
duak, irteerak, jokoak... izanen 
dituzte. Irailaren 8a baino lehen 
eman beharko da izena 45 
euroren truke.

Motorzaleen 
desafioa heldu den 
asteburuan

Laxoa txapelketan parte har-
tu duten Doneztebe Avia eta 
Doneztebe Apeztegia taldee-
tako kideek nahastuta desafioa 
jokatuko dute. Abuztuaren 
26an jokatzekoa zuten, baina 
eguraldia dela eta, larunbatean 
izanen da 16:30ean Bear Zana 
frontoian.

Laxoa desafioa 
eginen dute 
larunbatean

Antselmoko iturria berritu dute
1880. urtean eraikitako Antselmoko iturria berritu du udan 
udalak. Iturria berritu eta itxura berria emateaz gain, bertako 
ura aztertuko dute zein propietate dituen jakiteko. Donezte-
betik Donamaria aldera dago iturria, Antselmo etxe parean. 
Iturria berritzeaz gain, bide bazterrak ere garbitu dituzte.

UTZITAKOA

KIROLA

TTIPI-TTAPA LEGASA
San Agustin bestek utzitako 
ondorioa pasatzeko asti han-
dirik izan gabe, besta giroan 
sartuko dira asteburuan lega-
sarrak, Santa Leokadiko ba-
seliza inguruan, ohiko egita-
rauarekin. Larunbatean, hilak 
9, 20:00etan botako duten 
txupinazoarekin hasiko dira 

bestak. Ondotik ezkilak joko 
dituzte eta 21:00etan zopak 
eskainiko dituzte. Igandean, 
irailaren 10ean, 12:00etan meza 
izanen dute ermitan eta 
13:00etan bazkaria izanen dute. 
Asteburua borobiltzeko, arra-
tsaldean dantzaldia izanen 
dute Hauspolariek taldearen 
eskutik. 

Dantzariak San Agustin egunean. Asteburuan Santa Leokadian izanen da besta.

Santa Leokadiko 
bestak prest dituzte 
asteburuan Legasan
Larunbat arratsean txupinazoa, ezkila-jotzea eta zopak izanen 
dituzte eta igandean meza, bazkaria eta dantzaldia

Narbarteko bestak bikain joan dira
Bortz egunez bestak giro ederrean ospatu zituzten 
Narbarten. Haurrek, gazteek eta helduek, denek, izan dute 
gozatzeko tartea. Kirola, musika, dantza, kantua, mus eta 
partxis txapelketak, aurorak, kantu zaharren afaria… 
denetarik izan zuten egitarau oparoan.

ARGAZKIA ETA TESTUA: MAITE BERTIZ

Baztango udalaren futbol torneoa
Abuztuaren 26an jokatu zen Giltxaurdin Baztango udalaren 
futbol txapelketa, Baztan eta Lesakako Beti Gazteko talde 
nagusien artean. Baztandarrek sartutako gol bakarrak 
erabaki zuen partida. Gorka Urtasun, Baztango udaleko kirol 
zinegotziak eman zien sariak bi taldeetako kapitainei.

BAZTAN FT

Kirolariak eta antolatzaileak abuztuaren 28an Elgoibarren. IBON ERRAZU URIA

TTIPI-TTAPA ELGOIBAR
Gipuzkoako taldea (Ainitze 
Zumeta, Udane Ostolaza eta 
Nerea Arruti) nagusitu zen 
abuztuaren 28an Elgoibarren 
jokatutako emakumezkoen 
taldeko herri kirol triatloiaren 
bigarren edizioan. Xanta Sou-
sa lesakarrak, Iruñeko Patricia 
Martinek eta Berako Nerea 
Sorondok osatutako Nafarroa-
ko taldea bigarren izan zen.

Maika Ariztegi iturendarra, 
berriz, Bizkaiko taldearekin 
aritu zen, Nerea Egurrola eta 
Karmele Gisasola Zelai III.
arekin batera eta hirugarren 
izan ziren. Mintxeta taldea 

(Julia Martinez, Olaia Esnao-
la eta Uxue Ansorregi) lauga-
rren izan zen.

Kirolariak hiru txandatan 
aritu ziren txinga eramaten 
(denera 28 plaza 25 kiloko 
txingekin), harri-jasotzen (de-
nera 34 jasoaldi 63 kiloko zi-
lindroari, 63 kiloko kubikoari 
eta 50 kiloko bolari) eta aizko-
ran (metro bobileko hiru enbor 
moztu). Gipuzkoak 16 minutu 
eta 4 segundo behar izan zituen 
lana burutzeko, Nafarroak 17 
minutu eta 27 segundo, Biz-
kaiak 18 minutu eta 34 segun-
do eta Mintxetak 19 minutu 
eta 55 segundo.

Nafarroa bigarren taldeko herri 
kiroletako emakumezkoen II. Triatloian

Irailaren 1etik 11ra aukera 
izanen dute haur eta gaztetxoek 
Mendaur eskolako trikitixa eta 
pandereta ikastaroan izena 
emateko. Aurtizko lokaletik 
aparte, Sunbila, Legasa , Do-
namaria, Elizondo eta Arizku-
nen bada aukera musika tres-
na hauekin gozatzeko.

Mendaur triki eta 
pandero eskolan 
matrikulazioa

2021eko abenduan euriagatik 
errekak gainezka egin ondotik, 
herriko pista batzuetan kalteak 
eragin zituen. Jadanik kalteak 
konpondu eta ederki gelditu 
dira Arritzulegiko urtegiko 
pista, Arrantzelai eta Galardi-
ko bideak. Lanak Mikel Ubiria 
eskabazio enpresak egin ditu. 

Hainbat pistetan 
konponketa lanak 
burutu dituzte

Irailaren 23an izanen da aur-
tengoan Joaldunen eguna. 
Goizetik gaueko azken orduak 
bitarte, joare soinuez gain 
bestarako aukera ederra izanen 
da: Bazkaria, joaldunak Amez-
ti, Lasaga eta herrian barrena, 
bertsolariak… Hurrengo al-
dizkarian xehetasun gehiago.

Joaldunen Eguna 
irailaren 23an 
ospatuko da

ARKAITZ MINDEGIA
Udako oporraldian ere pilotan 
aritu dira herriko neska gazteak. 
Herriko bestetan Ados pilota 
taldeak antolaturiko Plazaz 
Plaza txapelketa baino lehe-
nago jokatzeko aukera izan 
zuten. Horren ondotik hainbat 
herritan beraien maila era-
kusten aritu dira. Uztailaren 
30ean Etxarrengo bestetako 
programaren barrenean, bi 
herritar aritu ziren: Irati Altxu 
Martin eta Ane Deskarga Ariz-
toi, Iraide Petrirena Goroste-
rrazu sunbildarraren eta Etxa-
rrengo Aiora Baleztena San-
testebanen aurka aritu ziren. 

Abuztuaren 12an, berriz, 
Irurtzun ondoan dagoen Zia 
herrian jokatutako partidan 
ere bertze bi herritar aritu zi-
ren. Kasu honetan Amaiur 
Landa Ibañez beasaindarra-
rekin Janitz Irigoien Altxu 
aritu zen eta Etxarrengo Aiora 
Baleztenarekin, Dunixe Albe-
rro Isasi. Bata zein bertzea 
partida lehiatuak eta politak 
izan ziren.

Baina laguntasun partidez 
gain, Dunixe Alberrok, Amaiur 
Landa Ibañezekin batera, Do-
nostiako Alde zaharreko tor-
neoan ere parte hartu zuen. 
Finalaurrekoetan Zizurkilgo 

bikote bati irabazi zioten, par-
tida polita jokatuz. Abuztuaren 
17an, berriz, final nagusian 
Alde zaharreko Sorondo-Rey 
bikotearen aurka partida lehia-
tua jokatu ondotik, azpitxa-
peldun geratu ziren.

Plazaz Plaza txapelketako 
partiden aitzinetik jokatzeaz 
gain, Zizurren antolatutako 
Frontball lehenengo txapel-
ketan eta Logroño Hiria na-
zioarteko emakumezkoen II. 
pilota txapelketan parte har-
tuko dute pilotari gazteek.

Ugaitz Elizalde finalista
Bertze aldetik, Garfe empre-
sarekin Taron torneoko fina-
lera sailkatu da Ugaitz Elizal-
de, Baraibarko Ladis Galarza 
lagun duela. Irailaren 16an 
jokatuko dute finala Logroño-
ko Adarraga pilotalekuan. 
Ugaitzek eta Ladisek aitzinean 
Retegi Bi eratsundarra eta Al-
dabe igantziarra izanen dituz-
te. Ziurrenik partida lehiatu 
eta polita ikusteko aukera 
izanen dute. 

Adoseko pilotari gazteak Zian. UTZITAKOA Alberro-Landa Donostian finalista.

Udan ere lehiakor 
ibili dira herriko 
pilotariak
Ados pilotako neskek han eta hemen partidak jokatu dituzte 
eta Ugaitz Eizalde Taron torneoko finalera sailkatu da

Etxekoloneak zail dauka aurrera egitea
Ados pilota elkarteak antolatutako III. Plazaz Plaza 
txapelketako lehen fasea azken txanpan da eta Naroa Elizalde 
Etxekolonea herritarrak zail dauka finalerdietarako 
sailkatzea, hau idazterakoan jokatutako bi partidak galdu 
baititu. Halere, maila ederrean jokatzen ari da.

ADOS PILOTA

Beintza-Labaiengo bestak bikain
Herriko bestak ospatu dituzte abuztuaren 4tik 7ra Beintza-
Labaienen, eta herriko ttiki, gazte eta helduek izan dute 
ospakizunekin gozatzeko aukera. Otorduak, musika, herri 
kirolak, jokoak, mus txapelketa (argazkian)… giro ederra izan 
dute lau egunez.

TESTUAA ETA ARGAZKIA: ARANTXA ITURRALDE

TTIPI-TTAPA
2022-23 ikasturtean euskara 
ikasi duten ikasleendako di-
rulaguntza deialdia egin du 
Malerrekako Mankomunita-
teko Euskara Zerbitzuak. Abuz-
tuaren 28tik irailaren 25era 
aurkeztu beharko dute doku-
mentazioa joan den ikasturtean 
euskara ikasten aritu diren 
Malerrekako herritarrek. Ma-
trikula gastuak diruz lagun-
duko dira eta laguntzaren 
zenbatekoa gehienez ere 440 
eurokoa izanen da.

Asistentziaren arabera
Betiere, euskara-ikastaroan 
izandako asistentzia hartuko 
da kontuan. Honela, ikasta-
roko orduen % 86 eta % 100 
artean egin duten ikasleei 
matrikula oso-osorik ordain-
duko zaie, % 70 eta eta % 85 
arteko asistentzia izan dutenei 

matrikularen % 75; eta % 69 
baino guttiagoko asistentzia 
izan duten ikasleek ez dute 
dirulaguntzarik hartuko.

Dirulaguntza eskatu ahal 
izateko Malerrekako udalerri-
ren batean erroldatua egon 
eta 16 urte edo gehiago izan 
behar da. 2023ko urtarrilaren 
1etik aitzinera euskaltegian 
matrikulatutako ikasleen ka-
suan, Nafarroako Gobernua-
ren euskara ikasteko dirula-
guntza ere eskatua behar du 
izan. Bertzeak bertze, euskal-
tegiko matrikularen ordaina-
giria eta asistentziari buruzko 
datuak biltzen dituen agiria 
aurkeztu beharko dira.

Informazio gehiago www.
malerreka.eus webgunean, 
euskarazerbitzua@malerreka.
eus helbide eletronikoan edo 
948 45 17 46 telefonoan esku-
ra daiteke.

Euskara ikasleek 
iazko dirulaguntza 
eskatzeko epea irekia
Irailaren 25era arte zabalik dago epea eta, asistentziaren 
arabera, ikastaroaren %100 ere ordaindua izan dezakete

Edorta Salvador sukaldari eta BCCko irakaslea. 

FERMIN ETXEKOLONEA ZUBIETA
Edorta Salvador sukaldariaren 
eta Donostiako Basque Culi-
nary Center ikastetxe entzu-
tetsuko irakaslearen eskutik 
postre tailerra antolatu du 
Zubietako udalak irailaren 
9an, larunbatean, 10:00etatik 
14:00etara Zubietako estal-
pean.

Izena emateko azkeneko 
eguna irailaren 7a izanen da, 
eta 5 euro ordaindu beharko 
da. Horretarako udaletxeko 
telefonora deitu behar da (948 
45 01 61) 08:00etatik 11:00eta-
ra. Plaza kopurua mugatua 
izanen da, gehienez ere ha-
mabi pertsona, eta deitu aha-
la beteko dira lekuak.

Edorta Salvador sukaldariarekin postre 
tailerra eginen dute Zubietan larunbatean

TTIPI-TTAPA
Ortzegun honetan, irailaren 
7an, arratsean, botako duten 
txupinazoarekin eta trikitila-
rien kalejirarekin hasiko di-
tuzte bestak eta igandean 
herri bazkaria eta herri kirolak 
izanen dituzte. Egunero hau-
rrendako puzgarriak izanen 
dira plazan.

Irailak 7, ortzeguna
20:00etan bestei hasiera ema-
nen dien txupinazoa eta tri-
kitilarien kalejira. 21:00etan 
zopak Herriko Ostatuan. 
23:00etatik aitzinera Modes-
torekin dantzaldia.

Irailak 8, ortziralea           
Ama Birjinaren Eguna
11:00etan kalejira. 11:30ean 
meza nagusia. 12:30ean luntxa 
Herriko Ostatuan. 17:30ean 
haurrendako jokoak eta txo-
kolatea. 17:30ean mus txapel-
keta Herriko Elkartean. Arra-
tsaldez eta gauez dantzaldia 
Gabenararen eskutik. 22:00etan 
su artifizialak.

Irailak 9, larunbata
09:00etan gosaria Herriko El-
kartean. 11:30ean Erreka El-
karteko dantzari ttikiak, «gure 
Joxe Irigoien gogoratuko dugu». 
14:00ean gazteek antolatuta-

ko bazkaria Herriko Ostatuan. 
Herri bazkarirako txartelak 
Ostatuan bertan eta elkartean 
izanen dira salgai. 17:00etan 
bingo eta gazteek eginen di-
tuzten jokoak. 21:30etik aitzi-
nera patata tortilla eta postre 
lehiaketa. Arratsaldez eta gauez 
dantzaldia Eztitan taldearekin.

Irailak 10, igandea
12:00etan aizkora apostua 
Basozabal eta Josean Etxebe-
rriarekin. Aimar Galarraga 
harri-jasotzailearen erakus-

taldia. 14:30ean herri bazkaria. 
Bertsolariak: Alazne Untxalo 
eta Maddi Ane Txoperena. 
Musika: Joxe Anjelen eskutik. 
20:30ean xingar pintxoak. On-
dotik, Joxe Anjelekin bestei 
bukaera emanen diete.

Gau giroa joan den urteko bestetan. RAKEL ARIZTEGI Ur-jokoak, duela hamabortz bat urteko bestetan. ARTXIBOKOA

Herriko bestak 
irailaren 7tik 10era 
prestatu dituzte
Ortzegun arratsean botako dute txupinazoa eta igandean 
aizkora apustua eta herri bazkaria izanen dute

PATATA TORTILLA 
ETA POSTRE 
LEHIAKETA 
LARUNBATEAN

Aurten ere aizkolariak lehian ikusteko aukera izanen da. ARTXIBOKOA

Giro ederrra Ezkurrako pestetan
Abuztuaren 14an, hasi eta 18an bukatu zituzten Ezkurrako 
pestak. Txupinazoa, jokoak, musika, batukada, aizkolariak, 
pilota partidak, jende asko bildu zuen herri bazkaria... Eki-
taldiz betetako egunak izan ziren, eta giro ederrean pasatu 
zituzten.

JAIONE ZABALO

TTIPI-TTAPA
Pestarako prest dira Eratsunen 
ere, eta helburu horrekin, lau 
eguneko egitaraua prestatu 
dute. Ostegunetik igandera, 
irailaren 7tik 10era ospatuko 
dituzte. 
Irailak 7, osteguna
20:00etan pestei hasiera ema-
teko txupinazoa. 21:00etan 
afaria.
Irailak 8, ostirala
10:00etan diana txistulariekin. 
12:00etan meza. 12:45ean lun-
txa. 13:00 Aizkora apostua: 
Julen Alberdi eta Xuban Kaña-
mares, Oihan Kañamaresen 
eta Ibai Soroaren kontra. 
17:00etan pilota partidak: Ez-
kurra eta Leiza, Retegiren eta 
Eskuderoren kontra. Bigarren 
partidan Elizalde eta Santes-
teban, Arribillaga eta Roldanen 
kontra. Arratsaldez eta gauez 
musika DJ Dubirekin. 
Irailak  9, larunbata

10:00etan Diana txistulariekin. 
10:00etan mus txapelketa. 
13:00etan emakume harri ja-
sotzaileen erakustaldia. 
14:00etan herri bazkaria. 
17:00etan Los Zacatecas ma-
riatxiak. Arratsaldez eta gauez 
musika DJ Dubirekin. 
Irailak 10, igandea
10:00etan diana txistularie-
kin.  10:00etatik 14:00etara 
haurrentzako puzgarriak. 11:00 
etxez etxe Agerralderekin. 
12:00etan sagardo eta txistorra 
dastaketa. 14:00etan paella, 
17:00etan pilota partidak Kres-
po eta Bertiz, Gomezen eta 
Sagarduiren kontra. Bigarren 
partidan Otxandorena eta Te-
lletxea, Agestaren eta Gomezen 
kontra. Azken partidan Telle-
txea eta Urruzola, Apezetxea-
ren eta Apezetxearen kontra. 
20:00etan musika. 22:00etan 
su artifizialak eta pesten bu-
kaera Agerralderekin.

Eratsungo peña bakarra 2017ko pestetan. ARTXIBOKOA

Lau egunez pestetan 
murgilduko da 
Eratsun
Ostegunean hasi eta igandean bukatuko dira  Eratsungo 
pestak. Musika eta kirola izango dira protagonista

Eratsungo herritarrak eta Gerna elkarteko ordezkariak. PATXI MARIEZKURRENA

TTIPI-TTAPA
Uztailaren 29an paella jatea 
egin zuten Eratsungo plazan. 
Herriko jendea elkartzeko 
hitzordu ederra izan zen, bai-
na, horrez gain, beste helbu-
ru bat ere izan zuen: Gerna 
Nafarroako gaixotasun arra-
roen edo ezohikoen taldeari 
laguntzea. 

Jende asko bildu zen paella 
jatean eta 2.562 euro bildu 
zituzten aipatu elkartearen-
tzat. Patxi Mariezkurrena 
antolatzaileak azaldu zuenez, 
pozik gelditu ziren jendearen 
erantzunarekin eta baita Ger-
nakoak ere.  Lortutako dirua 
fisioterapian inbertituko dute 
Gernako kideek. 

Eratsungo herriak 2.562 euroko 
ekarpena egin dio Gerna elkarteari

G. PIKABEA DONAMARIA
Musika maite du, baina «bere-
ziki kantatzea». Ttikitatik atse-
gin  izan du eta familiako baz-
karietan euskal kantak eta 
mexikarrak kantatuz pasatzen 
zituzten momentu haiek omen 
dira horren jatorria. Hala dio 
Haritz Sagaseta Urrozek (Do-
namaria, 2004). Kantari profe-
sionala izatea da bere ametsa 
eta poliki-poliki bere bidea 
osatzen ari da musika munduan. 
Iruñeko Pablo Sarasate Kon-
tserbatorioan kantua eta gitarra 
ikasiz hasi zen, eta egun, kan-
tuarekin segitzen du. Irailean 
organu ikasketak hasiko ditu 
eta Iruñeko Katedraleko abes-
batzan ere ibiltzen da.
Zein klasetako musika gustatzen 
zaizu eta aditzen duzu? 
Haurra nintzenetik hainbat 
estilotako musika maite izan 
dut, baina musika ikasketak 
hasi nituenetik klasikoa izan da 
gehien erakarri nauena; Erdi 
Aroko musika erlijiosotik hasi-
ta, erromantizismo bukaerako 
konposatzaileetara. Kantaria 
naizenez, bereziki ahots musi-
ka gustatzen zait, baina instru-
mentala ere aunitz maite dut. 
Zer da musika zuretzat? 
Naturan dagoen komunikabide- 
rik osoena eta ederrena da, pen- 
tsalari aunitzek erraten duten 
bezala, jaio aitzinetik bizitzaren 
azken unera arte laguntzen di-
gun bakarra. Nire kasuan, sen-
titzen dudana hobekien adie-
razten dudan hizkuntza da. 
Normalean baino beranduago hasi 
zinen musika eskolan, 12 urterekin... 

Sei urte nituelarik Doneztebe-
ko Agorreta Musika Eskolan 
sartu nahi izan nuen, baina 
ikasturte horretan ez zen tal-
derik atera eta gibelera egin 
nuen. Solfeo ikasteak ere ez 
ninduen erakartzen eta 12 ur-
tetatik aitzinera solfeorik gabe 
musika tresna ikasteko aukera 
izaten denez, hala hasi nintzen.
Solfeo ikasketak noiz egin zenituen? 
Kontserbatoriora sartzeko as-
moa nuela erran nuenean, bi 
urtez, bakarkako klaseak eman 
zizkidaten musika eskolan. Kon- 
tserbatorioko sarrera proba 
prestatu nuen, eta kontserba-
torioan sartuta, bertze bi urtez 
hizkuntza musikala ikasi dut. 
Musika eskolan gitarrarekin hasi 
zinen. Zergatik gitarra? 
Egia erran, ez dakit seguru. Fa-
miliako bazkarien ondotik ize-
baren gitarrarekin jostetan 
aritzen nintzen eta beti eraka-
rri nauen tresna izan da. Mu-
sika eskolan lau urtez ikasi nuen 
eta kontserbatorioan bi urtez. 

Iruñera Batxilergoa ikastera joan-
dakoan, Pablo Sarasate Kontser-
batorioan sartu eta gitarra eta 
kantuarekin hasi zinen... 
Bai, 2020-2021 ikasturtean hasi 
nintzen eta irailean laugarren 
mailan hasiko naiz. Gitarra joan 
den urtean utzi nuen.
Zer ikasi duzu kontserbatorioan? 
Sarrera probak egin nituenera-
ko gitarra baino nahiago nuen 
kantua, baina biekin sartu nin-
tzen, gitarra musika tresna bat 
izanik, musikaren bertze hain-
bat alde lantzeko aukera izanen 
nuelakoan. Eta hala izan da. 
Alde haundia dago musika esko-
laren eta kontserbatorioaren artean? 
Alde nabarmena sumatu nuen,  
bai, eta deus baino lehen ikas-
tetxearen neurrian. Ez dute deus 
ikustekorik herri bateko musi-
ka eskolak eta Nafarroa osoko 
kontserbatorio profesionalak. 
Horrez gain, nik kontserbato-
riora joan aitzinetik taldeko 
klase bakarra nuen, Musika 
Hizkuntza bakarkako klaseetan 

hartu bainuen, eta horretan ere 
aldea sumatu nuen. Maila al-
detik, ordea, ez nuen salto 
haundirik sentitu, ezta irakas-
leekiko tratuan ere. Uste dut 
lehen desberdintasuna nabar-
menagoa izaten zela. Ikasleak 
gustura sentitzeko gero eta lan 
gehiago egiten dutela sumatzen 
da. Aldi berean, kontserbato-
rioan gero eta aukera gehiago 
ditugu ikasitakoa kanpoan era-
kusteko: kontzertuetan, erakun- 
deekin elkarlanean ariz... Horrek 
aunitz motibatzen gaitu. 
Kantatzea ere gustukoa duzu. Mu-
sika eskolako abesbatzan hasi eta 
handik Elizondoko Abesbatza Tti-
kira joan zinen; ondotik Giltzarri 
abesbatzara. Egun Iruñeko Kate-
draleko Musika Kaperan ari zara... 
Kantatzea gustukoa dudala 
erratea gutti da, kantatzea mai-
te dut. Kontserbatorioan sartu 
nintzen arte abesbatza horiek 
nire ahotsa lantzeko bide ba-
karrak izan ziren, eta denetan 
ikasi nuen. Doneztebekoan 
kantatzen nuen lehenbiziko 
aldia zen eta nire ahotsa pixka 
bat neurtzen lagundu zidan. 
Elizondoko Abesbatza Ttikian 
teknika pixka bat erakutsi zigu-
ten eta musikal batean parte 
hartzeko aukera eman ziguten.
Hor aurkitu nuen nire tokia eta 
horren bitartez operan lan egin 
nahi nuela erabaki nuen. Ge-
rora, gizonezkooi eragiten digun 
ahots aldaketa izan nuen eta 
helduen abesbatzan sartu nin-
tzen. Aunitz ikasi nuen: ahotsa 
gehiago kontrolatzeko lan egin 
dut, bereziki ahots aldatuarekin, 
erreportorio zailagoak eta han-
diagoak landu ditugu, kontzer-
tu aunitz eman ditugu, taldean 
kantatzen ikasten aritu gara... 
Esperientzia politak bizitu ditut. 
Eta Iruñeko Katedraleko Musika 
Kaperan zein da zure egitekoa? 
Irailean sartu nintzen, eta gu- 
tti goiti-beheiti bertze abesba-
tzak bezalakoa da, baina lan 
egiteko modua hagitz diferen-
tea du. Gehienetan elizatan 
egiten ditugu emankizunak, 
aunitzetan elizkizunetan parte 
hartuz. Horrek musikak histo-
rikoki funtzionatu duen bertze 
modu batean lan egiten era-

«Kantari ona izateko 
musika maitatu eta 
pazientzia behar duzu»
HARITZ SAGASETA URROZ DONAMARIAKO MUSIKARIA ETA KANTARIA

Kantari profesionala izatea du amets Donamariako gazteak eta kantu ikasketak egiten ari da 
Iruñeko kontserbatorioan. Gitarra ikasten ere aritu da eta irailean organu ikasketekin hasiko da

Haritz Sagaseta Urroz kantari. BLANKA BERTIZ

kusten dizu, eta gainera kate-
dralean kantatzeko aukera 
izatea zirraragarria da. Bertze-
tik, kasu gehienetan, musika 
tresnekin kantatzen dugu eta 
horri esker aunitz ikasten ari 
naiz. Pixkanaka-pixkanaka ba-
karlari aritzeko aukera ere ema-
ten didate eta ilusio handia 
egiten dit. Orain arte landu ez 
dudan errepertorioa lantzen 
dut, emaitza onak lortuz. Hagitz 
gustura sentitzen naiz taldean 
eta musikaren bertze arlo bat 
ezagutzen ari naiz. 
Zein da kantari onaren sekretua? 
Faktore aunitz  dira, baina ga-
rrantzitsuena pazientzia izatea 
eta musika  maitatzea dela erra-
nen nuke. Musika ikastea ere 
gustatu behar zaizu, azken fi-
nean, bizi osoa ikasten pasatu-
ko baituzu. Kantatzen ikastera- 
koan gauzak barneratzea aunitz 
kostatzen da. Izan ere, ez dugu 
musika tresna ikusten eta sen-
tsazioen, ideia imajinarioen eta 
aditzen dugunaren arabera joan 
behar duzu ikasten. Gainera, 
ahotsa ezin duzu denbora luzez 
landu, nekatu eta mintzen ahal 
baituzu, eta horrek ere pixka 
bat etsitzen gaitu abeslariak.   
Kontserbatorioko kantu ikasleek 
hainbat emanaldi egin dituzue. Zer 
moduz joan dira? 
Denak hagitz ongi. Horrelako 
emankizunetan aunitz ikasten 
dugu, eta pixkanaka-pixkanaka 
esperientzia hartzeko baliaga-
rriak dira. Niretako hunkiga-
rriena Donamariako Dorretxean 
egin genuena izan zen. Abes-
lari lagunekin, nire herrian, 
Dorretxean,  kantatzeko auke-
ra izatea hagitz polita izan zen. 
Gainera, herriko eta inguruko 
jende aunitz etorri zen, eta ho-
rrek aunitz hunkitu ninduen. 
Jendea kontent gelditu zen 
ikusitakoarekin, eta gu ere bai 
erantzuna ikusita. Segur aski 
errepikatuko dugu. 
Zein da zure egunerokoa? 
Batxilergoa akitu nuenetik, mu-
sika ikasten eta horretan goza-
tzen ari naiz. Alemaniera eta 
italiera ere ikasten ari naiz, 
baina horretaz aparte, denbo-
ra guztia musikaren bueltan ari 
naiz: klasean edo nire gisa leituz, 

musika adituz, Interneteko ar-
tikuluak ikertuz, ariketak eginez, 
entseatuz, praktikatuz...
Musika sortu edo interpretatu. Zer 
nahiago duzu? 
Biak hagitz garrantzitsuak eta 
beharrezkoak dira. Historian 
ezin ederragoa den musika 
idatzi izan dute eta jenio haiek 
konposatutako obrak jo edo 
kantatzea ezinbertzekoa da. 
Bertzetik, musika sentitzen 
dudana hobekien adierazten 
dudan bitartekoa da, aunitzetan 
solasean adierazi ezin ditudan 
ideiak musika bidez ateratzen 
ahal ditut, gehienetan inprobi-
satuta; nahiz eta musika aldetik 
kalitate baxua izan, espresio 
ariketa bat da niretako. Musika 
sortzea ere ikaragarria iruditzen 
zait, buruan duzun ideia bat 
soinu bihurtzea sekulako ari-
keta da, eta horri buruz gehia-
go ikasi nahiko nuke. 
Irailean organo ikasketak hasiko 
dituzu kontserbatorioan... 
Etorkizunera begira hartutako 
erabakia izan da. Nire ametsa 
kantaria izatea da, eta kantariok, 

ikasten ari garelarik, normalean, 
tekladun musika tresna bat 
erabiltzen dugu. Historikoki 
tekladun instrumentuak ga-
rrantzi handia izan dute. Ber-
tzetik, organoa betitik gustatu 
zait, hamaika modutan egiten 
ahal du soinua eta edertasun 
handiko tresna da, baita histo-
ria handiko instrumentua ere.
Organu ikasketak egiteko exijen-
tzia maila handia da? 
Sarrera proba ekainean egin 
nuen, eta irailean ikasketak 
hasiko ditut. Eta maila orain 
dela bi urte gitarra eta kantu 
ikasketak egiteko eskatzen zu-
tena da, hau da, erdi mailako  
proba. Prestaketa ez zitzaidan 
zaila iruditu, baina proba egi-
teko momentua urduritasun 
handikoa izan zen. Pentsatu 
guttienez urte oso bateko lana 
erakusteko aukera bakarra du-
zula. Lehenagotik hortik pasa-
tua nintzen, baina hala ere, 
urduri jarri nintzen. Azkenean, 
hagitz emaitza ona lortu nuen.  
Zein da musika munduan arrakas-
ta izateko gakoa? 

Lehen erran bezala, musikare-
kiko maitasuna. Ordu aunitz 
dedikatu behar dizkiozu, eta 
bidean gozatzen ez baduzu, eta 
emaitzarekin bakarrik gelditzen 
bazara, agudo aspertzeko arris-
kua dago. Gaitasun pixka bat 
ere behar duzu, baina argi dago 
duzun hori lantzen ez baduzu, 
musikan etorkizuna izatea ha-
gitz zaila dela. Lana gogor egin 
behar da, eta aunitzetan gauzak 
sakrifikatu. 
Epe motzera eta luzera begira zein 
dira zure helburuak? 
Epe motzean ahalik eta hobekien 
prestatu nahi dut. Iruñean urte 
gutti batzuk gelditzen zaizkit 
eta ondotik atzerrira joatea 
gustatuko litzaidake, irakasle 
on bat harrapatu eta berarekin 
ahotsa ahalik eta hobekien lan-
du. Epe luzera, musikatik bizi 
nahiko nuke, nire ametsa kan-
tari profesionala izatea da, bai-
na ezinezkoa bada, irakasle edo 
musikarekin harremana duen 
bertze lan batean aritzea gus-
tatuko litzaidake. 
Etorkizunean non ikusten duzu 
zeure burua? 
Espainiar Estatutik kanpo. Ez 
dakit seguru non, baina Alema-
nia aldeak aunitz erakartzen 
nau, hango kulturak bereziki. 
Konposatzaile alemaniarrek 
egindako musika goi mailakoa 
iruditzen zait. 

Sagasetak irailaren 11n hastekoak ditu organu ikasketak. UTZITAKO ARGAZKIA

«LANTZEN EZ 
BADUZU MUSIKAN 
ETORKIZUNA 
IZATEA ZAILA DA» 

«NIRE AMETSA 
KANTARI 
PROFESIONALA 
IZATEA DA»

TTIPI-TTAPA
Arkupeak elkarteak La Palma-
ra (Kanariar uharteak) irteera 
antolatu du azaroan. Azken 
orduan, data aldatu behar 
izan dute, eta azaroaren 13tik 
204a beharrean 17tik 24ra 
izanen da. Bidaia honetara 
joan nahi duenak izena eman 
behar du irailaren 18 eta 19an 
bulegora deituz. Bi zenbaki 
hauetara  deitu  daiteke: 
948450878 eta 618567837. 

Oinarrizko bidaiaz gain, La 
Palman bertan hainbat irtee-
ra egiteko aukera izanen dute 
parte hartzaileek. Irteera ho-

riek irlan bertan daudela ku-
deatuko dituzte.  Egunez egun 
hauek dira proposatu dituzte 
irteerak: Bigarren egunean 
Santa Cruz eta inguruak bisi-
tatzea, hirugarren egunean 
La Palma iparraldera eta Los 
Tilosera irteera, laugarren 
egunean Roque Muchacho-
sera joatea ilunabarra ikuste-
ra, borzgarren egunean La 
Palma hegoaldera eta Mazo-
ra joatea eta 6. egunean Ari-
danera eta Tajogaite sumen-
di berrira eta La Cumbrecita-
ra. Irteera bakoitza bortz or-
dukoa izanen da. 

La Palmarako bidaia azaroaren 17tik 
24ra izanen da

TTIPI-TTAPA 
Abuztuaren 22an Baztanen 
egin zuten hilabeteroko men-
di irteera mendizaleek. 66 lagun 
elkartu ziren, eta 21 graduko 
eguraldi freskoa eta lainoa izan 
zituzten bidean.

Lizarmeakatik abiatu ziren, 
eta Betarteko kaskoan barna, 
Eskosko lepora ailegatu ziren. 
Handik, Andregingo lepora 
joan ziren eta bertan egin zu-
ten hamaiketakoa. Eskisaroiko 
lepoa, Atxuela eta Zuretako 
lepoa pasata kotxeetara joan 
ziren. Lau orduz 14 kilometro 
osatu zituzten mendizaleek, 
eta ondotik Elizondoko Men-

di jatetxean ederki bazkaldu 
zuten.
Hurrengo hitzordua irailaren 
19an izanen dute, Pirinioetan. 
2.374 metro dituen Acherito 
mendia igoko dute.

Abuztuko irteeran parte hartu zuten mendizaleak. UTZITAKOA

66 bazkide elkartu 
dira abuztuko 
irteeran
Hurrengo irteera Huescako Acherito tontorrera eginen dute 
irailean

Eguraldi lainotua izan zuten.

206 bazkide Aralarko irteeran
Uztailaren 26an Aralarrera joan ziren 206 lagun, lau autobusetan. 
Meza Doneztebeko parrokoak, Jose Manuel Nazabalek, zuzendu 
zuen. Aipagarria atautxi amatxien eguna izanda eman zuen 
sermoi hunkigarria. Bazkaria Gorraizen izan zuten  eta eguna 
bukatzeko dantzaldia izan zuten Joxe Angelen eskutik.

UTZITAKOA

ARESO

ENERITZ IRAOLA
Antonio Alustiza herritarrak 
historia egiten segitzen du 
artzain txakur lehiaketetan. 
Uharte Arakilen abuztuaren 
27an jokatu zuten Nafarroako 
Artzain Txakur Lehiaketan 
garaile izan zen Txiki txaku-
rrarekin eta hirugarren postua 
ere eskuratu zuen Bat txaku-

rrarekin. Nafarroako 21. txa-
pela etxeratu zuen horrela.   

Nafarroakoa irabazi izanak 
Euskal Herriko Artzain Txakur 
Lehiaketarako atea ere ireki 
dio Alustizari, eta hori irailaren 
16an izanen du Atxondoko 
Axpe auzoan (Bizkaia). Nafarroa 
ordezkatu du Uharte Arakilen 
bigarren egin zuenarekin. 

Abuztuaren 27an Uharte Arakilen txapela jantzi zuen Alustizak. ARTZAIN EGUNA

Antonio Alustiza 
nagusi izan da 
Uharte Arakilen
Nafarroako 21. txapela jantzi du eta Euskal Herrikora sailkatzea 
lortu du

Dantza ikastaroa aurten ere
Pasa den urtean izandako arrakasta ikusita, aurten ere guraso 
elkarteak dantza ikastaroa eskaintzea erabaki du. Iaz bezalaxe, 
Villabonako Oinkari dantza taldea arduratuko da eta Uxue 
arituko da irakasle lanetan. Hogeita bat umek eman dute izena 
eta bi taldetan banatuta ariko dira, asteazken arratsaldetan.

ENERITZ IRAOLA

Giro ederrean joan dira pestak
Bost egunez luzatu zen pesta giroa, batzuentzat motz gelditu 
zen. Txistulariek bota zuten suziriarekin hasi zituzten festak 
aresoarrek eta kuadrillen eguneko kamisetak soinean 
zituztela Trikidantzekin dantzan bukatu. Tartean, bazkari, 
afari, jolas, solas eta dantza… giro ederrean ibili zen jendea. 

ENERITZ IRAOLA

Psikomotrizitate 
eta pilates 
ikastaroak 
aukeran

E. IRAOLA
Kirol Mankomunitateak haur 
eta helduentzat ikastaroak an-
tolatu ditu aurten ere. Ostegu-
netan, 16:30etik 17:30era, HH2 
eta LH1 arteko haurrek psiko-
motrizitate klaseak hartzeko 
aukera izango dute. Helduek, 
berriz, pilates ikastaroa izango 
dute astelehen eta asteazkene-
tan 18:00etatik 19:00etara. Ikas-
taroak urriaren 2an hasiko dira 
eta maiatzaren 31n bukatu. 
Interesatuek 170 euro ordaindu 
beharko dituzte. Izena emate-
ko kirol mankomunitateko 
teknikaria udaletxean egongo 
da irailaren 6an, 11:00etatik 
14:00etara. Egun honetatik kan-
po izena eman nahi dutenek 
kirolmankomunitatea@gmail.
comera idatzi beharko dute.

Eskoletxeko eta 
osasun etxeko 
lanak bukatu 
dituzte

E. IRAOLA
Uda sasoia herriko eraikine-
tan hobekuntzak egiteko ba-
liatu dute. Eskoletxeko lane-
kin bukatzeko falta ziren 
barandak jarri dituzte eta 
ikasturtea ostegun honetan, 
irailaren 7an, hasi aurretik 
prest dago dena. Bestalde, 
osasun etxea berritzeko lanak 
ere bukatu dituzte, bertan 
hilabetean behin eskualdeko 
emaginak pasatzen du kon-
tsulta.

Pesta jendetsuak eta parte hartzaileak

Iñaki Zabalo zinegotziaren hitzetan, pestetako «ekitaldi 
guztietan ikusle asko bildu zen, baina aipagarrienak pilota 
partida (sarrerak agortuta), Zetak taldearen kontzertua, eta 
plazako ekitaldiak izan ziren, bereziki 12ko dantza saioa, 160 
dantzari baino gehiagok parte hartu zutelako».

LEITZAKO UDALA

JUAN MARI BARRIOLA
Pesta ondorengo atsedenal-
diaren ondoren, agenda bete-
tzen hasia da gurean ere. Eta 
hala, igande honetan, irailaren 
10ean, ongi errotua den hitzor-
du batek hartuko du lekukoa: 
Talo Egunak. 

Udalak eta Plazaola Turismo 
Partzuergoak elkarlanean an-
tolatuta, aurtengoa XVIII. edizioa 
izanen da. Pandemia tarteko, 
2020an ezin izan zuten egin, 
baina gainerakoan, hutsik egin 
gabe antolatu izan dute. 

Dena den, aurtengoa berezia 
izanen da, eta Mendialdean 
egiten dituzten produktuei kei-
nu eginez, Talo Egunarekin 
batera, Mendialdeko Azoka 
Ibiltaria eginen dute igandean, 
udalak, Cederna Garalur elkar-
teak, Plazaola Partzuergoak, 
Habelarte baserritarren elkar-
teak, Bertatik Bertara dinamikak 
eta Leitzeko kontsumo taldeak 
antolatuta.

Talogileak, ekoizleak eta 
artisauak
10:30ean emanen diote Talo 
Egunari eta azoka ibiltariari 
hasiera, eta aldi honetan, Sara-
legi Taloak eta Saldiasko Talo-
gileak izanen dira gonbidatuak. 
Haien eskutik talo aukera ede-
rraz gozatzeko aukera izanen 
dute bisitariek, eta tartean, 
Kristina Saralegi zenak eta Joxe 
Manuel Huitzik sortutako on-
tziratutako taloak erosteko 
aukera ere izanen da. 

Ordu berean irekiko dituzte 
azoka ibiltariko postuak eta 
denetariko eskaintza izanen da, 
bai elikagaietan baita artisauen 
produktuetan ere. Tartean, he-
rriko hainbatek ere parte har-
tuko dute: Saralegi Taloak, 

Gorritz, Txokosfera, Soro Goikoa 
eta Barreneak. 14:00etan itxiko 
dituzte postuak. 

Tailerra, lehiaketa eta 
erakusketa
Taloa izanen da eguneko pro-
tagonista nagusienetako bat 
eta 11:00etan ttikienen txanda 
izanen da. Taloak nola egiten 
diren ikas dezaten, tailerra iza-
nen dute. Karrapen, berriz, 
10:00etatik 12:30era zabalduko 
dute talo lehiaketan izena ema-
teko epea. 12:30ean lehiaketa 
hasiko da eta 14:00 aldera ema-
nen dute irabazlearen berri.

Horrez gain, nekazaritzako 
tresnen erakusketa ere zabal-
duko dute.  

Jasangarriagoa, irisgarriagoa 
eta inklusiboagoa
Antolatzaileek jasangarriagoa, 
irisgarriagoa eta inklusiboagoa 
den ekitaldi baten aldeko apus-
tua egin dute eta bide horretan, 
hainbat neurri hartuko dituzte 
igandean: Mugikortasun Urri-
ko Pertsonentzako Aparkalekua 
Herri Aretoaren ondoan izanen 
da, azokatik hurbil. Horri lotu-
ta, desgaitasuna izan eta mu-
gikortasun urria dutenentzako 
autoak aparkatzeko txartela 
eskatuko dute. Karrapean, be-
rriz, komun egokituak jarriko 
dituzte; eta entzumen desgai-
tasuna dutenentzako induk-
zio-buclea izanen da informa-
zio puntuan. Gaian aditua 
denak arreta eginen die. 

Azkenik, 0 zabor ekimena ere 
martxan jarriko dute. Edukion-
tziak koloreen arabera bereiziak 
jarriko dituzte eta «espazio 
garbi eta osasungarria izateko 
helburuarekin», horiek erabil-
tzeko deia egin dute.

XVIII. Talo Eguna eta 
azoka ibiltaria 
igande honetan
10:30ean zabalduko dute azoka eta talo tailerra eta lehiaketa ere 
eginen dituzte, baita nekazaritzako produktuen erakusketa ere

TTIPI-TTAPA
Irailaren 30ean eginen duten 
Leitzulia BTT probako izen 
emateak ere aurrera jarraitzen 
du. Lerro hauek idazterakoan 
180tik gora ziren 42 kilome-
troko eta 1.400 metroko mal-
da duen proban parte hartze-
ko izena emana zutenak eta 

gehienez 350 lagun onartuko 
dituzte. 

Izena emateko epea irailaren 
15ean bukatuko da, lehena-
gotik libre dauden plazak be-
tetzen ez badira behintzat. 25 
euro ordainduta kirolprobak.
com atarian apuntatzen ahal 
da. 

Irailaren 15ean bukatuko da Leitzulian 
izena emateko epea

MENDIALDEA

Goiko zentraleko kurbak zabaltzeko lanak
Uztailean hasi zituzten Leitzara doan NA-4150 errepideko lanak 
eta abuztuaren 28ra arte itxita eduki zuten. Joan den astean 
ireki zuten, baina lanak ez dituzte bukatu eta kotxeak pasatzeko 
errei bakarra egokitu dute semaforoarekin. Udalak «adi eta zen- 
tzuz ibiltzeko» eskatu du, «oraindik lanean jarraituko baitute». 

IÑAKI ETXEBERRIA

TTIPI-TTAPA
Udako oporrak atzean utzita, 
2023-2024 ikasturtea hasi dute 
pilotariek eta futbolariek. Pi-
lota eskolan, 59 lagunek eman 
dute izena eta aste honetan 
hasi dituzte entrenamenduak. 
Adinaren arabera, zortzi talde 
atera dituzte: benjaminaurre-

koetatik hasi eta nagusien ka-
tegoriara arte. Futbol eskolak 
izan duen erantzun ona ere 
agerikoa da, 200 bat neska-mu-
til apuntatu baitira. Horiekin 
hamabi talde osatu dituzte, 
haurretatik preferenteen mai-
lara futbol 11n eta kimuetatik 
beherakoak areto futbolean. 

Aurrerako pilotariak eta futbolariak 
ohiko martxara bueltan

Urkiola eta Jaunarena nagusi pilotan
Imanol Urkiola eta Xabi Jaunarenak irabazi dute Aurrera 
elkarteak antolatutako XXX. Plazako Binakako Pilota Txapel-
keta. Finalean Ioanes Ceballos eta Mikel Iriarte izan zituzten 
kontrario. Egun berean hirugarren eta laugarren posturako 
lehia ere jokatu zuten. Lau bikoteak ageri dira argazkian. 

MIGUEL ANGEL GEREÑO

TTIPI-TTAPA
Mendialdea eskualdea osatzen 
duten hamar udalek herritarren 
kontsumo termikoen datuak 
biltzeko bidea abiatu dute. 
Horretarako azterketa bat egin 
dezan eskatu diote Goiener 
kooperatibari eta honek gal-
detegia prestatu du. Hamar 
udalen artean daude Arano, 
Areso, Goizueta eta Leitzakoak.

Besteak beste, herritarrek 
etxebizitzetan dituzten insta-
lazio termikoak zein diren, 
neguan zenbat eta noiz jartzen 
duten berogailua martxan, 
etxea berotzeko batez besteko 
tenperatura zenbatekoa den, 
urteko gastua zenbatekoa den... 
Halako informazioa bildu nahi 
dute galdetegian. 

Paperean edo telematikoki 
(www.goiener.com/galdete-
gia-mendialdea) bete daiteke 
galdetegia eta horretarako 

azken eguna ostiral hau,  irai-
laren 8a, izanen da. 

Galdetegia betetzeko deia
Herritarrei galdetegia bete-
tzeko deia eginez, oharra ere 
kaleratu du Goizuetako Uda-
lak. Idatzian adierazi duenez, 
«Mendialdea eskualdean uste 
dugu, etorkizunera begira, 
gure herrietan erabiltzen du-
gun energiaren jatorriak aha-
lik eta gertukoena izan behar 
duela. Horretarako irtenbidea 
izan daiteke berokuntza-sis-
temen erregai fosilak (gasolioa, 
gas naturala...) gure inguruneak 
eskaintzen dizkigun bioma-
sarengatik ordezkatzea eta, 
aldi berean, bertako ekonomia 
sustatzen duten proiektuak 
bultzatzea». Horregatik eska-
tu diote azterketa Goienerri, 
«ordezkapen hori ebaluatu 
dezan». 

Herritarren 
kontsumo termikoen 
datuak bilduz
Ostiralean bukatuko da Goiener kooperatibak prestatu duen 
galdetegia betetzeko epea

TTIPI-TTAPA
Abuztuko festak atzean utzita, 
berriz ere jai giroan elkartu 
eta ongi pasatzeko hitzordu 
ederra dute ate joka herritarrek. 
Iskibi kanpinak kantu zaharren 
bazkaria antolatu du irailaren 
16an, larunbata. 14:00etan 
hasiko da.

Txartelak erosteko azken 
eguna larunbat hau, irailaren 
9a, izanen da. 55 eurotan Amaia 
kafetegian, Oxeguardan aste-
buruan eta astegunez Iskibi 
kanpinean eros daitezke. Pre-
zio horretan kantu zaharren 
liburuxka ere sartua da. 

Angel Mariezkurrenak, Aitor 
Ibarrak tronpetarekin, Fran-
tzisko Santxotena eskusoinua-
rekin, Aitor Mendiluze ber-
tsolariak eta Menditarrak-eko 
kideek parte hartuko dute.

Kantu zaharren 
bazkaria irailaren 
16an
Txartelak 55 eurotan daude eta erosteko azken eguna irailaren 
9a izanen da 

Angel Mariezkurrenak gidatuko du.

Igeriketa ikastaroan 59 haur
Guraso elkarteak antolatuta, uztailean igeriketa ikastaroa 
egin zuten neska-mutikoek. Taldetan banatuta, 59 neska-
mutiko ibili ziren igeriketan, eta ikastaroari bukaera 
emateko, haurrak eta gurasoak, Iskibi kanpinean bildu ziren 
elkarrekin bazkaltzeko.

LEIRE MUTUBERRIA

Festak giro ederrean
Abuztuaren 14ko eguerdian botatako txupinazoarekin 
lehertu zen festa giroa. Ez zen ekitaldi faltarik izan eta haur, 
gazte eta helduek izan zuten festetan gozatzeko aukera. Nola 
ez, Peñaren Egunarekin ezin hobeki borobildu zituzten bost 
eguneko festak. 

FELIX LOIARTE

Umore Onako pilotari gaztetxoak festetako partidan. FELIX LOIARTE

TTIPI-TTAPA
Bizi-bizirik segitzen du pilotak 
Goizuetan, eta horren seinale 
dira pilota eskolaren datuak. 
Denboraldi honetan 50 pilo-
tarik eman dute izena Umore 
Ona Pilota Eskolan, eta ikas-
turtea datorren astean, iraila-
ren 11n, hasiko dute. Ekaina-
ren 6an bukatuko dute eta 
tarte horretan, entrenamen-
duak astelehenetik ostegune-
ra eginen dituzte, arratsalde-
tan.  

Eskuz
Eskuz guztira 32 lagunek eman 
dute izena eta palan 18k. Eskuz, 

sei neska eta 26 mutilek eman 
dute izena: aurrebenjaminetan 
neska bat eta bost mutil dira; 
benjaminetan lau mutil; ale-
binetan bederatzi mutil; in-
fantiletan bi neska eta lau 
mutil; kadeteetan mutil bat; 
jubiniletan mutil bat eta na-
gusietan hiru neska eta bi 
mutil. 

Palan
Palan, bost neska eta hamahi-
ru mutilek eman dute izena. 
Jubeniletan mutil bat izanen 
da eta gainerakoak nagusien 
kategorian; bost neska eta 
hamahiru mutil.

50 pilotarirekin irailaren 11n hasiko du 
ikasturtea Umore Ona Pilota Eskolak

TTIPI-TTAPA
Ikasturte berriko aurreneko 
ateraldia prest du Arainburu 
Mendi Taldeak: irailaren 16an 
Aralarrera eginen du; Albi-Iga-
ratza-Amezketa mendi buelta, 
hain zuzen. Eguraldi txarra 
izanez gero, irailaren 23ra atze-
ratuko dute. 07:30ean aterako 
dira plazatik eta 16:30 aldera 
itzuliko dira. 19,6 kilometroko 
itzulia izanen da, antolatzaileen 
arabera, sei bat ordukoa.

Ateraldia 28 lagunetara muga- 
tu dute eta parte hartzeko Ele-
na estanko eta arropa dendan 
apuntatu beharko da irailaren 
14a baino lehen. Autobusa 15 
euro kostako da eta izena ema-
terakoan ordaindu beharko da. 
Gainerakoan, bakoitzak bere 
hamaiketakoa eta bazkaria era-
man beharko ditu eta aldatze-
ko arropa eramateko esan dute.  

Arainbururen 
hurrengo ateraldia 
Aralarrera
Irailaren 16an Albi-Igaratza-Amezketa ibilbidea antolatu du 
Arainburu Mendi Taldeak eta izena emateko azken eguna 
irailaren 14a izanen da

Martxoan Goizuetatik Labaienera joan ziren. ARAINBURU MENDI TALDEA

2023-2024 ikasturtean ikas-
taroren bat eman nahi duten 
irakasleek aste honetan aur-
keztu beharko dituzte beraien 
proposamenak, zehazki, os-
tirala, irailaren 8a, baino lehen 
udaletxean. Hala adierazia 
du udalak bando bidez. Ikas-
taroak eskaintzeko autonomo 
izatea ezinbestekoa izanen 
da eta horrekin batera, ikas-
taroaren deskribapen zehatza 
ere aurkeztu beharko da uda-
letxean, besteak beste, ordu-
tegia, prezioa,  iraupena eta 
nori zuzendua dagoen zehaz-
tuz. 

Ikastaroak 
proposatzeko azken 
egunak

R. OSKARIZ ALMANDOZ
«Emakume alaia eta jakin-min 
haundikoa» da Beatriz Etxe-
berria, «gibeletik datozen be-
launaldiendako bertze ikuspe-
gi bat uzteko ilusioa» duena.
Nola animatu zinen?
Pello alkate zela ni kargudun 
izan nintzen, eta dimisioa aur-
keztu zuenean taldekideek 
pausoa ematera animatu nin-
duten, baita herritar batzuk 
ere. Herriarenganako konpro-
misoagatik aurkeztu nintzen, 
hasmentako proiektuari segi-
da eman ahal izateko.
Gogotsu hartu duzu kargua?
Bai, ilusio, gogo eta konpro-
miso haundiarekin.
Zein dira alkatearen ardurak?
Egunerokoan sortzen diren 
arazoak kudeatzea eta kon-
ponbide bat ematea, baita 
azpiegiturak eta zerbitzuak 
hobetzea ere, herritarren beha-
rrei erantzunez. Honetarako 
inportantea da komunikazio 
ona izatea Baztango Udalare-
kin eta, behar izanez gero, 
Nafarroako Gobernuarekin.
Erraza da aurpegia ematea?
Kontua ez da erraza den edo 
ez, hartu beharreko erantzu-
kizun bat dela baizik. Batzue-
tan jendeak kudeaketarengatik 
zoriontzen zaitu eta bertzeetan 
kexu dira, baina lanaren parte 
da. Denondako justuena eta 
berdinzaleena dela uste dugu-
naren alde lan egiten saiatzen 
gara.
Nor dituzu kargudun?
Hasi genuen proiektuaren se-
gida denez, kargudunak per-

tsona berak dira: Iziar, Javier, 
Jeronimo eta Pello.
Zenbatean behin biltzen zarete?
Ez dugu maiztasun zehatzik, 
landu beharreko gairen bat 
dugularik elkartzen gara. Hala 
ere, Almandoz ttikia da eta ia 
egunero ikusten dugu elkar.
Alkatetzak lan haundia eskatzen 
du egunerokoan?
Orokorrean eramangarria da, 
nahiz eta egia izan zenbait 
momentu edo egunetan afera 
zaildu egiten dela. Baina jendea 
laguntzeko prest egoten da beti 
eta esker onekoak izaten dira.
Almandozi dagokionez, zein ho-
bekuntza egin dira azken urteetan?
Hainbat lan egin dira: bideak 
eta kanadar pasabideak garbi-
tu eta moldatu dira, Mendio-
lako zati batzuetan brea eta 

hormigoia eman, N-121-A 
errepidera zuzeneko irteera 
defendatu da Mendiolako au-
zotarrendako, kanposantuko 
aparkalekuko ura kanalizatu 
da, autobusari itxoiteko mar-
kesina egin da, zenbair ur-ihes 
konpondu dira…
Eta gaur egun zein behar ikusten 
dituzu herrian?
Alde batetik, kotxe gehiago-
rendako aparkaleku bat beha-
rrezkoa da. Bertze aldetik, 
bordetako eta intereseko ber-
tze lekuetako bide eta pistetan 
mantentze-lanak eta hobekun-
tzak egiten segitru behar dugu. 
Gainera, landa inguruan arras 
garrantzitsua da konexio onak 
izatea eta horregatik beharrez-
koa da Interneta denon esku-
ra izatea.

Zuen helburuak agintaldi hone-
tarako?
Ahal dugun guzia egitea al-
mandoztarren bizi kalitatea 
hobetzeko, modu eraginkorrean 
lan eginez eta herritarren aho-
tsa adituz.
Nola ikusten duzu herria kultura 
aldetik?
Baztango kultura ongi errotua 
dago Almandozen, eta bertako 
tradizioak zaintzen eta susta-
tzen saiatzen gara, herriko 
bestetan, adibidez. Gainera, 
igandeetako mezak alaitzen 
dituen abesbatza dugu, eta 
bestetako egun haundian au-
rora kantatzen dute. Aurora 
kantatzen den bailarako herri 
bakarra da Almandoz. Honez 
gain, Urritzola-Galaingo bes-
tetan herri kirol saioan parte 
hartzen du herriak.
Herrian bigarren harrobi bat egi-
teko proiektuak kezka haundia 
sortu du. Nola dago gaia?
Oraingoz Nafarroako Gobenuak 
guk aurkeztutako alegazioei 
erantzuteko zain gaude.
Nolako ondorioak izanen lituzke?
Argi dago herrian eragina iza-
nen lukeela, eta ez gure mese-
derako. Imajinatu bi harrobiren 
artean bizitzea eta herritik 
pasatzen den kamioiaren tra-
fikoa biderkatzen ikustea. He-
rritarrak kezkatuta daude, 
aspaldi mahaigaineratu zen 
gaia eta oraindik ez dugu kon-
pondu.
Beraz, proiektuaren kontrako 
borrokarekin segituko duzue?
Argi dugu Almandoz defenda-
tuko dugula, proiektu honen-
gandik eta almandoztarren 
bizikidetza kaltetzen duen 
edozein proiekturengandik.
Nola ikusten duzu herriko etor-
kizuna?
Almandozko gazteak herrian 
bizitzen gelditzea gustatuko 
litzaidake, gauzak ongi dau-
denaren seinalerik haundiena 
baita hori. Horretarako, he-
rriari eta bailarari aukerak eta 
zerbitzuak ematearen alde 
egin behar dugu lan.
Zerbait gehitu nahi duzu?
Eskerrak eman nahi dizkiet 
almandoztarrei haien lagun-
tza eta konfiantzagatik.

Almandozko alkatea da Beatriz Etxeberria bi urtetarako. UTZITAKOA

«Almandoztarren bizi 
kalitatea hobetzeko ahal 
dugun guzia eginen dugu»
BEATRIZ ETXEBERRIA VALCARLOS ALMANDOZKO ALKATEA

Urtarrilean Pello Sarratea izendatu zuten Almandozko alkate, baina kargua bateragarria ez zenez 
Baztango Independenteak taldeko zinegotzi lanarekin, Beatriz Etxeberriak hartu dio lekukoa

TTIPI-TTAPA

Erakusketak Elizondon
Hilabete honetan bi erakus-
keta egonen dira ikusgai Ariz-
kunenean. Lehenbizikoa Pedro 
Arizkurenen pintura erakus-
keta izanen da, irailaren 1etik 
30era. Asteartetik igandera 
egonen da irekia, 11:30etik 
13:30era eta 17:00etatik 
20:30era.

Tomas Sobrinoren ikasleen 
lanak ere ikusgai egonen dira 
hilaren 4tik 10era lehenbiziko 
solairuan. Aste tartez 18:00eta-
tik 20:00etara irekiko dute eta 
asteburuetan 11:30etik 13:30era 
eta 18:00etatik 20:00etara.

Baztan Kantuz Iruritan
Herriz herri plazak alaitzen 
dituen ekimena bueltan da, 
eta Iruritan izanen da irailaren 
17an. 12:00etan herriko plazan 
elkartuko dira.

Azokak
Baztango artisauek eta neka-
zariek merkatuak eginen di-
tuzte Elizondon astero; irai-
laren 9an, 16an, 23an eta 30ean 
plazan izanen dira goizez.

Erratzuko artisauek ere eskuz 
egindako produktuak saltzeko 
azokak eginen dituzte 10ean 
eta 17an, igandez, 11:00etatik 
15:00etara herriko plazan.

Robotika tailerrak Legoekin
Discover Bricks-en eskutik, 5 
eta 12 urte bitarteko haurren-
dako tailerra izanen da iraila-
ren 28an, larunbata, Arizku-
nenean. 8-12 lagun bitarteko 
bi talde eginen dituzte, lehen-
bizikoa 10:00etatik 11:30era 
eta bigarrena 12:00etatik 
13:30era. Izen ematea 11tik 
15era izanen da, info@disco-
verbricks.es helbidera idatziz 
edo 636 47 99 65 eta 636 45 07 
45 zenbakietara deituz.

Sexualitateaz elean
Sexualitateari buruzko hitzal-
di zikloa izanen da Arizkune-
nan; hiru saio izanen dira, 
herritar guziendako irekiak. 
Hilaren 14an haur eta nerabeen 
sexualitateaz arituko dira, 
21ean hezkuntza sexualaz eta 
28an sexualitateaz eta porno-
grafiaz. 18:00etatik 20:00etara 
izanen dira solasaldiak, BerHe-
ziren eskutik.

Agenda kulturala 
ekitaldiz betea 
irailerako
Bueltan da Baztango Udalaren Kultura Zerbitzuko agenda, eta 
ekitaldi ugari izanen ditugu hilabete honetan

Giro ederra izanen dute elbetearrek herrian bortz egunez. UTZITAKOA

TTIPI-TTAPA
Udako azkeneko bestak ospa-
tuko dituzte elbetearrek irai-
leko hirugarren astean, eta 
egitarau oparoa izanen dute 
asteazkenetik igandera:

Irailak 13 asteazkena, Txo-
po goratze eguna. 19:00etan 
txupinazoa eta bonba japo-
niarrak, ondotik txiki-txopo-
goratzea. 19:30ean dantzaldia 
Hauspolariekin eta 21:00etan 
baztan zopak hartuko dituzte 
J o x e  A n g e l e k  a l a i t u r i k . 
00:00etan txopo goratzea.

Irailak 14 ortzeguna, Santa 
Kruz eguna. 09:00etan dianak 
eta 11:00etan meza nagusia 
izanen dira, ondotik luntxa 
posadan. 16:00etan mus eta 
partxis txapelketak eginen 
dituzte eta 17:00etan pilota 
partidak. 18:30ean haurren-
dako antzerkia izanen da eta 
20:00etan dantzaldia Haus-
polariekin.

Irailak 15 ortziralea, gazte 
eguna. 14:30ean paellada iza-
nen dute, ondotik kalejira 
Tuku-Tuku txarangarekin eta 
Grand Prix. 19:00etan Harat 
taldearen kontzertua izanen 
da Zapatilleran eta 22:00etan 
dantzaldia plazan Bizphiru 
Pelau taldearekin.

Irailak 16 larunbata, zikiro 
eguna. 09:00etan dianak. 
14:30ean zikiro jatea eginen 
dute eta ondotik dantzaldia 
DJ Txiparekin. 22:00etan bo-
letoen zozketa eta dantzaldia 
p l a z a n  T r i k i d a n t z e k i n , 
01:00ean DJ Txingudi eta 
04:00etan DJ Aimar.

Irailak 17 igandea, haurren 
eguna. 09:00etan dianak eta 
14:00etan haurren bazkaria 
posadan. 16:30ean puzgarriak 
izanen dira, 18:00etan txoko-
latada eta bestak akitzeko 
19:30ean dantzaldia Joxe An-
gelekin.

Elbeteko bestak ospatuko dituzte 
irailaren 13tik 17ra

Zigako bestak ezin hobe
Antolatzaileen erranetan, «urtero bezala gogotsu hasi 
genituen bestak Zigan. Ilusioz, irriz eta musikaz beteriko lau 
egun eder izan ondotik, hurrengo urtekoen esperoan 
egonen gara. Aurten, bereziki ikusten ez diren lanak egiten 
dituztenei eskertuz akitu ditugu bestak».

SILVIA URSUEGI

TTIPI-TTAPA

Irailak 8, ortziralea
19:00etan txupinazoa izanen 
da, ondotik konpartsak itzulia 
eginen du. 20:00etan baztan 
zopak banatuko dituzte eta 
21:00etan mutil dantzak izanen 
dira. 23:00etatik aitzinera kon-
tzertuak izanen dituzte: Roña, 
Kurkuma eta Bananas.

Irailak 9, larunbata
11:00etan konpartsaren itzu-
lia eginen dute eta 12:00etatik 
13:30era Mugarkik antolatu-
tako jarduera izanen da. 
14:00etan zikiro jatea eginen 

dute eta ondotik Tuku-tuku 
txarangarekin poteoa elkartez 
elkarte. 20:00etan DJ Jotatxok 
girotuko du besta eta 00:00etan 
DJ Piek izanen da.

Irailak 10, igandea
11:00etan patata tortilla lehia-
keta izanen da; arroltzeak, 
patatak, tipula eta olioa he-
rriaren kontu, gainerakoa 
partaideek eraman beharko 
dute. Izen-ematea ortziralera 
arte, Txokoton eta Antxitonean. 
12:30ean vermú salsero izanen 
da eta bestak akitzeko 19:00etan 
Arima Soul System taldearen 
kontzertua.

Ortzirale arratsaldean txupinazoa botako dute Muniartea zubitik. ONDIKOL

Txokotoko bestak 
asteburu honetan 
Elizondon
Txokotoko auzotarrek bestak ospatuko dituzte irailaren 8tik 
10era egitarau zabalarekin

TTIPI-TTAPA
Martxan da Baztan Hobetzen, 
bailarako herriguneak berro-
neratzeko helburuarekin uda-
lak sortutako plana. Hainbat 
bilera egin ondotik, herrieta-
ko egoerak aztertzeko mapa-
tze kolektiboak eginen dituz-
te irailean.

Kuartelka banatuta, lau tai-
ler eginen dituzte guztira: 
Irailaren 18an Arizkungo pla-
zan 10:30etik 13:30era eta 
Iruritako plazan 17:00etatik 
20:00etara. Irailaren 25ean 
Elizondoko plazan 10:30etik 
13:30era eta Almandozko 

frontoian 17:00etatik 20:00eta-
ra.

Mapatze kolektiboan parte 
hartzeko, izena eman behar-
ko da baztanhobetzen.baztan.
eus webguneko galdetegiaren 
bitartez.

Honez gain, ekimenak an-
tolatzen dituen bertzelako 
ekitaldietan parte hartzera 
animatu dituzte baztandarrak; 
aurkezpen publikoak, elka-
rrizketak eragileekin, galde-
tegi digitala, parte hartzeko 
tailerrak… Informazio gehia-
go eskuragarri Balleko Etxean 
eta baztan.eus webgunean.

Baztan Hobetzen 
herrietako egoerak 
aztertzen
Irailaren 18an Arizkunen eta Iruritan eta 25ean Elizondon eta 
Almandozen mapatze kolektiboak eginen dituzte

Giro polita Oronoz-Mugairiko bestetan
Otorduak, kontzertuak, kirolak, mozorroak… beti bezala, 
umore ezin hobean ospatu dituzte bestak aurten Oronoz-
Mugairin. Haur, gazte eta helduek ekitaldi ugari izan zituzten 
lau egunez eta giro ederra izan zuten herrian. Heldu den 
urteko bestei begira gelditu dira herritarrak.

LIERNI OTEIZA

Besta bereziak 
izan dituzte 
Arizkunen

Ekainean sanjuanak bertan 
behera utzi behar izan 
zituztenez, abuztuaren 4tik 
6ra hainbat ekitaldi izan 
zituzten Arizkunen. 
Euripean baina giro 
ederrarekin ospatu zituzten 
aurtengo besta bereziak.

UTZITAKOA

Elizondoko Txokoto tabernak 
II. Xake txapelketa antolatu 
du aurten, eta parte hartzeko 
interesa dutenek irailaren 30era 
arte ematen ahalko dute izena 
bertan. Txapelketaren saria 
50 euroko txartela izanen da, 
Donostiako Kaxilda libu-
ru-dendan erabiltzeko.

Txokotoko II. Xake 
txapelketaren izen 
ematea zabalik

Sei baztandar izan ziren sarituak Arizkunenean. PATXI IRIARTE (ZALDUA)

TTIPI-TTAPA
Arras Baztan Fundazioak bal-
koiak eta leihoak apaintzeko 
Baztango III. sariketa antola-
tu du aurten, eta lehiaketako 
irabazleak saritu zituzten 
abuztuan Arizkunenean: Ma-
ria Teresa Ibarra Elizalde (Zi-
gaurre), Mari Jose Saldias 
Saldias (Elizondo), Agurtzane 

Goienetxe Goñi (Arizkun), Bego 
Arizmendi Bereau (Elizondo), 
Ramon Apezetxea Zubiri (Al-
mandoz) eta Romi Bikondoa 
(Beartzun) izan ziren sarituak.

Sarituei lore sorta bana eta 
Arras Baztanerat atxikitutako 
ekoizle, saltoki eta zerbitzue-
tan erabiltzeko 50 euroko bonu 
bana banatu zieten. Zorionak!

Aurtengo Loraldiko sariak banatu ditu 
Arras Baztanek

Arraioztarrek lan ederra herri kiroletan
Nafarroako Herriz Herriko Txapelketako finalean parte hartu 
zuen Arraiozek Antsoainen. Maila absolutuko taldeetan, 
bigarren postua lortu zuten lehenbiziko proba konbinatuan. 
Bigarren proban berdinketa izan zen lau taldeen artean, eta 
araudia aztertuta, hirugarren postua lortu zuten. Zorionak!

TTIPI-TTAPA

Ederki ospatu dituzte bestak Lekarozen
Altxaferoarekin hasi eta herri bazkariarekin akituz, bortz 
egunez musika eta dantzaz gozatzeko aukera izan zuten 
lekaroztarrek eta bertara hurbildu zirenek. Antolatzaileek 
eskerrak eman dizkiete herrira etorri zirenei eta bestak 
aitzinera ateratzen lagundu zuten herritar eta enpresei.

IZASKUN ALMANDOZ

Giro ederra Amaiurko bestetan
Antolatzaileek adierazi dutenez, «jende aunitz ibili da herrian 
bestetan, giro paregabea sortuz. Esker mila egun hauetan 
herrira hurbildu zaretenei, eta bereziki esker mila eta 
zorionak egun hauek aitzinerat ateratzen lagundu eta plazan 
giro ezin hobea jarri duzuen herritar guziei!».

ANE GOIENETXE

TTIPI-TTAPA
Baztango artzainak ederki ari-
tu ziren Uharte Arakilgo Artzain 
egunean. Artzain Zakurren 
Txapelketan Oronoz-Mugai-
riko Jorge Oteiza Lagun zaku-
rrarekin aritu zen eta laugarren 
postua lortu zuen. Ardi Latxa-
ren esne gordinarekin eginda-
ko gasna lehiaketan 24 gasna 
aurkeztu zituzten, eta Leka-
rozko Kortariko gasnak iraba-
zi zuen berriz ere. Enkantean 
4.750 euroko eskaintza egin 
zuten gasnaren truke.

Ardi eta bildotsen lehiake-
tetan ere baztandarren parte 
hartzea izan zen: Nerea Mor-

talena arraioztarrak lehen 
postua lortu zuen ardi mutur-
gorrietan eta hirugarrena bil-
dots muturgorrietan. SC Iri-
goien arizkundarra, berriz, 
irabazle izan zen ardi mutur-
beltzetan, bildots muturbel-
tzetan eta ustiategi hoberena-
ren sarian.

Hobekuntza genetikoen 
lehiaketan ere, esnearen gra-
saren kategoria irabazi zuen 
Irigoienek muturbeltzetan. 
Muturgorrietan, aldiz, Manex 
Urrutia azpilkuetarrak lortu 
zuen saria eta Aitor Agirre az-
pilkuetarrak indize konbina-
tuarena. Zorionak!

Kortariko gasna eta Nerea Mortalena arraioztarra sariak biltzen. ARTZAIN EGUNA

Baztango artzainak 
Uharte Arakilen 
bikain
Gasna zein ardien lehiaketetan hainbat txapel ekarri zituzten 
etxera baztandarrek 55. Artzain egunean

Otordu ederrarekin agurtu dute uda Anizen
Urtero bezala, uda akabailako xingar-xixtor jatea egin zuten 
aniztarrek abuztuaren 26an. Eurixka ari zuenez, Plaxa-xarren 
egin beharrean, frontoian egin zen urteroko hitzordua. Aurten, 
gainera, egun horretan berean auzolana izan zenez, pintterdia 
egiteko ere baliatu zen otordua.

MAITANE MARITORENA

TTIPI-TTAPA
Baztango Kultura Zerbitzuak 
lau ikastaro antolatu ditu aza-
roan Arizkunenean. Hilaren 
7tik aitzinera 40 orduko an-
tzerki jolas tailerra izanen da 
Josune Gorostegirekin, 14 
urtetik goitikoendako. Astear-
tetan bilduko dira, 19:00etatik 
21:00etara.

Azaroaren 11tik aitzinera 
atabala ikastaroa izanen da 
arituendako Shanti Diazekin, 
larunbatetan 09:00etatik 
10:00etara. Gaita ikasi nahi 
duten aritu eta hasiberriek ere 
aukera izanen dute egun eta 

ordu berean Tomas Diaz eta 
Mikel Ortegaren eskutik.

Azaroaren 4an, 11n, 18an eta 
25ean plastika lantegia izanen 
da 5-11 urte bitartekoendako. 
Sonia Ilzarbe eta Eneko Perez 
izanen dira irakasleak eta la-
runbtetan 17:30etik 19:00eta-
ra bilduko dira.

Ikastaroetan izena emateko 
epea irailaren 11tik 15era za-
balduko da, Arizkunenean 
bertan, kultura@baztan.eus 
helbidera idatzita edo 948 581 
279 telefonora deituta. Matri-
kulak transferentzia bidez 
ordaindu beharko dira.

Azaroko Arizkuneneko ikastaroetan 
izena emateko epea 11tik 15era

MARIFA ETA KORO
Zenbait aldaketa eta berrikun-
tzekin etorri zaizkigu aurten 
bestak (lehen aldiz egin den 
ardi-ile mozte lehiaketa horren 
adibidea), eta denak arrakas-
ta izan dute, beraz, txalo bat 
antolatzaileei. Bertze txalo bat 
ere, lanean aritu direnentzat, 
ez baitira gutti izan: mendian 
makilak moztu eta gero xuri-
tzen, txosna muntatu eta ban-
derinak jartzen, bezperako 
piperrada egiten… Zikiroko 
haragia, piperrak eta tipula 
prestatzen, egunero txosnan 
eta ogitartekoak prestatzen, 
zikiro eguneko lan izigarria, 

eta nola ez, zikiroko baxerak 
garbitzen aritu zirenak (800 
lagunendako baxerak, eltzeak, 
eta bertze zenbait lan!).

Hala ere, ez da dena polita 
izan bestetan, eta jende nar-
dagarria ere lanean aritu da: 
hiru gauez gaiztakeriak izan 
ditugu. Bezperan Azketako 
pottokak libratu zituzten, Do-
mitenea, Dolarea eta Suelde-
giko loreak hondatu, eta za-
karrontzi bat atera. Andre Mari 
bigarrenean elizako sakristia-
ko leihoa harrikatu zuten; eta 
azkeneko gauean, berriz ere 
sakristiako leihoan aritu ziren 
eta elizargietako atekak hesten 

duen katea eta kandadua eba-
tsi zuten. Zoritxarrez, beti bada 
bertzeen lanak hondatu behar 
dituen jendea.

Andre Mari egunaz
Abuzturen 15a Andre Mari 
eguna bezala ezagutu dugu 
beti, eta behar bada ez gara 
konturatu zeinen ospakizun 
zaharra dugun hau: euskal 
mitologikoa MARIren eguna 
dugu. 

Gero kristautasunak bertze 
izen bat eman zion (Ama Bir-
jina), baino zugarramurdiarrak 
harro gaude betiko izen zaha-
rra erabiltzeaz.

Ardi-ile mozketa ikusgarria izan zen. MARIFA ETA KORO Dantzan plazan. MARIFA ETA KORO

Onetik eta txarretik 
izan dugu aurten 
herriko bestetan
800 lagunendako zikiroa prestatzen eta biltzen aritu dira aunitz 
eta gaiztakeriak eta nardagarrikeriak egiten bertze zenbait

DENA EZ DA POLITA 
IZAN BESTETAN 
ETA GAIZTAKERIAK 
ERE IZAN DITUGU

Kotxe-pasarekin dugun arazoa 
arindu da pittat uda honetan. 
Martineko belategia aparka-
leku bezala erabili da egun 
jakin batzuetan, eta han 70 
bat kotxe sartu dira, herria 
gurutzatzea saihestuz. Herri-
ko Etxea planteatzen ari da 
irtenbide hau betirako uztea.

Martineko belategia 
aparkaleku bezala 
erabili da

Gazteen eskea. MARIFA ETA KORO

Felix Etxeberria aizkoran altueran.

Arizkungo dantzariek emanaldia eskaini zuten abuztuaren 19an. ARANTXA ETA IRAIA

ARANTXA ETA IRAIA
Urtero bezala, aurten ere hain-
bat ekitaldi eta besta ospatu 
dira uztailean eta abuztuan. 

Uztailaren 22an pilotaren 
unibertsoan zenbait pilota 
modalitateren erakustaldia-
rekin eta patata tortilla txa-
pelketarekin hasi zen. Hauek 
izan ziren tortilla txapelketa-
ko irabazleak: Kategoria tra-
dizionalean Maria Lukek lor-
tu zuen lehen saria eta biga-
rrena Manoli Azkarragak. 
Kategoria librean Ekipo A  
taldeak irabazi zuen eta Ma-
noli Azkarragak bigarren saria 
eraman zuen kategoria hone-
tan ere. Azkenik, kategoria 
tradizionalean Miren Sansiñe-
nak, Karretero ostatukoak, 
lortu zuen lehen saria eta bi-
garrena Guy Hosset-ek, Fa-
goaga ostatukoak.

Abuztuaren 4an eta 5ean, 
berriz, Burdinaren Eguna os-

patu zen. Berritasun gisara, 
larunbat arratsean soldadura 
tradizionalaren erakusketa 
batekin hasi zen. Igandean, 
berriz, artisauen azokak giro-
tu zuen plaza eta antzerkiaren 
ondotik, zikiro jendetsua egin 
zen frontoian. Arratsaldeari 
Korrontzi taldearen kontzer-
tuarekin eta Jean Luis Berga-
ra musikariarekin eman zi-
tzaion akabera. 

Abuztuaren 19an herri ki-
rolen jaialdia antolatu zen. 
Arizkungo dantzarien ikuski-
zunak, herri kirolak eta sagar-
do, sardina eta inguruko pro-
duktuen dastaketa izan ziren 
protagonista.

Urtero bezala bisitari anda-
na ibili da, udalak antolatuta-
ko ekitaldietan, Ikaburuko 
lezean, jatetxeetan eta herriko 
bertze xoko anitzetan. Iraila-
rekin udazkeneko lasaitasu-
nera itzuli da herria.

Udako ekitaldi andana giro ezin hobean 
ospatu dituzte 

ARANTXA ETA IRAIA
Larunbat honetan, irailaren 
9an, Urdazubin ospatuko da 
Euskal artzainak Ameriketan 
eguna. Euskal Artzainak Ame-
riketan elkarteak Xaretatik 
Ameriketarat leloarekin izen-
datutako egunak, sorterritik 
urrun joan ziren Euskal He-
rriko xoko anitzetako jendea 
bilduko du. Larunbatean 
10:00etan hasiko da antolatu-
tako egitaraua autobusak ai-
legatzearekin batera, eta on-
dotik, gosaria izanen dute 
bertaratutakoek. 11:00etatik 
aitzinera artisauen azokak 

alaituko du plaza eta 12:00etan 
Bankako menditarrek alaitu-
rik meza izanen da. 14:00etan, 
berriz, bazkaria izanen dute. 
Bazkal aitzinean, aperitif be-
rezia izanen dute, edari ame-
rikar batekin bustiko baitute 
zintzurra. Gero, Santxotenak 
animatuko du bazkal ondokoa. 

Ospakizunaz gain, Euskal 
Artzainak Ameriketan elkarteak 
Ameriketara joandako Xare-
tako artzainen datuekin libu-
rua argitaratu du aurten. Ale-
xandra Larraldek egindako 
material-bilketa eta elkarriz-
ketak dira liburuaren oinarria.

Euskal artzainak 
Ameriketan eguna 
larunbatean herrian
'Xaretatik Ameriketarat' leloarekin hainbat ekitaldi eginen 
dituzte eta liburua ere aurkeztuko dute

ARANTXA ETA IRAIA
Heldu den urriaren 7an eta 
8an, UKLren, Urdazubiko 
Kontrabandisten Lasterketa-
ren bertze edizio bat eginen 
da, Azkar Kirol taldeak eta 
Urdazubiko gazteriak, udala-
ren eta Mugarkiren laguntzaz 
antolatua. Larunbat gaueko 

lanak probarekin hasirik, 9,5 
kilometroko ibilbidea osatuko 
dute lasterkariek gauez. Biha-
ramunean, maratoi erdiak 
emanen dio segida, 21 kilo-
metro luze eta 1.200 metroko 
desnibela duen ibilbidearekin. 
Izen ematea irekia da pyre-
neeschrono.fr webgunean.

Urdazubiko Kontrabandisten 
Lasterketarako izena eman daiteke

GANEX
«Tradizioa eta berrikuntzak 
uztartuz» eta besten «arima 
mantenduz» herritar guztien-
tzako bestak prestatu ditu 
besten komiteak. 

Buruilak 9, larunbata
09:00etan BTT lasterketa. 
09:00etatik 19:00etara ball-trap 
Plaxiden bordan. 17:00etan 
trinketan esku pilota lehiake-
ta. 17:00etan Sara korrika 10 
kilometroko lasterkaldia. Kon-
tzertuak plazan: 20:30ean 
Ixtaklok txaranga. 22:00etan 
Xutik. 00:00etan Gatibu. 
01:30ean DJ Uzkuluz. 02:00eta-

tik 05:00etara etxera sartzeko 
autobusak urririk.

Buruilak 10, igandea
Goizean karriken alaitzea Dan-
borrada Mariñelak gaiteroekin. 
10:00etan meza Urruñarrak 
klikarekin. 10:30ean luzean 
errebotean Luzean eta Hardoy 
taldeen artean. 16:00etan Lei-
nua dantza taldea. 16:30ean 
desfilea herriko plazan: gaite-
roak eta erraldoiak, joaldunak, 
ahate jokoa eta herri kirolak. 
19:00etan Krexelak taldearen 
kantaldia. 20:30ean Gaitista-
neko Orkestra. 22:30ean DJ 
Jotatxorekin dantzaldia.

Buruilak 11, astelehena
Goizean karriken alaitzea gai-
teroekin eta txistulariekin. 
11:00etan luzean errebotean 
Ustaritz eta Hiriburu taldeen 
arteko partida. 13:30ean Olhain 
ikastolak antolatutako bazka-
ria lehengo Keinuko aparka-
lekuan. 16:30ean artzain xakur 
txapelketa. 18:30ean Zazpiak 
Bat dantza taldearen ikusgarria. 
19:00etan esku pilota finala 
trinketean. 20:00etan Mendi-
tarrak taldeak alaitutako ape-
ritifa. 22:00etan Koloka tal-
dearekin dantzaldia.

Buruilak 12, asteartea
Goizean karriken alaitzea gai-
teroekin eta txistulariekin. 
11:00etan luzean errebotean 
Spuc eta Hasparren taldeen 
arteko partida. Sarako Gazte-
riaren Eguna ere ospatuko da. 
18:00etan Joko Garbi finala 
plazan: Hardoy/Ustaritz. 
19:00etan mutxikoak Kuxkux-
tu txarangarekin. 20:00etan 
gaztetxean Ratapunk eta Kuartz 
taldeak. Marrazki bizidun gaua 
herriko plazan. 22:00etan dan-
tzaldia Dupla taldearekin. 
00:00etan DJ Bull. Gau guzian 
Kuxkuxtu txaranga karrikak 
alaitzen ibiliko da.

Buruilak 13, asteazkena
Goizean karriken alaitzea 
gaiteroekin eta txistulariekin. 
09:00etan trinketeko zabal-
degian azienda lehiaketa. 
Sarako laborarientzat 1.700 
euroko primak. 10:30ean 
Suharriaga parkean Pontx 
pailazoa. Euriarekin kirolde-

gian. 17:00etan plazan esku 
huska partida. 18:00etan trin-
ketean eta plazan bertso  saioa 
Amets Arzallus, Haira Aizpu-
rua eta Oier Urreiztirekin. 
Antton Etxeberri gai jartzai-
l e a .  1 9 : 0 0 e t a n  z o z k e t a . 
19:30ean Kriolinak taldeare-
kin aperitifa. 21:30ean Bu-
rrunba elektrotxaranga. 
23:00etan su artifizialak. 
23:15ean Joselu Anaiak tal-
dearekin dantzaldia.Dantzek ez dute hutsik egiten bestetako egitarauan. GANEX

Herriko bestak 
buruilaren 9tik 13ra 
ospatuko dituzte
Bortz egunez klase anitzetako musikaz gozatzeko aukera 
izanen da, eta kirolari lotutako hitzordurik ere ez da falta izanen

ELKARTEEK TALO 
ETA OGITARTEKOAK 
SALDUKO DITUZTE 
GAUERO KEINUN

Larrungo koloreak plazara
Abuztuaren 22an egun guzian eta 23an arratsalde apalean, 
Larrungo koloreak taldeak egin zuen erakusketa plazako 
errebotean. 30 baziren margolari eta zizelkariak, denek gauz 
ederrak bazituzten. Denbora beroa baina, halere, jende ainitz 
ibili zen. Elkarteak denak eskertu ditu.

GANEX

Kontrabandisten Eguneko ospakizunak
Kontrabandistaren Egunean denbora euritsua zenez, 
kiroldegian egin zuten lantegiek beren erakusketa eta bazen 
zer ikusi. Irakurketa xokoa eta ipuin kontaketa, Aire ahizpak, 
joaldunak (argazkian), eskulangileak eta bertze hainbat 
ekitaldi izan ziren agorrilaren 27an.

GANEX

GANEX
Sarako Kontrabandisten las-
terketak hirutan hogeigarren 
edizioa bete du aurten. Egu-
raldia ez zuten lagun izan 
agorrilaren 27an, baina beti 
bezala, 32 korrikalari izan zi-
ren, Iparraldeko zortzi herri 
eta hegoaldeko bertze zortzi 
ordezkatuz. Joan den urteko 
irabazle berak izan ziren, Be-
rako Joseba Larralde eta Ainhoa 
Etxegarai.

Gizonezkoen artean Joseba 
Larralde izan zen bizkorrena, 
40 minutu eta 53 segundoko 
denborarekin, Hendaiako Da-
mien San Martin bigarren 

(42.16) eta Ainhoako Guillau-
me Leroy hirugarren (42.28). 
Lehen saratarra Mathieu 
Gachin izan zen (46.53). Lehen 
emaztea Ainhoa Etxegarai izan 
zen, 52 minutu eta 15 segun-
doko denborarekin. Ia hiru 
minutu eta erdiko aldea atera 
dio bigarren izan zen Zuga-
rramurdiko Amaia Remeri 
(55.43). Hirugarren Zugarra-
murdiko Veronika Couvreur 
izan zen (58.07). 

Antolatzaileek denak esker-
tu dituzte: Herriko etxea, Sara 
Korrika taldea eta Olhain ikas-
tola, ahantzi gabe borondate 
oneko jendeak. 

Ainhoa Etxegarai, zamarekin lasterka. UTZITAKOA

Beratarrak nagusi 
Kontrabandisten     
60. lasterketan
Iaz bezala, Joseba Larralde eta Ainhoa Etxegarai izan dira 
bizkorrenak agorrilaren 27ko proban

JL BESSONART
Donostiako Musika Hama-
bostaldiko kontzertuek mu-
sikazaleak bildu ditu. Agorri-
laren 5ean Easo abesbatza eta 
27an Judith Jaurgeo pianista 
aritu ziren. Hauetaz kanpo ari 
izan dira, Goraki Donibaneko 
kantari talde mistoa, Arin abes-

batza ongi ezaguna, Thibault 
Solorzano biolontxelista eta 
Elena Anca pianista, Swin-
gin’Bayonne jazz taldea. Gure 
elizan, Ukrainaren aldeko 
Misja Medyczna Fundazioak 
aurkeztu du kantaldia, ukrai-
nar behardunei medikazioa 
garraiatzeko helburuarekin. 

Bertzalde, Ttitto Aguerre 
artistak bere obra zizelkatuak 
erakutsi ditu Larreko kultur-
gunean. Estreinaldirako Mixel 
Ducauk eta Caroline Philipp-
sek errezital ederra eskaini 
zuten. Hatsa elkarteak, bere 
aldetik, Amotzeko Larraldea 
baserrian Formak eta Funtsak 
erakusketa zabaldu du, Iñaki 
Basterrikaren margoekin eta 
Auxtin Zamoraren  argazki 
formekin osatua.

Kontzertu eta erakusketa ederrak izan 
dira eta izanen dira egunotan

Caroline Philipps eta Mixel Ducau.

JL BESSONART
Oihartzun onak ukan ditugu 
Amotzeko bestetako bilanaz. 
Jendetsuak (400 afaltiar osti-
raleko zikiroan) eta ongi ani-
matuak joan dira. Gazte ko-
mitearen inplikazioak fruitu 
onak eman ditu. Larunbat 
arratsean, sekulako anima-
zioekin publiko gaztea hur-
bildu bazen ere, igandeak 
belaunaldi guziak bildu zituen. 
Hendaiako Alaiak taldeak, 
beren izenburuaren arabera, 
giro alaia sortu zuen. Nola ez 
aipa aurtengo berezitasuna, 
kantu lehiaketa, sekulako ener-
gia sortu baitzuen jendeen 

atseginetan. Pierre eta Romain 
bikote xelebrea izan zen txa-
peldun, haatik denek merezi 
zuten podiumean izaitea. 

Olha etxaldearen okupazioa
Honek beti segitzen du ekipoak 
aldizkatuz. Senpereko Ostia 
kolektiboa, ELB sindikata eta 
Lurzaindia egitura, bildu dira 
Urruñan abuztuaren 2an no-
tario baten bulegoan. Saltzai-
learen notarioak onetsi du, 
etxaldearen salketa bermatua 
dela uztailaren 24az geroztik, 
1,3 milioi eurotan, haatik be-
rak legea baizik ez duela apli-
katu. 

Hendaiako Alaiak taldeak kantatu zuen Amotzeko bestetan. JL BESSONART

Amotzeko bestek 
oihartzun ona utzi 
dute aurten ere
Kantu lehiaketa izan da aurtengo berezitasuna eta Pierre eta 
Romain bikote xelebrea izan da txapeldun

Bero zakarra artzain txakur lehiaketan
Izigarriko bero zakarra jasan zuten, ardi, xakur, artzain eta 
ikusleek lehiaketa ikusgarri honetan. Halere, jendetza 
hurbildu zen interes handiarekin. Zaldubi ikastolak antolatua 
zuen ekitaldia eta eguraldi beroa edantegiak nabaritu zuen. 
Datorren urtean ekimena errepikatzea da xedea.   

JL BESSONART

Bi bikote Federazioko finaletan
Bi ekipo esku-huska bagenituen Federazioko final handian, 
Donapaleun.  Estebe Irubetagoiena eta Gabi Harotzarene 
gazteek amore eman dute Azkaingo Lizardi-Gurrutxagaren 
aurka, 21-30. Lehen mailan, Peio Azkona eta Amaiur Jauregi 
nagusitu dira Donapaleuko Mendiburu-Thicoiperen kontra. 

UTZITAKOA

TTIPI-TTAPA OIZ
Baztan-Errekako 43. Laxoa 
txapelketako final handia jo-
katu zuten abuztuaren 5ean 
Oizko plazan Doneztebe The 
Moment eta Arraioz Sagardia 
taldeek. Ligaxkan baztandarrak 
gailendu baziren ere, finalean, 
iaz bezala, Doneztebe The 
Moment nagusitu zen (9-3). 
Gisa honetara, Doneztebe The 
Moment-eko laukote honek 
bosgarren txapela jantzi du 
eta Doneztebek 22 ditu da-
goeneko.
Doneztebe The Moment taldea 
Julen San Miguelek, Koldo 
Legarrak, Pascual Bertizek eta 

Javier Bertizek osatu zuten eta 
Arraioz Sagardia, berriz, Mikel 
Mindegiak, Ion Gamiok, Xabier 
Mihurak eta Miguel Marito-
renak. Final handiaren ondo-
tik, sari banaketa egin zuten 
eta eguna afari eder batekin 
akitu zuten.

Goizean, hirugarren postu-
rako partida jokatu zuten Do-
neztebe Titi eta Doneztebe 
Apeztegiaren artean. Final 
handian baina berdintasun 
eta oreka gehiago izan zen eta 
zortzinako berdinketaren on-
dotik, Doneztebe Apeztegia 
gailendu zitzaion Doneztebe 
Titiri (9-8). Doneztebe Apez-

tegia taldea, Jon Apeztegiak, 
Ramontxo Etxebestek, Iban 
Santestebanek eta Joseba Jua-
nenak osatu zuten eta Donez-
tebe Titi taldea David Mitxeok, 
Eloy Garciak, Erik Garciak eta 
Aimar Jabalerak.

Oiz txapeldun ttikia
Astebete lehenago, plaza be-
rean, final ttikia jokatu zuten 
Oizek eta Irurita Migelenek. 
Partida arras parekatua hasi 
zen, 2-2 joan baitziren mar-
kagailuan. Ondotik, oiztarrek 
kolpe bat eman zuten eta 5-3 
paratu ziren aitzinetik mar-
kagailuan. Finaleko giltza or-
duantxe izan zen, izan ere, 
iruritarrek, 40an zirela, lauga-
rren jokoa egiteko aukera izan 
zuten, baina oiztarrek ederki 
defendatu eta ados jartzea 
lortu zuten. Seigarren jokoa 
egin zuten etxekoek eta maiz 
gertatzen den bezala, batzuk 
goiti etorri ziren eta bertze 
batzuk beheiti, eta horrek az-
keneko 9–3ra eraman zuen 
markagailua.

Handiko txapeldun, txapeldunordeak, hirugarrenak eta laugarrenak. ONDIKOL Oiz txapeldun eta Irurita Migelene txapeldunorde, final ttikian. UTZITAKOA

Doneztebe The 
Moment eta Oiz 
laxoan txapeldun
Doneztebarrek Arraioz Sagardiari irabazi zioten final handian 
eta oiztarrek Irurita Migeleneri final ttikian, biak Oizen

LAXOA TXAPELDUNAK
1980  IRURITA
1981  DONEZTEBE
1982  DONEZTEBE
1983  OIZ
1984  OIZ
1985  DONEZTEBE
1986  DONEZTEBE
1987  DONEZTEBE
1988  OIZ
1989  DONEZTEBE
1990  OIZ
1991  IRURITA
1992  DONEZTEBE
1993  IRURITA
1994  DONEZTEBE
1995  DONEZTEBE
1996  DONEZTEBE
1997  DONEZTEBE
1998  DONEZTEBE
1999  ARRAIOZ
2000  DONEZTEBE
2001  ARRAIOZ
2002  IRURITA
2003  DONEZTEBE
2004  IRURITA
2005  DONEZTEBE
2006  DONEZTEBE
2007  IRURITA
2008  DONEZTEBE
2009  ARRAIOZ
2010  IRURITA
2011  IRURITA
2012  IRURITA
2013  DONEZTEBE
2014  DONEZTEBE
2015  IRURITA
2016  IRURITA
2017  IRURITA
2018  DONEZTEBE
2019  IRURITA
2020  ARRAIOZ
2021  IRURITA
2022  DONEZTEBE
2023  DONEZTEBE (H) / OIZ (T)

UTZITAKOA

Doneztebe 
txapeldun 
gaztetxoetan ere
Doneztebe B taldea 
nagusitu da gaztetxoen 
laxoa txapelketan. Oizen 
abuztuaren 12an jokatutako 
finalean 9-7 irabazi zion 
Iruritari. Hirugarren 
Doneztebe A izan zen, 
Arraiozi 7-1 irabazita. 

AITOR AROTZENA ERRATZU
2001. urtean Barañainen sor-
tu zen Diego Uriarte Beltzu-
negi txirrindularia, baina gu-
rasoak baztandarrak ditu: aita 
Erratzukoa eta ama Elizondo-
koa. «Barañainen sortua izan 
arren, denbora aunitz ematen 
dut Baztanen, erdi eta erdi 
naizela erran daiteke» dio. 21 
urterekin (22 eginen ditu 
urrian), gaur egun Finisher 
taldearekin ari da afizionatu 
mailan, baina heldu den den-
boraldian, egitura bereko Kern 
Pharma taldearekin profesio-
naletara salto eginen duela 
jakinarazi diote. 23 urtez behei-
tiko Madrilgo Itzuliaren azken 
etapa ez ezik, sailkapen oro-
korra ere irabazi ditu uztailean.

Madrilgo Itzulian azken etapan 
eta sailkapen orokorrean garai-
le, astebete lehenago Villatuertan 
ere nagusi… Denboraldi honetan 
garaipenen bat gehiago lortu 
duzu?
Madrilgo Itzuliak bortz etapa 
zituen eta azkena irabazi eta 
sailkapen orokorrean ere na-
gusi izan nintzen. Villatuertan 
aitzineko igandean irabazi 
nuen V. Trofeo Electricidad 
Robert Innova eta ondotik 
erran zidaten profesionaleta-
ra pasako nintzela heldu den 
urtean, beraz, aste borobila 
izan zen. Urte hasieran Espai-
niako kopako proba bat ira-
bazi nuen, LXIX. Gran Premio 
de Primavera Ontur, Onturren 
(Albacete). Afizionatutan lehen 

aldiz joan den urtean irabazi 
nuen, Seguran, San Juan Sari 
Nagusia. Emaitza aldetik ho-
riek izan dira lasterketarik 
onenak, baina emozionalki 
polita eta arras berezia izan 
zen Bidasoko Itzulian parte 
hartzea, etxetik pasatuz, en-
trenatzen dugun errepidee-
tan… Gauzak ez zitzaizkidan 
nahi bezala atera, lehen etapan 
Jaizkibel jausten erori egin 
nintzen, zulatuak, bizikletako 
matxurak… baina halere, oroi-
men polita dut: taldeko lana 
egin nuen eta Bagordiko eta-
pa taldekide batek irabazi zuen, 
Hugo Aznarrek, baita azken 
etapa ere, Pablo Carrascosak. 
Sailkapen nagusiak ihes egin 
zigun.

Sasoi betean zaudela erran dai-
teke, bolada ederrean…
Errendimendu aldetik urtero 
mantso-mantso urratsak ema-
ten joan naizela uste dut eta 
aurten nabaritu da bertze 
pauso bat eman dudala eta 
gauzak ongi atera dira.
Eta aitzinera begira, zein probak 
dituzu begi bistan? Zein helburu?
Abuztuan Euskal Herrian egun 
bateko karrerak izan ditugu, 
Lehendakari Sarikoak. Eta 
irailean ere lasterketa batzuk 
eginen ditugu, egun pare ba-
teko itzuliren bat, baina orain-
dik ez dakigu zehatz zein. Irail 
erdialdera akituko dugu den-
boraldia aurten. Maila hone-
tan segitu nahi nuke, forma 
onean nago eta hori aprobe-
txatu behar dut. Gero ikusiko 
da irabaztea lortzen dugun, 
garaipenak garesti daude. 
Nola definituko zenuke zure bu-
rua txirrindulari moduan? Non 
moldatzen zara hobekiago? Zer-
tan hobetu behar duzu?
Gehien bat txirrindulari lan-
gilea naizela erranen nuke. 
Talde lanean aritzea gustatzen 
zait eta ihesaldiak hartzea ere 
gustuko dut. Maldan goiti eta 
zelaian ere ongi moldatzen 
naiz, baina egia da portu go-
gorrenetan gehixeago kosta-
tzen zaidala. 1,81eko altuera 
dut eta malda horietan ni 
baino ttikiagoak bizkorrago 
ibiltzen dira, baina man-
tso-mantso ari naiz hobetzen. 
Juanjo Oroz taldeko managerra-
ren solasak zuri buruz: «Taldea-
rengan pentsatzen du bere buruan 
baino lehen eta taldekideen alde 
lan egiten du beti. Baina gehien 
erakarri gaituena denboraldi 
bakoitzean eman dituen aurre-
rapausoak izan dira, jubeniletan 
ailegatu zen taldera eta bilakae-
ra arras ona izan du. Jarrera 
eredugarria dauka, taldearen 
interesak lehenesten ditu eta 
ausarta da». Lore ederrak…
Eskertzekoa da norberari bu-
ruz horrelako hitzak entzutea. 
Taldean sartu nintzenetik  ai-
tzinera pausuak eman ditut 
urtero, hori nabaria izan da. 
Printzipioz, asmo horrekin 
segitzen dut, urtero aitzinera 

Diego Uriarte, Finisher taldeko eta Madrilgo Itzuliko irabazlearen maillotekin, Erratzun. JUAN MARI ONDIKOL

«Txirrindularitza gogorra 
da, baina sufrimendu 
hori gozatzen dugu»
DIEGO URIARTE BELTZUNEGI PROFESIONALETARA SALTO EGINEN DUEN TXIRRINDULARIA

Baztanen sustraiak dituen Barañaingo txirrindularia da Diego Uriarte. Uztailean zenbait garaipen 
izan ditu afizionatu mailan eta hurrengo denboraldian profesionaletara salto eginen du

egitea eta ea profesionaletan 
ere maila polit batera ailegatzen 
naizen.
Nola hasi zinen txirrindularitzan 
eta zer ibilbide izan duzu orain 
arte?
Hamar bat urterekin hasi nin-
tzen CC Ermitagaña taldean. 
Ttikitan futbolean ere aritzen 
nintzen, baina txirrindulari-
tzarako afizio handia daukagu 
familian, beti karrerak ikusten, 
Tourra ikustera ere joaten gi-
nen. Beraz, gustukoa nuen eta 
probatzea erabaki nuen. Ha-
sieran joko bat bezalakoa zen, 
ongi pasatzeko, baina urteekin 
serioago hartu dut eta orain 
arte! Zazpi urtez egon nintzen 
Ermitagaña taldean, gero Ga-
libier Kirol Elkarteko egitura-
ra pasa nintzen, hiru urtez 
Lizarten eta orain Finisher 
taldean nago. Eta heldu den 
urtean bertze urrats bat eta 
Kern Pharman izanen naiz, 
koxkarik altuenean.
Erraten duten bezain gogorra da 
txirrindularitza?
Kirol gogorra da, ez da duda-
rik, baina gogortasun hori 
gogoko dugu. Gustukoa du-
zunean ez duzu hainbertze 
sufritzen eta, azken finean, 
sufrimendu hori gozatzen 
dugu. Astean 15 eta 24 ordu 
artean entrenatzen dugu. Ordu 
eta erdiko egun suabeak ditu-
gu; fondo egunak, bortz ordu 
eta erdi artekoak…
Heldu den urtera begira, profe-
sionaletara salto. Nolabait zure 
ametsa bete duzula errana duzu… 
Zer helburu jartzen dizkiozu zure 
buruari?
Amets bat betetzea da. Azke-
nean, hasten garen guztien 
ilusioa egunen batean profe-
sionaletara ailegatzea da, 
mundu mailako onenen tropel 
horretan zure burua ikustea, 
arras zaila dela jakinik. Orain 
badakit salto gogorra izanen 
dela, maila aldetik erran di-
date aunitz nabaritzen dela, 
baina mantso-mantso lanean 
segi eta ea maila hori lortzen 
dugun.
Oraindik salto handiagoa egin 
eta ProTour talde batera ailega-
tzearekin amets egiten duzu?

Hori gauza handia da. Mo-
mentuz Kern Pharma taldea 
niretzako leku aproposa dela 
uste dut. Urteak pasa ahala 
ikusiko da goitiago egiterik 
badugun.
Baduzu gaur egungo profesio-
nalen artean eredurik edo idolo-
rik? Zein txirrindulari duzu go-
goko?
Thomas De Gent gustuko dut. 
Ihesaldietan aunitz ibiltzen 
da, talde lanean ere gogor ari-
tzen da eta pixka bat errefle-
jatua ikus naiteke lan horretan. 
Euskal txirrindularien eredua 
ere beti hor izaten dugu.
Zein karreratan parte hartu nahi-
ko zenuke profesional moduan?
Etxekoa dugu eta Euskal He-
rriko Itzulia egitea handia 
izanen litzateke. Ttikitatik beti 

ikusi izan dudan karrera da, 
beti eraman naute ikustera. 
Taldearentzat zaila da karrera 
horretan sartzea, baina ame-
tsa izanen litzateke etxeko 
karreran egotea.
Txirrindularitzaz aparte, ikasten 
ere ari zara… Nola eta non ikus-
ten duzu zure burua hemendik 
10-15 urtera?
Lehen Hezkuntzako magiste-
ritza ikasten ari naiz on-line, 
ez dit hainbertze denborarik 
kentzen. Baina 10-15 urtetan 
txirrindularitzan segitzea gus-
tatuko litzaidake, txirrindula-
ri izan nahi nuke. Baina pro-
fesionaletara pasatuko nin-
tzela erran arte, inoiz ez daki-
zu zer gertatzen ahal den, 
orduan ikasketaren bat ere 
egin behar da.

«HASTEN GAREN 
GUZTIEN AMETSA 
PROFESIONALETAN 
ARITZEA DA»

«EUSKAL HERRIKO 
ITZULIA EGITEA 
HANDIA IZANEN 
LITZATEKE»

Profesionaletan ere urratsak eman nahi ditu Diego Uriartek. JUAN MARI ONDIKOL

Hurbiletik
Erratzu edo 
Barañain?
Erratzu.
Mendia edo zelaia?
Mendia.
Arrabola edo grupettoa?
Grupettoa.
Tropelean edo ihesean?
Ihesean nahiago.
Izpegi edo Tourmalet?
Izpegi.
Pogacar edo Vingegaard?
Pogacar.
Mikel Landa edo 
Pello Bilbao?
Mikel Landa.
Tourra, Giroa edo 
Vuelta? 
Frantziako Tourra.

Diego Uriarte.

ERAKUSKETAK

SENPERE
'Formak eta Funtsak' margo 
eta argazki erakusketa
Amotzeko Larraldea baserrian.

ELIZONDO
Pedro Arizkurenen pintura 
erakusketa
Arizkunenean, irailaren 30era 
arte, asteartetik igandera 
11:30etik 13:30era eta 
17:00etatik 20:30era.

Tomas Sobrinoren ikasleen 
margolanak
Arizkunenean, irailaren 10era 
arte, aste tartez 18:00etatik 
20:00etara eta asteburuan 
11:30etik 13:30era eta 
18:00etatik 20:00etara.

AZOKAK

BERA
Berako ekoizleen merkatua
Beralandetan, irailaren 9an, 
10:30etik 13:30era.

ELIZONDO
Baztango Artisauak eta 
Zaporeak
Plazan, irailaren 9an eta 16an, 
goizez.

ERRATZU
Erratzuko artisauen azoka
Plazan, irailaren 10ean eta 
17an, 11:00etatik 15:00etara.

JARDUNALDIAK

LESAKA
Lesakako erraldoien 75. 
urteurrena
Irailaren 8an eta 9an.

Arrano elkartearen eguna
Arrano elkartean, irailaren 16an.

URDAZUBI
Euskal artzainak Ameriketan 
eguna
Irailaren 9an.

LEITZA
Talo eguna
Irailaren 10ean.

KIROLAK

GOIZUETA
Arainburu mendi taldearen 
irteera Aralarrera
Plazatik, irailaren 16an, 
07:30ean. Izen ematea Elena 
estankoan irailaren 14ra arte, 15 
eurotan.

LESAKA
Beti Gazteren BTT ibilaldia
Irailaren 17an.

BERTZELAKOAK

DONEZTEBE
Xake txapelketa
Casino elkartean, irailaren 16an, 
10:00etan. Izen ematea 662 44 
98 78 telefonoan 5 eurotan.

GOIZUETA
Kantu zaharren bazkaria
Iskibi kanpinean, irailaren 16an, 
14:00etan. Txartelak irailaren 
9ra arte Amaian, Oxeguardan 
eta Iskibin 55 eurotan.

TAILERRAK

ELIZONDO
Sexualitateari buruzko 
solasaldi zikloa
Irailaren 14an ‘Haur eta 
nerabeen sexualitatea’, 21ean 
‘Hezkuntza sexuala’ eta 28an 
‘Sexualitatea eta pornografia’. 
Arizkunenean, 18:00etatik 
20:00etara.

Robotika tailerra Legoekin
Arizkunenean, irailaren 28an, 
10:00etan eta 12:00etan. Izen 
ematea info@discoverbricks.es 
helbidean edo 636 47 99 65 eta 
636 45 07 45 telefonoetan.

LESAKA
'Hizkuntza eta garapen ez-
tipikoa haur elebidunengan: 
diagnosia eta esku hartzea' 
ikastaroa
Harriondoan, irailaren 15ean eta 
16an.

'Hitzaztanak, indarkeriarik 
gabeko komunikazioa' 
tailerra
Liburutegian, irailaren 21ean, 
17:30ean.

BERA
Baztango mutil dantzen 
ikastaroa
Eztegara pilotalekuan, irailaren 
17an, tailerrak 09:30ean eta 
16:00etan eta erakustaldia 
19:00etan. Izen ematea 
berakoagenda.eus-en.

LEITZA Talo eguna eta Azoka ibiltaria
Taloak, azoka, taloak egiteko tailerra eta nekazaritza tresnen erakusketa.
Irailaren 10ean, 10:30etik aurrera.

IRAILAK 7 - 21
INFORMAZIOA BIDALTZEKO: Tel. 948 63 54 58 edo info@ttipi.eus

«Herri kirolen munduan mur-
gilduta» dabilen Arraiozko 
gaztea da Dani Saldias Ben-
gotxea. Kirolak orokorrean 
ditu gustuko, «eta naturarekin 
lotuak daudenak maite ditut». 
Hala ere, «lagunarteko otordu 
eta mus partidak ere gustura 
hartzen ditut!».

Familiako kontua
«Nahiko mantso» hasi zen 
herri kiroletan, 20 urte inguru 
zituela. Familian ongi errotua 
dute zaletasuna, «anaiarekin 
arpanean probatu nuen, eta 
gustukoa nuela ikusita, herri 
kirolen munduan ibili nahi 
nuela erabaki nuen». 

Hortaz, anaia izan du eredu; 
«berak haurretatik bizi izan 
ditu herri kirolak, eta gaur 
egun nire ilobak ere mundu 
honetan sartuak daude. Julen 
aizkoran eta arpanean dabil, 
Eider, berriz, arpanarekin eta 

konbinatuetan lasterka aritua 
da, eta Alaitz, ttikiena, aurten 
hasi da konbinatuetako txa-
pelketetan. Beraz, familian 
segida badu».

Kirol exijentea
Gaur egun, hainbat modali-
tatean aritzen da Saldias: 
«arpana mistoan eta gizonez-
koen mailan, txinga eramatean 
eta zaku lasterketetan. Bertze 
batzuk probatu ditut, baina 
horretan gelditu dira…». 

Hala ere, argi du aukeran 
arpana duela nahiago; «kirol 
guziek bezala, bere maila 
eskatzen du, entrenamenduak 

eta konpromisoa. Baina arpa-
nak exijentzia plus bat eska-
tzen du, zerbait berezia da, 
eta pertsonalki gustukoena 
dut».

Plazaz plaza
Duela hainbat urte hasi zen 
herri kirolen txapelketetan 
parte hartzen, «eta bide horre-
tan denbora luzez segitzea 
espero dut». Horrek presta-
keta haundia eskatzen dio, 
«kirol guzietan bezala, funda-
mentuzko zerbait egin nahi 
baduzu, etxean lan horiek 
egin behar dira. Egia erran 
nahiko lehiakorrak gara, beraz, 
ahal bezain ongi prestatzen 
saiatzen gara, posible bada 
bederen!».

Normalean astean behin 
entrenatzen dira horretarako, 
«baina txapelketen aitzinetik 
astean hiru egunez aritzen 
gara». Eta entrenamenduek 
bere emaitzak dituzte, hainbat 
txapel eskuratu baititu arraioz-
tarrak. 

Udan Nafarroako Herri Kirol 
Txapelketan aritu zen, baita 
ongi aritu ere, txinga eramaten 
irabazi baitzuen eta arpanean 
bigarren postua lortu. «Badi-
tut urte batzuk parte hartzen 
dudala, eta sanferminetan 
jokatzen den txapelketetan 
aritzea berezia da beti. Iruñe-
ko Foruen plaza betea egoten 
da eta gogoko dut, bere neu-
rrian, plazara ateratzeko urdu-
ritasun hori». 

«Kontent» dago egindako 
lanarekin; «aurten bereziki 
anaiarekin buru-belarri aritu 
gara arpanean, eta ordu dedi-
katu dizkiogu. Txingari ez nion 
kasu gogorrik egin egia erran, 
beraz gustura gelditu nintzen 
egindakoarekin».

Txingari hainbertze den-
bora eskaintzen ez badio ere, 
«hortzak ongi estutzea eta 
sufritzen jakitea» da ongi 
aritzeko sekretua. «Hortaz 
aparte, behatzak ongi lotzea 
da sekreturik haundiena, 100 
kilo eramaten ditugu eta ez 
baditugu ongi hartzen, eskuak 
irekitzen dira eta ez da eus-
teko fundamenturik izaten. 
Beraz, beharrezko denbora 
hartu behar da txingak ongi 
hartzeko, eta sufritzen jakin 
behar da. Horretan laguntza 
haundia izaten dira inguruko 
animo eta txaloak!».

Etorkizunera begira
Bete nahieko helburu zehatzik 
ez du arraioztarrak; «plaze-
tako jendearekin harreman 
onak izaten segitzearekin 
nahikoa dut, eta tartean txa-
pel baten bat lortzen badut, 
hobe!». Azaldu duenez, «herri 
kirolak poz eta sufrimendu 
ugari eman dizkit, momentu 
on aunitz, lagunak, txapelen 
bat edo bertze… eta bere-
ziena, gaur egun nire neska-
laguna den Irune Biurrun».

Urte batzuk gibelerat begi-
ratuta, «herri kirolak nahiko 
motel ikusten ziren eskual-
dean, baina gaur egun geroz 
eta jende gehiago animatzen 
da, gazte aunitz sartzen ari 
dira eta segida badago. Horrek 
poz haundia ematen dit». 

Hala ere, «neska-mutil 
guziei gonbidapena egin nahi-
ko nieke, ez dago adinik, 
beraz, animatu probatzera! 
Modalitate aunitz badira eta 
seguru gustukoena aurkituko 
dutela. Eta jendea plazetara 
hurbiltzera eta kirolariak ikus-
tera animatu nahi dut. Plaza 
beteta ikusteak poza eta 
motibazioa sortzen du, eta 
gogo haundiagoarekin hartzen 
ditugu eginbeharrak».

Saldiasi dagokionez, «herri 
kirolen munduan segituko 
dut, gorputzak laguntzen duen 
bitartean sorik, plazetara ate-
ratzeko asmoz».

«Herri kirolak poz eta 
sufrimendu ugari eman 
dizkit»
DANI SALDIAS BENGOTXEA ARRAIOZKO HERRI KIROLARIA

Nire aukera

«PLAZA BETETA 
IKUSTEAK POZA 
ETA MOTIBAZIOA 
SORTZEN DU»

«KIROL GUZIEK 
BEZALA, BERE 
MAILA ESKATZEN 
DU»



ZERBITZUAK

62 ttipi-ttapa | 837. zk. | 2023-09-07

MERKATU TTIKIA

ETXEBIZITZAK
ERRENTAN HARTZEKO
Baserri edo etxe zahar baten bila, 
hasierako urteetan zaharberritzearen 
truke eta ondotik errentan hartzeko. 
☎624 34 76 89.
BAZTAN, BERTIZARANA EDO SUN-
BILLA inguruan baserri edo etxe bat 
errentan hartu nahi dute. 500 euro 
gehienez. ☎624 34 76 89.
ELIZONDO. Bi neska erizain pisu bat 
errentan hartzeko prest. Arduratsuak 
eta garbiak. ☎674 44 82 73 / 631 
12 10 31.
Euskaldun familia baserri bila, alo-
kairuan edo zaharberritzeko, 1.000-
1.500 euro hilabetean ordaintzeko. 
☎646 67 08 43 / 609 75 62 25.
Malerreka eta Bertizaranako gazte 
batzuk gara gure inguruan etxe edo 
baserri batean bizi nahi dugunak. 
Errentan hartzeko edo mantentze 
lanen truke bizitzeko prest. ☎690 15 
46 44 / 608 60 29 34.

ERRENTAN EMATEKO
BERA. Altzate karrikan 90 metro 
koadroko pisua errentan emateko. 
Terraza eta gibeleko patioa. ☎650 
98 19 50 / 631 89 36 98 (Deitu 
10:00etatik 20:00etara).
ARANTZA. Eguzkialdea auzoan ba-
serria errentan emateko. ☎666 04 
69 02.

SALGAI
ELIZONDO. Giltxaurdi karrikan pisua 
salgai: 3 logela, egongela, balkoia, 
hall, bainugela (berritua) eta sukaldea 
(berritua). Bizitzera sartzeko prest. 
105.000 euro. ☎676 88 83 35.
BERA. Kanttonberri karrikan 81m2ko 
pisua salgai. 3 logela, bainugela, 
sukaldea eta egongela. Berogailua, 
igogailua eta trastelekuarekin. Pre-
zioa 144.000 euro. ☎619 63 98 78.

KONPARTITUAK
BARAÑAIN. Hiru logelako pisuan 
logela bat errentan emateko. ☎659 
09 93 09.

GARAJEAK/LOKALAK
ERRENTAN EMATEKO

LESAKA. Arte martzialak, yoga, pi-
lates, aerobik edo horrelakoetarako 
prestatua dagoen aretoa orduka 
errentan emateko. Aretoak 100 m2 

ditu 70m2ko tatamiarekin. ☎629 68 
71 71.

LANA
ESKARIAK
Emakume bat adinekoak zaintzen 
ariko litzateke, interna moduan. 
☎667 22 17 51.
25 urteko gaztea lan bila. Garbiketan, 
zerbitzari, haurrak edo adinekoak 
zaintzen, fregaderan laguntzaile… 
☎645 02 48 54.
Titulazio sozio-sanitarioa duen nes-
ka batek adinekoak zaintzen lan 
eginen luke. Interna modura edo 
kanpoan biziz. ☎653 72 41 92.

ESKAINTZAK
BAIGORRI. Oronozia aterpetxean 
garbiketa eta zerbitzuan aritzeko 
pertsona bat xerkatzen dute. 35 oren 

astean. Hastapenean epe mugatuko 
kontratu batekin (3 hilabete), ondotik 
mugagabe izatera pasa daitekeena. 
Lehenbailehen hasteko. ☎671 84 24 
94 / 559 37 42 03.
Aldakolan enpresak eraikuntzako 
langileak behar ditu.☎948 58 12 96 
edo info@aldakolan.com.
GOIZUETAko eraikuntza enpresan, 
gruarekin lanean aritzeko langilea 
behar dute, karnetarekin. Donostia 
eta Baiona arteko obretarako. Lan 
baldintza onak. ☎639 70 84 14.
LESAKA. Atxaspi hotelean garbike-
ta eta harrera lanak egiteko pertso-
na bat behar dute. Lesakan bizi den 
pertsona, lanaldi erdian edo osoan 
aritzeko. Bidali informazioa hotela@
atxaspi.comera edo deitu. ☎673 33 
99 20.

IGANTZI. Irrisarri Land parkean zer-
bitzaria eta zerbitzari laguntzaile bat 
behar dituzte. Interesatuek curricu-
luma rrhh@irrisarriland.com helbi-
dera bidali behar dute. ☎948 92 89 
22.
LESAKA. Iturbena kafetegian iraile-
tik aurrera ostiral, larunbat eta igan-
de gauetan afariak emateko sukal-
daria behar dute.  Ordutegia: 
19:00etatik 23:00/00:00etara. Bo-
katak, hanburgesak, razioak… Ko-
zinatzeko. Interesatuak bertatik pasa 
edo telefonoz deitu. ☎620 70 09 64.
BERA. Beola Etxea Bentan biltegi-
zaina behar dute. 40 orduko lanaldia 
astean (astean bi egun libratuz). 
Bidali curriculumak beolaetxea@
gmail.com helbidera.
BERA. Beola Etxea Bentan kutxazain 
aritzeko pertsona bat behar dute. 40 
orduko lanaldia astean (astean bi 
egun libratuz). Frantsesa jakitea eta 
autoa izatea beharrezkoak. Bidali 
curriculuma: beolaetxea@gmail.com.
BERA. Beola Etxean boutiquean eta 
lurrin dendan aritzeko langilea behar 
dute. 32 orduko lanaldia (astean 4 
egunetan, 8 ordu egunean). Bidali 
curriculuma: beolaetxea@gmail.com.

ANIMALIAK
OPARITZEKO

Boss zakurrarentzat familia bila. Za-
kur ona eta sinpatikoa, urtebetekoa 
American Staffordshire arrazakoa. 
Txipa, txertoak eta antiparasitarioak 
jarriak eta zikiratua. Familia maitakor 
baten bila gabiltza, zaintza egoki bat 

IRAGARKIA JARTZEKO:

Sail honetan IRAGARKIA jartze ko 10 euro ordaindu behar da
ARGAZKIAREKIN jarri nahi izanez gero 12 euro
Iragarki bakoitzeko GEHIENEZ 25 HITZ onartuko dira

TTIPI-TTAPA aldizkariaren 2 zenbakitan eta 
ERRAN.EUS webgunean hilabete batez agertuko da 

Ordainketak Rural Kutxako ES86 3008 0080 5607 0330 4329 kontuan
Bizum bidez (744 48 43 61)
TTipi-TTapak ez du bere gain hartuko argitaratu diren iragarkien ondorioz 
sortu ahal diren operazio bidegabeen erantzukizunik

948 63 54 58 www.erran.eus

744 48 43 61 info@ttipi.eus

BEHI-AZIENDAK
Aretze gizenak: 
Idixkoak: €/kg kanal
• Extra 5.25 €
• 1.koa 5,13 €
• 2.koa 5,01 €

Urruxak: €/kg kanal
• Extra 5,36 €
• 1.koa 5,22 €
• 2.koa 5,11 €
Oharra: prezioak 180-220 kg kana-
lean pisatzen duten aretzeenak dira

Aretze ttikiak
• (15 egun ingurukoak).
Aretze mestizoak
• Urruxak 125,00 €
• Idixkoak 210,00 €
Aretze nabarrak
• Urruxak: 50,00 €
• Idixkoak 90,00 €

ZALDI-AZIENDAK
Zaldikoak: €/kg
• Sortu berriak: 5,40/5,50 €
• Zaldi-behorrak 2,52/2,69€

ARDI-AZIENDAK
Bildotsak
• 6-8 kilokoak: 8,90/9,00 €
• 8-10 kilokoak: 7,00/7,70 €

ZERRI-AZIENDAK
Zerrikumea (19 kilo): 59 €
Zerri gizena 1,930 €
Zerramak 1,330€ kg/bizirik

Datu iturria: Nafarroako Gobernua 
abuztuaren 18tik 25era bitarteko 
prezioak)

BASERRIA

ezingo diogulako eman aurreran-
tzean. ☎630 58 03 51.

LESAKA. Zakurkumeak oparitzeko. 
☎637 71 53 83.

ARANTZA. Hiru urteko ardi zakurra 
oparitzeko. ☎690 36 05 23.

SALGAI

Zerrikumeak salgai laberako edo 
bizirik. ☎690 98 61 18.

BAZTAN. Bi artzain txakurkume sal-
gai. Ama collie eta aita euskal artzain 
txakurra. Arras onak. Artzain edota 
mendian aunitz ibiltzen denarentzat 
aproposak. Baserrian bizi dira ani-
malia artean. Baztanen, Otsondoko 
portutik hurbil. Bakoitza 50 eurotan. 
Ez dira oparituko, ezta edozeini ema-
nen ere, aktibitate handia behar 
dutelako. Dudak Whatsappez. ☎636 
18 15 46.

DENETARIK
SALGAI

Pago egurra salgai, bi neurritan, 
ekonomikarendako eta lurreko sua-

rendako, etxera eramateko zerbitzua 
barne. ☎690 08 56 65.
Obrako etxola salgai. 2,40 x 3 me-
trokoa. Atea bere giltzarekin eta 
kristalezko leihoa. ☎607 63 18 81.

GALDU-AURKITUAK

LESAKA. Uztailaren 9an, bizikleta 
Bittiriko plaza inguruan aurkitu zuten. 
zazpigarrena7@yahoo.es.

ZERBITZUAK
KLASE PARTIKULARRAK
BERA. DBH eta Batxilergoko klase 
partikularrak ematen ditut. Interesa-
tuek deitu edo idatzi lasai. ☎677 54 
42 67.

PSIKOLOGOAK

MOTORRAK
SALGAI

Vespa Iris 200 salgai. Errebisatuta-
ko motorra. Atzeko gurpil berria. IAT 
(ITV) abendura arte. Beti garajean 
egondakoa. Prezioa: 1.300 euro. 
☎618 41 11 14.
BMW 3200 autoa salgai. 2.000. ur-
tekoa, IAT (ITV) pasatuta eta 280.000 
kilometrorekin. Egoera eta prezio 
onean. ☎646 69 98 86.
Hyundai accent autoa salgai. 
2003koa, 280.000 Km, diesel, 82CV. 

IAT (ITV) ekainean. 4 zirrikak berriak. 
Azken azterketa mekanikoa 2023ko 
otsailean. 1.700 euro. ☎661 01 58 
20.

Ford Transit, homologatua, 2000. 
urtean matrikulatua, 176.000 km, 3 
plaza, ohea eta harraska. Motorra 
ona. 2 leiho eta klaraboia. Bigarren 
bateria eta giltza deskonektatzeko. 
Prezioa 8.500 euro, negoziatu dai-
teke. Ez dut erabiltzen, horregatik 
dago salgai. ☎635 70 77 31.

TAILERRAK

IRAGARKIAK INTERNETEN
Sail    honetako   iragarkiak     webgunean    ere    argitaratzen    ditugu 
hilabete batez. Ikusi iragarki guztiak Interneten: 
https://erran.eus/sailkatuak

OROIGARRIA

Itziar
DURRUTY SUKILBIDE

ZURE FAMILIA

Beti laguntzeko ta eleko prest,  
irribarrez gehienetan.  

Ez zaitugu errex atzendiko.

Arizkunen, 2023ko ekainaren 23an

OROIGARRIA

Eskerrik asko eman diguzuen guztiagatik.
Gure bihotzetan egonen zarete betiko.

Maite zaituztegu.

Ainara MARIZKURRENA SAGASETA
Joxe IRIGOIEN PERURENA

URTEURRENA

ZURE FAMILIA

Maria Josefa
LOIARTE ARANBURU

Ama, amatxi, 
egunez egun zugan pentsatzen dugu, 

gure bizitzako une guztietan, 
zure oroimena, berotasuna eta maitasuna 

gugan dago.

Beran, 2022ko uztailaren 26an
I. URTEURRENA

OROIGARRIA

DERMIOKO FAMILIA

Joakin 
LAZKANO ARRIETA

Gogotsu lanean hara, 
baserrian tirri-tarra, 

Etxeberriko zaindari fina 
zu izandu zara. 

gustura bizitu gara,  
zuretzako besarkada,

eskerrak aunitz bihotz-bihotzez 
Joakin osaba.

Arantzan, 2023ko uztailaren 30ean 

• Miguel Angel Ordax Buenetxea, Doneztebe, uztailak 18, 67 urte. 
• Juan J. Kerejeta Iramuno, Elizondo, uztailak 19, 74 urte.
• Tere Oronoz Zabaleta, Leitza, uztailak 19, 79 urte.
• Luis Mª Telletxea Iguzkiagirre, Igantzi, uztailak 22, 66 urte.
• Jesus Legasa ApeztegIa, Lesaka, uztailak 27, 90 urte.
• Pedro M. Galilea Plaza, Bera, uztailak 27. 
• Mª Pilar Arretxea Mitxelena, Lesaka, uztailak 27, 87 urte.
• Mª Jose Juanena Leonis, Urroz, uztailak 28, 51 urte.
• Joakin Lazkano Arrieta, Arantza, uztailak 30, 80 urte.
• German Berrueta Iribarren, Lesaka, abuztuak 1, 71 urte. 
• Tomas Portu Etxabide, Bera, abuztuak 1, 74 urte.
• Martin Gallardon Iribarren, Etxalar, abuztuak 2, 56 urte. 
• Mª Jesus Sagardia Alzugarai, Sunbilla, abuztuak 3, 85 urte. 
• Mª Pilar Perez Alvarez, Bera, abuztuak 5, 79 urte.
• Maribel Etxarte Agesta, Lesaka, abuztuak 6, 84 urte. 
• Ainara Marizkurrena Sagaseta, Doneztebe, abuztuak 7, 30 urte.
• Jose Mª Jorajuria Arretxea, Sunbilla, abuztuak 8, 86 urte.
• Agustin Urrutia Sanzberro, Elizondo, abuztuak 9, 63 urte. 
• Joxe Irigoien Perurena, Doneztebe, abuztuak 10, 50 urte.
• Juan Aleman Larregi, Elizondo, abuztuak 10, 79 urte.
• Enrique Perez Fernandez, Lesaka, abuztuak 12, 91 urte. 
• Jose Antonio Ansa Huizi, Arano, abuztuak 13, 76 urte. 
• Angelita Oskoz Almandoz, Igantzi, abuztuak 16, 91 urte
• Carmen Pikabea Arozarena, Lekaroz, abuztuak 16, 94 urte.
• Fulgencio Larregi Sarratea, Oronoz-Mugairi, abuztuak 19, 75 urte. 
• Pakita Irazoki Berasain, Bera, abuztuak 19, 95 urte.
• Jose Mª Sola Garcia, Elizondo, abuztuak 22.
• Naxari Huizi Madariaga, Igantzi, abuztuak 23, 93 urte
• Bartolo Igoa Otxoteko, Bera, abuztuak 23, 72 urte.
• Hilaria Mutuberria Martikorena, Ituren, abuztuak 24, 96 urte.
• Pakitto Lekuberria Ariztegi, Lesaka, abuztuak 24, 58 urte. 
• Lourdes Belaunzaran Pellejero, Areso, abuztuak 25.
• Raimundo Elizalde Elizalde, Arizkun-Urepele, abuztuak 28, 72 urte. 
• Mª Carmen Leiza Igoa, Lesaka, abuztuak 29, 80 urte. 

HILBERRIAK

• Imanol Perugorria, Sarakoa, uztailaren 17an.
• Ilargi Gago Telletxea, Arantzakoa, abuztuaren 13an.

SORTZEAK

• Mikel Laborde eta Eva Arbenoits, uztailaren 15ean Saran.
EZKONTZAK

URTEBETETZEAK

Narbarteko Unai eta Saioa Zubigarai 
Bertizek abuztuaren 5ean eta 21ean zazpi 
eta lau urte bete dituzte. Zorionak bikote! 
Maite zaituztegu!

Lara Etxeberria 
Mindegia goizueta- 
rrak 2 urte beteko 
ditu irailaren 22an. 
Zorionak etxeko 
bihurri eta saltsere- 
nari! Besarkada bat 
familiaren partetik.

Abuztuaren 18an urte 
bat bete du Naia gure 
preziosak. Muxu asko 
Curtea de Argeseko 
eta Goizuetako 
atton-amonen, 
osaba-izeben eta 
lehengusuen partez.

Sara Gomez Ribeirok 4 urte bete ditu 
abuztuaren 16an. Zorionak eta muxu handi 
bat Nahiaren eta familiaren partetik.

Abuztuaren 18an urte bat bete du 
Goizuetako Naia Ispasoiu Apezetxeak 
Zorionak bereziki zure anaia Enaitzen, eta 
aitatxoren eta amatxoren partetik. Muxu 
potolo asko, asko maite zaitugu.

Agorrilaren 2an Gorostapoloko Siuka 
Bidegarai Iturrek 4 urte bete ditu. Aunitz 
urtez Siuka maluca! Parabéns borboletinha 
mugalari! Musu ainitz Mamãe eta Aitaren 
partez. Ikaragarri maite zaitugu! Segi beti 
bezain alai!!!

Alain Lazkano Zozaia beratarrak 8 urte 
bete ditu abuztuaren 8an. Aunitz urtez eta 
muxu aunitz familiaren partez. 

Iturengo Haritz 
Ariztegi Goroste- 
rrazuk irailaren 
16an 9 urte beteko 
ditu. Zorionak! Egun 
ederra pasa bihotza! 
Berendu goxoarekin 
ospatuko dugu.

Aritz Sagastibel-
tza Lazkanok  
2 urte beteko ditu 
irailaren 14an. 
Zorionak! Segi beti 
bezain alai eta 
bihurri! Besarkada 
bat etxekoen partez!

Itsasu-Urdazubiko 
Jone Etchart 
Ibarrek 3 urte bete 
ditu abuztuaren 26an. 
Zorionak familiaren 
eta bereziki anaia 
Oihanen partetik.  
Hiru muxu.

Carmen Zubirik 81 urte beteko ditu irailaren 
10ean. Aunitz urtez eta muxu potolo bat 
zure seme-alaben, iloben eta birbiloben 
partetik!

Arantzako Suhar Sorli Lizardi gure etxeko 
suhiltzaile ttikiak 4 urte bete ditu irailaren 
5ean! Zorionak eta aunitz urtez Suhar, 
familia guztiaren partez, baina bereziki zure 
arreba Intza eta Xuneren partez. Aunitz 
matte zattugu!!!

